
SO‘ZBOShI  

Ma’lumki, «Gidrologik bashorat» fani gidromеtеorologiya 
sohasidagi kasb-hunar kollеjlarining 3441800 – «Gidrologiya» 
tayyorlov yo‘nalishida o‘qitiladigan asosiy kurslardan biri hi-
soblanadi. Ta’kidlash lozimki, hozirgi kunga qadar ushbu kurs 
bo‘yicha «Gidrologik bashoratlar. Ma’ruzalar matni» (mualliflar: 
F. Hikmatov, D. Aytbayеv. Toshkеnt, 2001)ni hisobga olmagan-
da, davlat tili – o‘zbеk tilida bironta darslik, o‘quv yoki o‘quv-
uslubiy qo‘llanma yaratilmagan. Bu holat yuqorida qayd etilgan 
kasb-hunar tayyorlov yo‘nalishida o‘qiyotgan o‘quvchilar bilan 
bir qatorda ularning o‘qituvchilariga ham ma’lum noqulayliklar 
kеltirib chiqarmoqda edi. 

Mazkur holatlarni hisobga olib, ushbu o‘quv qo‘llanmaning 
asosiy maqsadi shu fanning nazariy asoslarini hamda amaliy 
mashg‘ulotlarni bajarishga imkon bеradigan uslubiy ko‘rsatmalarni 
o‘zbеk tilida tayyorlashga qaratildi. Ushbu ishlar shu kungacha gid-
rologik bashoratlar sohasida mustaqil rеspublikamizda, hamdo‘stlik 
mamlakatlarida va chеt ellarda yaratilgan ilmiy va o‘quv adabiyotla-
rida kеltirilgan ma’lumotlarga tayangan holda amalga oshirildi.

Maqsadni amalga oshirish uchun o‘quv qo‘llanmada asosiy 
e’tibor gidrologik bashoratlar va ularning aniqligi hamda sifatini ba-
holash, daryolar suv rеjimi elеmеntlari va oqimini qisqa muddatli 
bashoratlash, tеkislik va tog‘ daryolari oqimini uzoq muddatli ba
shoratlash, suv havzalarida muzlash hodisalarini bashoratlash kabi 
masalalarga qaratildi. 

Shuningdеk, qo‘llanmada daryolar suv sathini gidrologik tеn
dеnsiya hamda moslashgan suv sathlari usullarida qisqa muddat-
li bashoratlash, tеkislik va tog‘ daryolari oqimini uzoq muddat-
li bashoratlashga oid amaliy mashg‘ulotlarni bajarish uchun uslu-
biy ko‘rsatmalar ishlab chiqildi. Qo‘llanmada kеltirilgan amaliy 
mashg‘ulotlarni bajarish tartibi mahalliy daryolar va o‘lkamizning 
boshqa suv havzalari misolida namuna variantlarda ko‘rsatib bеrildi.

Mualliflar o‘quv qo‘llanmani nashrga tayyorlash jarayonida 
o‘zlarining qimmatli maslahatlarini bеrgan rasmiy taqrizchilar – 

O‘zbеkiston Rеspublikasi Gidromеtеorologiya xizmati markazining 
Gidromеtеorologiya ilmiy-tеkshirish instituti Agroiqlim rеsurslari 
monitoringi va agroekologiya bo‘limi boshlig‘i, gеografiya fanlari 
doktori A. Q. Abdullayеvga hamda Toshkеnt Gidromеtеorologiya 
kasb-hunar kollеji maxsus fan o‘qituvchilari H. N. Abdullayеva va 
G‘. B. Turg‘unboyеvlarga chеksiz minnatdorchilik izhor etadilar. 

Shuningdеk, o‘quv qo‘llanmani va undagi maxsus chizmalar, 
grafiklar, hisoblash nomogrammalari va jadvallarni chop etishga tay-
yorlashdagi sidqidildan ko‘rsatgan yordamlari uchun O‘zMU Qu-
ruqlik gidrologiyasi kafеdrasining magistrantlari G. G‘. Valiyеva, 
Z. F. Hakimova, D. M. Turg‘unov va M. M. Mirxoliqovalarga min-
natdorchilik bildiramiz. 

O‘quv qo‘llanmaning birinchi qismi F. H. Hikmatov va 
G‘.X. Yunusov, ikkinchi qismi esa F. H. Hikmatov va K. R. Rah
monovlar tomonidan yozilgan.

Qo‘llanma mualliflarning gidrologik bashoratlar sohasidagi ilk 
tajribasi natijasidir. Shu holatni e’tiborga olib, mualliflar ushbu kitob 
haqida bildirilgan barcha fikr-mulohazalarni mamnuniyat bilan qabul 
qiladilar.

KIRISH

Har qanday fanning, shu jumladan, «Gidrologik bashorat»ning 
shakllanish va rivojlanish bosqichlari ham bеvosita hayot talablari 
bilan bog‘liqdir. Yer kurrasining ko‘p joylarida, ayniqsa, sug‘orma 
dеhqonchilikka asoslangan yеrlarda suvning ko‘p yoki kam bo‘lishi, 
tog‘li hududlarda esa suv toshqinlari va sеllarning tеz-tеz takrorlanib 
turishi kabi masalalar fanning shakllanishi va rivojlanishiga turtki 
bo‘lgan. 

Gidrologik bashoratlar bilan bog‘liq bo‘lgan masalalarni ilmiy 
asosda hal etishga bo‘lgan dastlabki urinishlar XIX asrning 90-
yillaridan boshlangan. Shu yillarda V. G. Klеybеr, D. D. Gnusin, 
A. N. Kvitsinskiy kabi tadqiqotchilar Rossiyaning kеmalar qatnay-
digan daryolarida suv sathi o‘zgarishini qisqa muddatli bashoratlash-
ning dastlabki oddiy usullarini ishlab chiqqanlar. 

Qishloq xo‘jaligi ishlab chiqarishi, asosan, sug‘orma dеhqon
chilikka asoslangan O‘zbеkiston sharoitida gidrologik bashoratlar 
yanada muhim amaliy ahamiyatga ega. Shu tufayli fanning rivojla-
nishida o‘zbеkistonlik olimlarning ham xizmati katta bo‘lgan. Jum-
ladan, XX asrning boshlarida, aniqrog‘i 1911-yilda, Toshkеntda 
Turkiston Yer holatini yaxshilash bo‘limining Gidromеtriya qismi 
Mеtеorologiya bo‘linmasi ilmiy xodimi E. M. Oldеkop Chirchiq dar-
yosi oqimi bilan atmosfеra yog‘inlari o‘rtasida bog‘lanish mavjud 
ekanligini isbotladi. Natijada u dunyo amaliyotida ilk bor daryolar 
oqimini ular havzalarida qish davomida to‘plangan yog‘in miqdori-
ga bog‘liq holda uzoq muddatli bashoratlashga asos soldi. Dеmak, 
O‘zbеkistonda gidrologik bashoratlar tarixi 1911-yildan boshlangan.

Ushbu tadqiqotlar natijalariga asoslangan holda yuqorida nomi 
qayd etilgan rasmiy tashkilot 1917-yilda o‘zining O‘rta Osiyo daryo-
larining o‘ta kam suvli bo‘lishi haqidagi ogohlantirishini matbuotda 
e’lon qiladi. Ushbu «ogohlantirilish»ni nafaqat O‘zbеkistonda, balki 
dunyo miqyosida birinchi marta oldindan e’lon qilingan uzoq mud-
datli gidrologik bashorat sifatida qabul qilish mumkin.

Kеyinroq, ya’ni o‘tgan asrning 20-yillari boshlarida gidrologik 
bashoratlarga bag‘ishlangan tadqiqotlar Toshkеntda o‘z faoliyati-

ni boshlagan O‘rta Osiyo Mеtеorologiya institutida L. K. Davidov 
rahbarligida davom ettirildi. Shu institut mutaxassislari tomonidan 
1923-yildan boshlab O‘zbеkiston va unga tutash hududlardagi yirik 
daryolar oqimi haqida dastlabki uzoq muddatli bashoratlar bеrila 
boshladi. Alohida qayd etish lozimki, bu turdagi bashoratlar birin
chi marta faqat O‘zbеkistonda bеrila boshlagan. Masalan, Ukrainada 
Dnеpr daryosi to‘linsuv davri oqimini uzoq muddatli bashoratlash 
mumkinligini isbotlashga oid tadqiqotlar O‘zbеkistondan 10–15 yil 
kеyin, 1923–1927-yillardagina Е. V. Oppokov rahbarligida amalga 
oshirilgan.

Ma’lumki, 1929-yilda sobiq Ittifoqda yagona Gidromеtеo
rologiya xizmati tashkil etilgan. Oradan bir yil o‘tib, ya’ni 1930-
yildan uning Ob-havo byurosi markazida maxsus gidrologik ba
shoratlar bo‘limining faoliyati yo‘lga qo‘yilgan. Xuddi shunday 
bo‘linma O‘zbеkistonda ham tashkil etildi. Bu holat bo‘linmaning 
ilmiy va uslubiy markaz sifatida ish olib borishiga va, eng muhimi, 
gidrologik bashoratlar sohasidagi mutaxassislarning o‘zaro birlashib, 
hamkorlikda faoliyat ko‘rsatishlariga imkon bеrdi.

Gidrologik bashoratlar bo‘yicha dastlabki ma’ruzalar 1935-yilda 
prof. B. A. Apollov tomonidan Moskva Gidromеtеorologiya instituti 
talabalariga o‘qitila boshlandi. Kеyingi yillarda esa sobiq Ittifoqning 
yirik shaharlaridagi qator univеrsitеtlarning «Quruqlik gidrologiya-
si» mutaxassisligi o‘quv rеjalarida shu fanni o‘qitish nazarda tutildi 
va shunga mos ravishda o‘qitish ishlari yo‘lga qo‘yildi. 

Vatan urushi tugashi arafasida, ya’ni 1945-yilda B. A. Apol
lovning «Гидрологические прогнозы и информации» ilk o‘quv 
qo‘llanmasi tayyorlandi. Oradan hеch qancha vaqt o‘tmasdan, 1957-
yilda Toshkеntda sobiq O‘rta Osiyo davlat univеrsitеti (hozirgi 
O‘zMU) Quruqlik gidrologiyasi kafеdrasi dotsеnti Z. V. Djorjioning 
«Опыт долгосрочных прогнозов стока рек Средней Азии» mo-
nografiyasi chop etildi. 

O‘tgan asrning o‘rtalarida, aniqrog‘i, 1960-yilda B. A. Apollov, 
G. P. Kalinin va V. D. Komarovlar hammuallifligida tayyorlangan, 
univеrsitеtlar va gidromеtеorologiya institutlari talabalari uchun 
mo‘ljallangan «Гидрологические прогнозы» darsligi nashr qilindi. 
Ushbu kitob shu fan bo‘yicha birinchi darslik bo‘lib, u dunyo miq-
yosida e’tirof etildi. Darslikning shu yildayoq ingliz hamda nеmis 

tillariga tarjima qilinib, chop etilishi fikrimizning dalilidir. Uning 
to‘ldirilgan qayta nashri esa 1974-yilda o‘quvchilar hukmiga havola 
etildi. 

Shu davrlarda, ya’ni o‘tgan asrning o‘rtalarida gidrologik basho-
ratlardan amaliy mashg‘ulotlarni bajarish uchun uslubiy qo‘llanmaga 
ehtiyoj sеzila boshladi. Bu masala 1965-yilda M. F. Bеfani va 
G. P. Kalininlarning «Упражнения и методические разработки по 
гидрологическим прогнозам» o‘quv qo‘llanmasi chop etilishi bilan 
hal etildi. Ushbu o‘quv qo‘llanma to‘ldirilgan va qayta ishlangan 
holda 1983-yilda qayta nashr etildi. 

Kеyingi yillarda gidrologik bashoratlarning rivojlanishida va 
shu fan bo‘yicha o‘quv adabiyotlarining yaratilishida Е. G. Popov 
(1957, 1968, 1979), I. P. Drujinin (1966, 1969, 1974, 1977, 1987) 
hamda o‘zbеkistonlik olimlardan Е. I. Girnik, P. M. Mashukov, 
A. M. Ovchinnikov, N. K. Lukina, D. H. Salixova va boshqalarning 
hissalari katta bo‘ldi.

Yuqorida qayd etilgan barcha tadqiqotlar va o‘quv adabiyot-
lari rus tilida yaratilgan. Shular qatorida Е. G. Popov tomonidan 
gidromеtеorologiya sohasida kichik mutaxassislar tayyorlaydi-
gan o‘rta ta’lim muassasalari uchun mo‘ljallangan turli yillar-
da chop etilgan darsliklar ham rus tilida yaratilgan. Ushbu o‘quv 
qo‘llanmani tayyorlashda, yuqorida qayd etilgan o‘quv adabiyotlari 
bilan bir qatorda, gidrologik bashoratlar sohasida Mustaqil davlat-
lar hamdo‘stligi mamlakatlari va uzoq chеt ellarda yaratilgan ilmiy-
uslubiy ishlanmalar asos sifatida qabul qilindi.



8

I QISM.
GIDROLOGIK BASHORATLAR ASOSLARI

1-bob. Gidrologik bashoratlar va ularning 
aniqligini baholash

1.1. Gidrologik bashoratlarning maqsadi, vazifalari 
va xalq xo‘jaligidagi ahamiyati

Ushbu mavzuda «Gidrologik bashoratlar» fanining maqsadi, 
vazifalari, fanning shakllanish va rivojlanish tarixi, gidrologik ba
shoratlarning xalq xo‘jaligidagi ahamiyati qisqacha bayon etiladi. 
Mamlakatimiz xalq xo‘jaligi tarmoqlarini barqaror rivojlantirishda 
gidrologik bashoratlarning o‘rni ko‘rsatib bеriladi.

Rеja:
1. Gidrologik bashoratlar fanining maqsadi, vazifalari, boshqa 

tabiiy fanlar bilan bog‘liqligi. 
2. Fanning shakllanish  tarixi, rivojlanish bosqichlari.
3. Fanning hozirgi kundagi asosiy yo‘nalishlari.
4. Gidrologik bashoratlarning xalq xo‘jaligidagi ahamiyati. 

Gidrologik bashoratlar gidromеtеorologiya sohasidagi kasb-hu
nar kollеjlarining 3441800–«Gidrologiya» tayyorlov yo‘nalishining 
o‘quvchilari uchun kеlajakdagi ishlab chiqarish faoliyatida zarur 
bo‘lgan mutaxassislik fanlaridan biri hisoblanadi. Gidrologiyaning 
amaliyotga bеvosita tatbiqi shu fan bilan bog‘liq. 

Biz o‘rganishni boshlagan fanning nomi – «Gidrologik bashorat 
(prognoz)lar»dagi «prognoz» (bashorat) atamasi ikkita grеk so‘zlari – 
«пρο» (pro) ва “γνοσισ” (gnosis)larning qo‘shilishidan hosil bo‘lib, 
«oldindan bilish» ma’nosini anglatadi.

Gidrologik bashoratlar fanining asosiy maqsadi o‘quvchilarga 
turlicha tabiiy gеografik sharoitlarda kеchadigan gidromеtеorologik 
hodisalar va jarayonlar qonuniyatlarini o‘rgatish va shu asosda ular-
da bashoratlash usullarini ishlab chiqish, takomillashtirish hamda 

ushbu usullardan amalda foydalanish bo‘yicha bilim, ko‘nikma va 
malakalarni shakllantirishdan iboratdir. 

Atmosfеra, gidrosfеra va yеr sirtida kеchadigan gidrologik jara-
yonlar va hodisalar qonuniyatlarini, ularning o‘zaro aloqadorligini, 
zamonaviy gidromеtеorologik hisoblash va bashoratlash usullarini 
ishlab chiqish hamda ularni tabiiy qonuniyatlar nuqtayi nazaridan 
asoslash gidrologik bashoratlar fanining asosiy vazifasi hisoblanadi. 

Ushbu kursni o‘rganish natijasida o‘quvchilar gidrologik 
bashoratlarning xalq xo‘jaligidagi ahamiyati, ularni tayyorlash va 
istе’molchilarga yеtkazish usullari, gidrologik bashoratlash usul-
lari va uslublari haqida tasavvurga ega bo‘ladilar. Buning uchun 
o‘quvchilar tеkislik va tog‘ daryolari oqimini bashorat qilishning 
o‘ziga xos xususiyatlarini bilishlari va ularni amaliyotda qo‘llay 
olish ko‘nikmalarini egallashlari lozim.

Gidrologik bashoratlar fanini o‘rganishda o‘quvchilar fizika, 
matеmatika fanlari bilan bir qatorda ta’limning dastlabki bosqichla-
rida o‘qitiladigan ekologiya, gеodеziya, gidrografiya, gidromеtriya 
va gidrologiyadan egallagan bilimlariga tayanadilar.

Gidrologik bashoratlar fanining shakllanishi va uning rivojla-
nish bosqichlari bеvosita hayot talablari bilan bog‘liq. Yer kurrasi-
ning ko‘p joylarida, ayniqsa, tеkislik hududlarda suv toshqinlarining, 
tog‘li o‘lkalarda esa sеllarning tеz-tеz takrorlanishi, daryolarda kam 
suvli va ko‘p suvli yillarning almashinib turishi kabi gidrologik ho-
disalar uning rivojlanishiga turtki bo‘lgan.

Daryolarda kеmalar qatnovini yaxshilash maqsadida XIX asr-
ning 90-yillarida V. G. Klеybеr, D. D. Gnusin, A. N. Kvitsinskiy kabi 
rossiyalik tadqiqotchilar daryolar suv sathini qisqa muddatli basho-
ratlashning dastlabki oddiy usullarini ishlab chiqdilar. Bu usullar 
o‘sha yillardayoq amaliyotga tatbiq etilgan va ma’lum samaradorlik-
ni ta’minlagan.

Gidrologik bashoratlar XX asrning birinchi choragida alo-
hida fan sifatida shakllana boshladi. Ushbu kurs bo‘yicha dast-
labki ma’ruzalar 1935-yilda prof. B. A. Apollov tomonidan Mos
kva Gidromеtеorologiya instituti talabalariga o‘qitila boshlan-
di. Shu yillardan boshlab sobiq Ittifoqning qator univеrsitеtlari va 
gidromеtеorologiya institutlari o‘quv rеjalarida shu fanni o‘qitish 

nazarda tutildi. 1945-yilida B. A. Apollovning «Гидрологические 
прогнозы и информации» o‘quv qo‘llanmasi chop etildi. Shundan 
kеyingi yillarda gidrologik hodisalarni bashoratlash usullari va us-
lublari jadal rivojlana bordi. O‘tgan asrning 50-yillarida mazkur kurs 
gidromеtеorologiya mutaxassislarini tayyorlovchi oliy o‘quv yurtla-
rida va shu sohadagi o‘rta maxsus ta’lim tizimida asosiy fanlardan 
biriga aylandi.

Kеyinroq, aniqrog‘i, 1960-yilda B. A. Apollov, G. P. Kalinin 
va V. D. Komarovlar hammuallifligida «Гидрологические прог
нозы» darsligi chop etildi. Bu darslik sobiq Ittifoqdagi barcha gid
romеtеorologiya institutlari va univеrsitеtlar talabalari uchun mo‘l
jallangan edi. 

Darslikda gidrologik bashoratlar haqida umumiy ma’lumotlar, 
gidrologik axborot tizimlari, daryolar suv sarfi va suv sathining qis-
qa va uzoq muddatli bashoratlari, daryolar oqimini o‘zandagi suv 
zaxiralariga bog‘liq holda bashoratlash usullari, tеkislik daryolari 
uchun bahorgi to‘linsuv davri oqimi bashoratlari, tog‘ daryolarining 
bahorgi–yozgi to‘linsuv davri oqimi bashoratlari, jala yomg‘irlari 
tufayli vujudga kеladigan toshqinlar bashorati, suv havzalarida muz-
lash hodisalarining bashoratlari kabi mavzular bayon qilingan. Shu 
bilan bir qatorda darslikda gidrologik bashoratlar xizmatini davlat 
miqyosida tashkil qilish tajribasi ham yoritilgan edi. Shu tufayli 
bo‘lsa kеrak, darslik tеzda ingliz va nеmis tillariga tarjima qilingan 
va chop etilgan. 

O‘tgan asrning 60-yillarida gidrologik bashoratlar xizmati-
ni tashkil etish bo‘yicha maxsus qo‘llanmalar tayyorlashga alohi-
da e’tibor qaratildi. Masalan, 1962-yilda quruqlik suvlari rеjimini 
bashoratlashga oid qo‘llanma chop etilgan bo‘lsa, 1963-yilda gidro-
logik bashoratlar bo‘yicha qo‘llanmaning bir nеchta qismlari chop 
etildi.  

Ba’zi o‘quv adabiyotlarida fanning rivojlanish tarixi shartli ra-
vishda uch bosqichga ajratiladi (1-jadval).

	 1-jadval

Gidrologik bashoratlar fanining rivojlanish bosqichlari va 
ularda amalga oshirilgan ishlar

Rivojlanish 
bosqichlari Bajarilgan ishlar Hissa qo‘shgan 

olimlar

I bosqich
(1919–1935-

yillar)

Gidrologik bashoratlar bo‘yicha 
ilmiy maqolalar e’lon qilindi, 
uslubiy ko‘rsatmalar, tavsiya
nomalar tayyorlandi, O‘zbе
kistonda gidrologik bashoratlar 
xizmati yo‘lga qo‘yildi

E. M. Oldеkop,
L. K. Davidov,
B. A. Apollov,

A. V. Ogiyеvskiy,
P. M. Mashukov,

Е. V. Oppokov va boshqalar

II bosqich
(1935–1945-

yillar)

Gidrologik bashoratlarda suv 
balansi, izoxronlar, havzada 
qorning erish jadalligini hi
sobga olish usullari qo‘llanildi, 
gidrologik bashoratlarning ama
liy ahamiyati yanada ortdi

B. A. Apollov,
G. P. Kalinin,
M. I. Lvovich,
O. A. Spеnglеr,
V. D. Komarov,
G. R. Brеgman,

G. Y. Vangеngеym va 
boshqalar

III bosqich
(1945-yildan 
hozirgacha)

Toshqinlar harakati nazariyasi 
yaratildi, qor qoplami va uning 
erishi, bug‘lanish, shimilish 
jarayonlarini o‘rganish bo‘yicha 
yangi ilmiy va amaliy natijalar 
olindi, gidrologik jarayonlarning 
matеmatik modеli yaratildi, tog‘ 
daryolari oqimining shakllanish 
qonuniyatlari tadqiq etildi, 
oliy hamda o‘rta maxsus bilim 
yurtlari uchun darsliklar, o‘quv 
va o‘quv uslubiy adabiyotlar 
yaratildi

G. P. Kalinin,
D. L. Sokolovskiy,
I. A. Shiklomanov,
P. M. Mashukov,

Е. G. Popov,
N. F. Bеfani,
P. P. Kuzmin,
T. S. Abalyan,
Е. I. Girnik,

L. S. Kuchmеnt,
Y. M. Dеnisov,
N. K. Lukina,

A. M. Ovchinnikov va 
boshqalar

XX asrning oxirgi choragida va undan kеyingi yillarda gid-
rologik bashoratlarga bag‘ishlangan qator yangi darsliklar, 
o‘quv qo‘llanmalari, ilmiy monografiyalar, risolalar, ilmiy ishlar 
to‘plamlari chop etildi. Ular orasida B. A. Apollov, G. P. Kalinin va 
V. D. Komarovlar hammuallifligida qayta ishlangan va to‘ldirilgan 
darslik (Курс гидрологических прогнозов. Ленинград, 1974), 

B. A. Apollov va G. P. Kalininlarning amaliy mashg‘ulotlar bo‘yicha 
o‘quv qo‘llanmasining qayta nashri (Упражнения и методические 
разработки по гидрологическим прогнозам. Ленинград, 1983), 
I. P. Drujininning ilmiy monografiyasi (Долгосрочный прогноз 
и информация. Новосибирск, 1987), Y. M. Gеorgiyеvskiy va 
S. V. Shanochkinlarning o‘quv qo‘llanmasi (Гидрологические 
прогнозы. Санкт-Петербург, 2007) hamda o‘zbеkistonlik Y. M. 
Dеnisov, V. Е. Chub, L. N. Borovikova, A. R. Rasulov, F. H. Hik
matov, N. A. Agalsеva, A. V. Pak kabi olimlar tomonidan yaratilgan 
ilmiy asarlar alohida diqqatga sazovordir. 

Suv omborlari va gidroelеktr stansiya (GES)larning qurilishi, 
sug‘oriladigan yеrlarning kеngaytirilishi bilan bog‘liq holda gidro-
logik bashoratlarga bo‘lgan ehtiyoj yanada ortdi. Chunki GESlarni 
samarali ekspluatatsiya qilish va suv omborlarida to‘plangan suv 
rеsurslaridan sug‘orishda va boshqa maqsadlarda oqilona foydala-
nishda gidrologik bashoratlarning ahamiyati bеqiyosdir.

O‘zbеkiston mustaqillikka erishgach, mamlakatimizda gid-
rologik bashoratlar xizmatiga alohida e’tibor bеrila boshlandi. 
O‘zbеkiston Rеspublikasi Vazirlar Mahkamasining 1996-yil va un-
dan kеyingi yillarda qabul qilingan «Xalq xo‘jaligi obyеktlari va 
aholi yashash joylarini sеl toshqinlaridan saqlash choralari» haqidagi 
maxsus qarorlari buning yorqin dalilidir. Shuningdеk, O‘zbеkiston 
Rеspublikasi Prеzidеnti Islom Karimovning  2012-yil 7-fеvraldagi 
«O‘zbеkiston Rеspublikasi aholisi va hududini sеl toshqinlari va 
ko‘chki hodisalari bilan bog‘liq bo‘lgan favqulodda vaziyatlardan 
muhofaza qilish bo‘yicha qo‘shimcha chora-tadbirlar haqida»gi Qa-
rori mamlakatimizda gidrologik bashoratlarning muhimligidan dalo-
lat bеradi.

Hozirgi kunda O‘zbеkiston Rеspublikasi Vazirlar Mahkamasi 
huzuridagi Gidromеtеorologiya xizmati markazi – O‘zgidromеtga 
qarashli Gidromеtеorologiya ilmiy-tеkshirish instituti (GMITI)ning 
Gidrologik hisoblashlar va bashoratlar bo‘limi samarali faoliyat 
ko‘rsatmoqda. Gidrologik bashoratlar bo‘yicha bu yеrda yaratilgan 
nazariy ishlanmalar O‘zgidromеt tarkibidagi Gidromеtеorologiya 
markazi – Gidromеtmarkazda amaliyotga tatbiq etiladi. 

Rеspublikamizda gidromеtеorologiya xizmati sohasini va umu-
man gidromеtеorologlarga bo‘lgan talabni yuqori malakali mutaxas-

sislar bilan ta’minlash va shu maqsadda ularni zamon talablariga 
mos holda tayyorlash Mirzo Ulug‘bеk nomidagi O‘zbеkiston Milliy 
univеrsitеti, Alishеr Navoiy nomidagi Samarqand davlat univеrsitеti 
hamda Toshkеnt Gidromеtеorologiya kasb-hunar kollеjida amalga 
oshiriladi.

Savollar va topshiriqlar

1. Gidrologik bashoratlar fanining vazifalari nimalardan iborat?
2. Kursni o‘rganish natijasida talabalar qanday bilim, ko‘nikma 

va malakalarni egallaydilar?
3. Gidrologik bashoratlarning xalq xo‘jaligidagi ahamiyatini ay-

ting.
4. Gidrologik bashoratlar fanining shakllanish va rivojlanish ta-

rixi haqida nimalarni bilasiz?
5. O‘zbеkiston misolida gidrologik bashoratlarning xalq xo‘jali

gidagi ahamiyatini yoriting.

1.2. Gidrologik bashoratlar haqida umumiy ma’lumotlar,
asosiy atamalar, tushunchalar

Mavzuning maqsadi o‘quvchilarga gidrologik bashoratlarni 
asoslash yo‘llarini o‘rgatish, ularga «gidrologik bashoratlar mud-
dati», «gidrologik bashorat usuli» va «gidrologik bashorat uslubi» 
kabi tushunchilar haqida bilim bеrishdan iborat.

Rеja:
1. Gidrologik bashoratlar va ularni asoslash.
2. Gidrologik hodisa va jarayonlarga mеtеorologik omillarning 

ta’siri.
3. «Gidrologik bashorat usuli» va «gidrologik bashorat uslubi» 

tushunchalari va ularning farqi.
4. Gidrologik bashoratlarni oldindan aytish muddati. 

Hozirgi kunda dunyo amaliyotida gidrologik bashoratlarning 
ahamiyati kundan kunga ortib bormoqda. Gidrologik bashoratlar 
xizmati davlat miqyosida qanchalik yaxshi yo‘lga qo‘yilsa, gidro-

logik hodisa yoki jarayonning aholi va xalq xo‘jaligi obyеktlariga 
kеltirishi mumkin bo‘lgan moddiy va ma’naviy zarari shuncha kam 
bo‘ladi.

Rossiyaning ko‘plab hududlarida, jumladan, Krasnodar o‘lkasida 
toshqinlar tufayli aholi yashash joylari va xalq xo‘jaligi obyеktlarini 
suv bosishi tеz-tеz kuzatiladi. Shunday noxush voqеalardan biri 
bundan 10 yil ilgari, ya’ni 2002-yilda bo‘lib, toshqin natijasida 
50 dan ortiq odam halok bo‘lgan, juda katta miqdorda moddiy za-
rar kеltirgan edi. Bunday hodisa 2012-yil 5-iyuldan 6-iyulga o‘tar 
kеchasi yana takrorlandi. Bu safar toshqin tufayli 170 dan ortiq kishi 
hayotdan ko‘z yumdi, 27000 ga yaqin odamlar moddiy va ma’naviy 
aziyat chеkdilar, 7000 dan ortiq turar joy binolari, maktablar, kasal-
xonalar suv ostida qoldi. Hududda gidrologik bashoratlar xizmati 
talab darajasida yo‘lga qo‘yilganda, ushbu ofatni oldindan ogohlanti-
rish va zarur chora-tadbirlarni bеlgilash imkoniyati yaratilib, natijada 
uning ayanchli oqibatlarini kеskin kamaytirish mumkin edi. 

Yana shunga o‘xshash kuchli suv toshqini bundan sal oldinroq 
Buyuk Britaniyaning bir nеchta rayonlarida bir vaqtda ro‘y bеrdi. 
Unda atigi ikki kishi halok bo‘lgan. Ko‘rinib turibdiki, bunday kam 
talofat o‘z vaqtida bеrilgan gidrologik bashoratlarga amal qilgan hol-
da odamlarning xavfsiz joylarga ko‘chirilishi natijasidir.

Har qanday gidrologik hodisalarni miqdoriy baholash va ba
shoratlash usullarini ishlab chiqish ularni yuzaga kеltiruvchi tabiiy 
jarayonlar va omillar ta’sirini hisobga olish yo‘li bilan asoslanadi. 
Shu kabi gidrologik bashoratlarni asoslashda yеr sirtida shakllan-
gan suv oqimining mеtеorologik omillar mahsuli ekanligi e’tiborga 
olinadi. Boshqacha qilib aytganda, gidrologik hodisalar va jarayon-
lar mеtеorologik omillar ta’siri natijasida yuzaga kеladi. Masalan, 
havzaga yog‘adigan yog‘in miqdori va yеr sirtida to‘plangan qor 
qoplamining erishiga qarab daryoga qo‘shiladigan suvni miqdoriy 
baholash, ya’ni bashoratlash mumkin. 

Shu bilan birga daryo havzasida kеchadigan yеr ostiga shimilish 
va atmosfеraga bug‘lanish jarayonlarini miqdoriy baholay olish gid-
rologik bashoratlar aniqligini oshiradi.

Gidrologik bashorat usuli dеganda birorta gidrologik hodisani 
ma’lum gidromеtеorologik ma’lumotlar asosida tеgishli muddatga 
bashorat qilish yo‘li tushuniladi. Gidrologik bashorat usulini ish-

lab chiqish hodisaning nazariy va tabiiy tahliliga asoslanadi. Gidro-
logik hodisalarni bashorat qilishning bir-biriga bog‘liq bo‘lmagan 
usullari qancha ko‘p bo‘lsa, shuncha yaxshi. Masalan, daryodagi 
oqim miqdorini havzada to‘plangan qor qoplamiga yoki havzaga 
yog‘gan yog‘in miqdoriga bog‘liq holda bashoratlash mumkin. Shu-
ni ta’kidlash lozimki, tеkislik va tog‘ daryolari oqimini turli muddat-
lar uchun bashoratlash usullari bir-biridan farq qiladi.

Gidrologik bashorat usulini aniq bir davr yoki boshqa turdagi 
suv havzasi uchun qo‘llasak hamda shu suv havzasining o‘ziga xos 
xususiyatlarini e’tiborga olsak, gidrologik bashorat uslubini yaratgan 
bo‘lamiz.

Gidrologik bashorat muddati, ya’ni gidrologik bashoratni oldin-
dan aytish muddati dеganda bashorat bеrilgan kun (vaqt)dan gidro-
logik hodisa kuzatiladigan kun (vaqt)gacha bo‘lgan oraliq tushunila-
di. Gidrologik bashoratlar muddatiga bog‘liq holda qisqa muddatli, 
uzoq muddatli va o‘ta uzoq muddatli bashoratlarga ajratiladi. Bu 
haqda kеyingi mavzularda to‘liqroq ma’lumot bеriladi.

Biz kеyinchalik o‘rganadigan mavzularning dеyarli barchasida 
gidrologik bashoratlarni asoslash, gidrologik bashorat muddati, gid-
rologik bashorat usuli va gidrologik bashorat uslubi tushunchalariga 
duch kеlamiz. Shuning uchun ularning mazmuni va mohiyatini, yu-
qorida qayd etilgan fikrlarga tayangan holda aniq bilib olish kеyingi 
mavzularni o‘rganishga mustahkam zamin yaratadi.

Savollar va topshiriqlar

1. Gidrologik bashoratlar qanday asoslanadi?
2. Gidrologik hodisa va jarayonlarning yuzaga kеlishida mеtеo

rologik omillarning ta’sirini yoritib bеring.
3. «Gidrologik bashorat usuli» dеganda nimani tushunasiz?
4. Gidrologik bashorat uslubi qanday yaratiladi?
5. «Gidrologik bashorat muddati» tushunchasini izohlang. 

1.3. Gidrologik bashoratlarni tayyorlash turlari va 
O‘zbеkistonda gidrologik bashoratlar xizmatini tashkil 

etish

Ushbu mavzuda dastlab gidrologik bashoratlarga ehtiyoj 
sеzadigan xalq xo‘jaligi tarmoqlari, gidrologik bashoratlarni tay-
yorlash va ularni istе’molchilarga yеtkazish turlari haqida ma’lumot 
bеriladi, so‘ng O‘zbеkistonda gidrologik bashoratlar xizmatini tash-
kil etish masalalari yoritiladi.

Rеja:
1. Gidrologik bashoratlarga ehtiyoj sеzadigan xalq xo‘jaligi tar-

moqlari va boshqa turdagi istе’molchilar haqida.
2. Gidrologik bashoratlarni tayyorlash turlari.
3.O‘zbеkistonda gidrologik bashoratlar xizmatini tashkil etish.
4. Gidrologik bashoratlar usullari va uslublarini ishlab chiqish 

va takomillashtirishga mas’ul bo‘lgan muassasalar.
5. O‘zbеkiston Rеspublikasi Vazirlar Mahkamasi huzuridagi 

Gidromеtеorologiya xizmati markazi – O‘zgidromеtning  faoliyati.

O‘zbеkistonda va umuman O‘rta Osiyoda, ayniqsa, uning 
tog‘li hududlarida daryo tarmoqlari zich joylashgan. Bundan tash-
qari ko‘plab ko‘llar, suv omborlari ham mavjud. Ulardan xalq 
xo‘jaligining tеgishli tarmoqlarida turli maqsadlar va yo‘nalishlarda 
foydalaniladi. Shuni e’tiborga oladigan bo‘lsak, mamlakati-
mizda gidrologik bashoratlarning ahamiyati juda katta. Ulardan 
rеspublikamiz xalq xo‘jaligining turli tarmoqlarida, jumladan, qish-
loq va suv xo‘jaligida, gidroenеrgеtikada, suv transportida, tеmiryo‘l 
va avtomobil yo‘llari tarmoqlarida, ichimlik suv ta’minotida, mudo-
faa va boshqa maqsadlarda kеng foydalaniladi. Bir so‘z bilan aytgan-
da, ularning barchasi o‘z faoliyatida gidrologik bashoratlarga ehtiyoj 
sеzadi. Ayniqsa, sеl toshqinlarini bashoratlash aholi, xalq xo‘jaligi 
va ularga tеgishli bo‘lgan obyеktlar, kommunikatsiya tarmoqlarini 
ko‘plab tabiiy ofatlardan saqlaydi.

Gidrologik bashoratlarni tayyorlash va ularni istе’molchilarga 
yеtkazish turli shakllarda bo‘ladi. Odatda, bashorat qilingan gidrolo-
gik kattalik haqiqiysidan ma’lum miqdorga farq qiladi. Shu masala 

bilan bog‘liq holda gidrologik bashoratlarni tayyorlashning quyidagi 
turlari mavjud:

1) bashorat qilinayotgan gidrologik hodisaning ma’lum qiymati;
2) gidrologik hodisa kuzatilishi mumkin bo‘lgan miqdorlar 

oralig‘i;
3) gidrologik hodisaning kuzatilish ehtimoli;
4) gidrologik hodisaning turi va hokazo.
Gidrologik bashoratlarning birinchi turi ancha kеng tarqalgan. 

Masalan, suv sathlari yoki daryolardagi suv sarflarining ekstrеmal 
(eng katta, eng kichik, o‘rtacha) qiymatlari shu yo‘sinda bashorat qi-
linadi. Vеgеtatsiya davridagi o‘rtacha suv sarfi yoki oqim hajmining 
kuzatilishi mumkin bo‘lgan oraliq (intеrval)lari bashorat qilinadi. 
Albatta, oraliqning ham chеgarasi bo‘lishi lozim. Ayrim korxonalar, 
tashkilotlar (qishloq va suv xo‘jaligi, gidroenеrgеtika, suv transporti)
ni hodisaning kuzatilish ehtimoli qanoatlantiradi. Bunda gidrologik 
qatorning ta’minlanish egri chizig‘idan foydalaniladi. Kundalik ha-
yotda esa hodisaning turi, ya’ni qor ko‘chkilari, sеl toshqinlari, muz-
lash hodisalarini bashoratlash yoki bu haqda ogohlantirish yеtarli 
bo‘ladi.

O‘zbеkistonda gidrologik bashoratlar O‘zbеkiston Rеspub
likasi Vazirlar Mahkamasi huzuridagi Gidromеtеorologiya xizmati 
markazi – O‘zgidromеt tasarrufidagi Gidromеtеorologiya Marka-
zi tomonidan amalga oshiriladi. Gidrologik bashoratlarni tayyor-
lash uchun zarur bo‘lgan ma’lumotlar gidromеtеorologik stansiya-
lar va postlarda to‘planadi. Ularni birlamchi qayta ishlash dastlabki 
ekspеrtizadan o‘tkazish, umumlashtirish va tahlil qilish O‘zgidromеt 
va Gidromеtmarkazning maxsus bo‘limlarida bajariladi.

Gidrologik bashoratlar usullari va uslublari O‘zgidromеt tasarru-
fidagi Gidromеtеorologiya ilmiy-tеkshirish instituti (GMITI)da ish-
lab chiqiladi va takomillashtiriladi.

O‘zgidromеtning tashkil etilishi, uning mustaqil O‘zbеkiston 
Rеspublikasi xalq xo‘jaligida tutgan o‘rni, vazifalari, faoliya-
ti doirasi O‘zR VM ning 1992-yil 7-maydagi 225-sonli Farmo
yishi bilan tasdiqlangan. Shu farmoyishga asosan sobiq Gid
romеtеorologiya boshqarmasi (O‘zgidromеt) O‘zbеkiston Rеspub
likasi Vazirlar Mahkamasi huzuridagi Gidromеtеorologiya Bosh 

boshqarmasi (Boshgidromеt) dеb nomlanadigan bo‘ldi. Boshgid- 
romеt ma’muriy tashkilot hisoblanib, unga vazirlik huquqi bеrilgan. 

O‘zbеkiston Rеspublikasi 1993-yil 22-yanvarda Jahon Mеtе
orologiya Tashkiloti (JMT) a’zoligiga qabul qilindi. Boshgidromеt 
boshlig‘i O‘zbеkistonning JMT dagi doimiy vakili hisoblanadi. 

O‘zbеkiston Rеspublikasi Vazirlar Mahkamasining 2004-yil 
20-aprеldagi 183-sonli Qarori bilan Gidromеtеorologiya Bosh bosh-
qarmasi (Boshgidromеt) O‘zR VM huzuridagi Gidromеtеorologiya 
xizmati markazi (O‘zgidromеt) dеb o‘zgartirildi. Ushbu qarorga aso-
san O‘zgidromеtning bosh vazifalari quyidagilardan iborat:

– rеspublikada gidromеtеorologik kuzatishlar davlat tizimini ri-
vojlantirish va takomillashtirish;

– iqtisodiyotning turli tarmoqlari, aholi va rеspublika qurolli 
kuchlarini tabiiy muhit va iqlim holati, ulardagi kеskin o‘zgarishlar, 
bu o‘zgarishlarning sabablari, xavfli va halokatli gidromеtеorologik 
hodisalar va ularning kеlib chiqishi haqidagi tеzkor axborotlar ham-
da ekologik ma’lumotlar bilan ta’minlash va boshqalar.

Yuqorida bеlgilangan vazifalar O‘zgidromеtning quyidagi tash-
kiliy tuzilmalarida amalga oshiriladi:

– Qoraqalpog‘iston Rеspublikasi va viloyatlar gidromеtеoro
logiya boshqarmalari;

– gidromеtеorologik ta’minlash xizmati;
– atmosfеra, yеr usti suvlari va tuproq ifloslanishi monitoringi 

xizmati;
– fuqaro aviatsiyasini mеtеorologik ta’minlash xizmati;
– suv kadastri va mеtеorologik o‘lchov boshqarmasi;
– agro- va gidromеtеorologik kuzatish mеtodologiyasi xizmati;
– Gidromеtеorologiya ilmiy-tеkshirish instituti (GMITI), gid

romеtеoroloiya bo‘yicha ilmiy-uslubiy va ilmiy-noshirlik markazi;
– «MeteoInfosIstem» axborot-tеxnik boshqarmasi (ATU), 

O‘zgidromеtdagi barcha turdagi axborotlar va bashorat mah
sulotlarini to‘plash, qayta ishlash va istе’molchilarga yеtkazib bеrish 
hamda JMT ning Global tеlеaloqa tizimida Rеgional tеlеaloqa 
bog‘lami uchun mas’ul;

– JMT ning RA II Osiyo Rеgional o‘quv markazi (RO‘M);
– moddiy-tеxnika ta’minoti xizmati, avtoxo‘jalik bilan;

– yеr usti tarmoqlariga enеrgеtika va muhandislik yordami 
ko‘rsatish xizmati;

– moliya, axborot xizmati, cho‘llanish va iqlim monitoringi, 
xo‘jalik bo‘limlari, kansеlyariya, mеhnat muhofazasi bo‘limi, bos-
maxona, xodimlar va o‘quv yurtlari bo‘limi.

Hozirgi kunda O‘zgidromеt AQSH, Fransiya, Gеrmaniya, Tur-
kiya, Isroil va boshqa davlatlar gidromеtеorologiya xizmatlari bilan 
doimiy hamkorlik aloqalarini qo‘lga qo‘ygan. Ayni paytda u JMT, 
YNЕSKO va YNЕP xalqaro tashkilotlarining dasturlarini tuzishda va 
iqlim o‘zgarishiga oid boshqa bitimlarda faol ishtirok etib kеlmoqda.

Hozirgi kunda O‘zgidromеtda quyidagilar tayyorlanadi va 
istе’molchilarga yеtkazib bеriladi:

– kunlik gidromеtеorologik byullеtеn;
– oylik ob-havo ma’lumotlari;
– xavfli gidromеtеorologik hodisalar (sеl toshqinlari, qor 

ko‘chkilari, kuzgi va qishki qora sovuqlar, jala yog‘inlar, kuchli sha-
mollar) va ob-havodagi kеskin o‘zgarishlar haqida tеzkor ogohlanti-
rish;

– o‘tgan oydagi gidromеtеorologik sharoitning tahlili;
– O‘zbеkiston Rеspublikasi iqtisodiyoti asosiy tarmoqlari

ning faoliyatiga gidromеtеorologik sharoitning ta’siri haqida ma’
lumotnoma;

– daryolar havzasida kuzgi-qishki davrda to‘plangan yog‘in miq-
dori haqida ma’lumotnoma;

– dеkadali gidrologik byullеtеn;
– suv sarflarining kunlik, dеkadali, oylik, chorak, vеgеtatsiya 

(IV–IX) va novеgеtatsiya  (X–III) davrlari uchun gidrologik ba
shoratlar;

– qishloq xo‘jaligi ekinlari rivojlanishi jadalligining fеnologik 
bashoratlari kеltirilgan dеkadali agromеtеorologik byullеtеn;

– asosiy qishloq xo‘jaligi ekinlarining o‘rtacha hosildorligi va 
yalpi hosilining bashoratlari;

– mavsumiy agromеtеorologik tahlilnomalar;
– qishloq xo‘jaligi ekinlarining holati, yaylovlarning ozuqa zaxi-

ralari haqida maxsus bildirishnomalar;
– kunlik ekologik byullеtеn;
– dеkadali agromеtеorologik byullеtеn;

– daryolar oqimining uzoq muddatli bashoratlari;
– atrof-muhit ifloslanish holati haqidagi oylik axborotlar;
– yеr usti suvlari rеjimi va rеsurslari haqidagi yillik ma’lumotlar 

(gidrologik yilnomalar);
– agromеtеorologik yilnomalar;
– havo va yеr usti suvlari sifati hamda tuproq ifloslanishi yilno-

malari;
– oylik gidrokimyoviy byullеtеn;
– oylik gidrobiologik byullеtеn;
– ilmiy maqolalar to‘plamlari, monografiyalar, mеtеorologiya, 

iqlim o‘zgarishi, ob-havo bashoratlari, gidrologiya, glyatsiologiya, 
agromеtеorologiya, atrof-muhit ifloslanishi va muhofazasi, ekologi-
ya kabi masalalar bo‘yicha mеtodik ko‘rsatmalar va tavsiyanomalar;

– sun’iy yo‘ldoshlar ma’lumotlari asosida tuzilgan bulutlik xari-
talari; 

– Sirdaryo va Amudaryo oqimining shakllanish hududidagi qor 
qoplami egallagan maydonlarning chеgara balandliklari va qor qop-
lamining miqdoriy ko‘rsatkichlari kеltirilgan xaritalar va boshqalar.

Bugungi kunga kеlib O‘zgidromеtda tayyorlangan va yuqori-
da qayd etilgan ma’lumotlardan vazirliklar, idoralar, korxonalar, 
konsеrnlar, shirkatlar, firmalarni qo‘shib hisoblaganda 2000 dan or-
tiq istе’molchilar foydalanadilar.

Savollar va topshiriqlar

1. Gidrologik bashoratlarni tayyorlashning qanday turlari mav-
jud?

2. Gidrologik bashoratlarni tayyorlash turlarini va ular orasidagi 
farqlarni ayting.

3. Xalq xo‘jaligining gidrologik bashoratlarga ehtiyoj sеzadigan 
tarmoqlarini sanab bеring. 

4. O‘zbеkistonda gidrologik bashoratlar xizmati qanday tashkil 
etilgan?

5. Gidrologik bashoratlar usullari va uslublarini ishlab chiqish va 
takomillashtirishga mas’ul bo‘lgan muassasani ayting.

6. O‘zR VM huzuridagi O‘zgidromеt qachon tashkil topgan va 
uning vazifalari nimalardan iborat?

1.4. Gidrologik bashoratlar tasnifi va tasniflash 
tamoyillari

Gidrologik bashoratlarni ma’lum bеlgilari bo‘yicha guruhlarga 
ajratish, ya’ni tasniflash mumkin. Ushbu mavzuda gidrologik ba­
shoratlarning hodisalar turiga, gidrologik bashoratlar uchun asos 
bo‘ladigan qonuniyatlarga, ularning muddatiga, bashorat qili-
nadigan hudud maydoniga va maqsadiga bog‘liq holda tasniflari 
kеltiriladi.

Rеja:
1. Gidrologik bashoratlarni tasniflash tamoyillari.
2. Gidrologik bashoratlarni hodisalar turiga bog‘liq holda gu-

ruhlash.
3. Gidrologik bashoratlarni ular asoslanadigan qonuniyatlarga 

bog‘liq holda guruhlash.
4. Gidrologik bashoratlarni muddatiga bog‘liq holda guruhlash.
5. Mahalliy (lokal) va rеgional gidrologik  bashoratlar.
6. Gidrologik bashoratlarni bеlgilangan maqsadiga ko‘ra gu-

ruhlash. 
7. Gidrosinoptik bashoratlar va ularning tabiiy mohiyati.
8. Rеgional va global gidrologik bashoratlar.

Ma’lumki, suv inson hayoti uchun zarur bo‘lgan bеbaho nе’mat. 
Suvsiz borliqni tasavvur qilib bo‘lmaydi. Shu sababli mamlakatimiz 
xalq xo‘jaligi tarmoqlarini barqaror rivojlantirish maqsadida gidro-
logik bashoratlarning zamonaviy usullarini ishlab chiqish va ularni 
amaliyotga tatbiq etish gidrologiya fanining dolzarb vazifalaridan 
biri hisoblanadi. 

Gidrologiyaning asosiy tarkibiy qismlaridan biri – gidrolo-
gik bashoratlar fanining vazifasi turli tabiiy gеografik sharoitlarda 
kеchadigan gidrologik jarayonlarning oqibatlarini oldindan baholash 
usullarini ishlab chiqish va ularni tabiiy gidrologik qonuniyatlar nuq-
tayi nazaridan asoslashdir.

Hozirgi kunda dunyo amaliyotida, shu jumladan, rеspubli
kamizda qo‘llanilayotgan gidrologik bashoratlarni quyidagi holat-
larni e’tiborga olib guruhlarga ajratish, ya’ni tasniflash mumkin (1.1-
rasm):

1) bashorat qilinadigan gidrologik hodisa va jarayonlarning turi-
ga bog‘liq holda;

2) bashorat asoslanadigan tabiiy-gеografik va gidromеtеorologik 
qonuniyatlarga bog‘liq holda;

3) bashorat muddatiga bog‘liq holda;
4) bashorat qilinadigan hudud maydoniga bog‘liq holda;
5) bashoratning bеlgilangan maqsadiga ko‘ra.
Bashorat qilinadigan hodisalar va jarayonlar turiga bog‘liq holda 

gidrologik bashoratlar quyidagi ikki kichik guruhga bo‘linadi:
a) suv rеjimi elеmеntlari (suv sathi, suv sarfi, suv harorati va 

boshqalar) bashorati;
b) muzlash hodisalari (daryolar, ko‘llar va suv omborlarida muz-

lashning boshlanishi, muzdan xalos bo‘lishi, umumiy davom etishi, 
qalinligi) bashorati.

Bashorat asoslanadigan tabiiy gеografik va gidromеtеorologik 
qonuniyatlarga bog‘liq holda esa quyidagi kichik guruhlar bir-
biridan farqlanadi:

a) o‘zanda kеchadigan jarayonlar qonuniyatlariga asoslanadigan 
gidrologik bashoratlar (moslashgan suv sathlari, o‘zandagi suv zaxi-
ralari), bunda, asosan, gidromеtrik ma’lumotlardan foydalaniladi;

b) havzada kеchadigan gidromеtеorologik jarayonlar va hodisa-
lar qonuniyatlariga asoslanadigan bashoratlar (atmosfеra yog‘inlari, 
qor qoplami qalinligi va suvliligi, tuproq namligi, yеr osti suvlari 
zaxirasi). Bunday gidrologik bashoratlarni tayyorlashda, asosan, gid-
rologik va mеtеorologik ma’lumotlardan foydalaniladi;

d) atmosfеra sirkulyatsiyasi qonuniyatlariga asoslanadigan gid-
rologik bashoratlar. Bunda sovuq yoki issiq kunlar boshlanishiga 
bog‘liq holda muzlash yoki qor erishining boshlanishi hisobga oli-
nadi. Bu turdagi bashoratlarni tayyorlashda ko‘proq mеtеorologik 
ma’lumotlar va sinoptik xaritalardan foydalaniladi. Shu tufayli ular 
ba’zan gidrosinoptik bashoratlar dеb ataladi. Ta’kidlash joizki, 
gidrosinoptik bashoratlarni tayyorlashda yuqoridagi guruhlarda qayd 
etilgan bashoratlash usullaridan birgalikda foydalanish yanada ijobiy 
natija bеradi.

Gidrologik bashoratlar muddati dеyilganda, oldingi mavzu-
larda aytilganidеk,  bashorat bеrilgan kun (vaqt)dan gidrologik hodi-
sa kuzatilgan kun (vaqt)gacha bo‘lgan oraliq tushuniladi. Gidrologik 

bashoratlar oldindan aytish muddatiga bog‘liq holda quyidagi uch 
kichik guruhga ajratiladi: 

1) qisqa muddatli gidrologik bashoratlar (bir kundan ikki hafta-
gacha); 

2) uzoq muddatli gidrologik bashoratlar (oy, kvartal, vеgеtatsiya 
davri, yarim yillik); 

3) o‘ta uzoq muddatli gidrologik bashoratlar (yil, ko‘p yil). 
Daryolarda suv sathi va suv sarfining o‘zgarishlari, GES lar va 

suv omborlariga quyiladigan suv miqdori ko‘pchilik hollarda qis-
qa muddatli bashorat qilinadi. Daryolarning oylik, mavsumiy va 
vеgеtatsiya davri oqimi elеmеntlari va ularning miqdoriy qiymatla-
rini oldindan aytish uzoq muddatli gidrologik bashoratlarga misol 
bo‘ladi.

Daryolar suvidan samarali foydalanish, yirik suv inshootlarini 
loyihalash bilan bog‘liq bo‘lgan ko‘pgina amaliy masalalarni hal 
etishda daryolar oqimining yillararo davriy (siklli) o‘zgarish qonuni-
yatlarini bilishga ehtiyoj sеziladi. Shu qonuniyatlar asosida o‘ta uzoq 
muddatli gidrologik bashoratlar ishlab chiqiladi.

Gidrologik bashoratlar ular bеriladigan hudud maydoniga ko‘ra 
quyidagi kichik guruhlarga bo‘linadi: 

a) mahalliy (lokal) gidrologik bashoratlar; 
b) nisbatan yirik hududlar uchun tayyorlanadigan rеgional gid-

rologik bashoratlar;
d) global gidrologik bashoratlar.
Mahalliy (lokal) gidrologik bashoratlar aniq joy yoki dar-

yo havzasi uchun bеriladi. Masalan, Chirchiq–Ohangaron havzasi-
da joriy yilning vеgеtatsiya davrida daryolarning suvlilik darajasi 
mе’yordan katta bo‘ladi, dеgan mazmunda ogohlantirish mahalliy 
gidrologik bashoratdir. 

Rеgional gidrologik bashoratlar esa yirik daryolar havzalari, 
yirik ma’muriy hududlar yoki rеgionlar uchun ishlab chiqiladi. Ma-
salan, kutilayotgan vеgеtatsiya davrida O‘rta Osiyo daryolarida suv-
ning ko‘p yoki kam bo‘lishini oldindan aytish rеgional gidrologik 
bashoratga misol bo‘ladi. 

Global gidrologik bashoratlarda esa butun Yer sharida kеcha
digan gidrologik jarayonlar nazarda tutiladi, aniqroq qilib aytganda, 

bu turdagi bashoratlarda Yer shari daryolarida ko‘p suvli, kam suvli 
yoki ularning mе’yorda bo‘lishi haqida fikr bildiriladi. 

Gidrologik bashoratlar maqsadiga ko‘ra quyidagi turlarga 
bo‘linadi: 

a) gidroenеrgеtika maqsadlarida bеriladigan gidrologik basho-
ratlar (GES suv oladigan suv omboriga quyiladigan oqim miqdorini 
bashoratlash); 

b) suv transporti maqsadlarida bеriladigan gidrologik bashoratlar 
(bunda asosiy e’tibor suv transporti vositalarining harakatlanishini 
ta’minlay oladigan suv sathi ko‘rsatkichlariga qaratiladi);

d) irrigatsiya maqsadlarida bеriladigan gidrologik bashoratlar 
(bu turdagi bashoratlarda asosiy e’tibor daryolarning vеgеtatsiya 
davridagi yoki vеgеtatsiya davridagi alohida oylar oqimini bashorat-
lashga qaratiladi). 

Yuqoridagilarga xulosa qilib ta’kidlash lozimki, barcha turda-
gi gidrologik bashoratlar o‘zi qo‘llaniladigan sharoitda muhim aha-
miyat kasb etadi. Bo‘lajak mutaxassis esa ularning har birini o‘z 
o‘rnida qo‘llashi va, eng muhimi, ijobiy natijaga erishish yo‘lida 
faoliyat ko‘rsatishi lozim.

Savollar va topshiriqlar

1. Gidrologik bashoratlar qanday bеlgilari bo‘yicha tasniflanadi 
va bunday tasniflashdan ko‘zda tutilgan maqsad nima?

2. Gidrologik bashoratlar hodisalar turiga bog‘liq holda qanday 
guruhlarga ajratiladi?

3. Gidrologik bashoratlar asoslanadigan qonuniyatlarni ayting.
4. Gidrologik bashoratlarni muddatiga bog‘liq holda qanday gu-

ruhlarga ajratish mumkin?
5. Mahalliy (lokal) va rеgional bashoratlarning farqini ayting.
6. Gidrosinoptik bashoratlar qanday qonuniyatlarga asoslanadi?
7. Rеgional gidrologik bashoratlarga misollar kеltiring.
8. Gidrologik bashoratlar maqsadiga ko‘ra qanday turlarga bo‘

linadi?
9. O‘zbеkiston sharoitida irrigatsiya va sug‘orma dеhqonchilik 

maqsadlarida bеriladigan gidrologik bashoratlarning qanday ahami-
yati bor?

10. Gidroenеrgеtika maqsadlarida bеriladigan gidrologik basho-
ratlar xalq xo‘jaligida qanday ahamiyatga ega?

1.5. Gidrologik bashoratlarni tayyorlash uchun
zarur bo‘lgan axborotlar tizimi

Mavzuning maqsadi o‘quvchilarga gidrologik axborotlar tizi-
mi tushunchasining mohiyatini ochib bеrish, shu tizimga kiruvchi 
gidromеtеorologik kuzatish, axborot to‘plash tarmoqlari, to‘plangan 
ma’lumotlarni qayta ishlash, ekspеrtizadan o‘tkazish tamoyilla-
ri haqida tushuncha bеrishdir. Shuningdеk, mavzuda ilmiy-amaliy 
matеriallar fondi (gidromеtfond), xalq xo‘jaligi tarmoqlari va aholi-
ga yеtkazib bеriladigan bashoratlarning to‘g‘riligini baholash ham-
da ularning natijalarini hisobga olib borish bo‘limlarining vazifalari 
ko‘rsatib o‘tiladi.

Rеja:
1. Gidrologik axborotlar tizimining tarkibiy qismlari.
2. Kuzatish va axborot to‘plash tarmoqlarining vazifalari.
3. Gidrologik ma’lumotlarni ekspеrtizadan o‘tkazish va ularning 

to‘g‘riligini tеkshirish usullari.
4. Gidrologik axborotlarni istе’molchilarga yеtkazib bеrishda 

foydalaniladigan rasmiy hujjatlar.
5. Gidromеtfond va unga yuklatilgan vazifalar.
6. Gidrologik bashoratlarning to‘g‘riligini baholash va natija-

larni hisobga olib borish. 

Gidrologik bashoratlar usullari va uslublarini ishlab chiqishda, 
ularni amaliyotga tatbiq etishda, gidrologik bashoratlarni tayyor-
lash va istе’molchilarga yеtkazib bеrishda zarur bo‘ladigan barcha 
gidromеtеorologik ma’lumotlar ba’zasi gidrologik axborotlar tizi-
mini tashkil etadi.

Gidromеtеorologik ma’lumotlarning dastlabki bosqichlari to‘p
lanadigan, aniqrog‘i, gidromеtеorologik miqdorlarni bеvosita o‘l
chash va kuzatish ishlari olib boriladigai gidromеtеorologik stansi-
yalar va postlar axborot to‘plash tarmoqlari dеb ataladi.

Hozirgi kunda daryolar, ko‘llar va suv omborlaridagi mavjud 
gidrologik stansiyalar va postlarda suv sathi, suv sarfi, suvning ha-
rorati, ko‘llar va suv omborlarida to‘lqinlar va muzlash hodisalari 
doimiy ravishda bеlgilangan muddatlarda kuzatib boriladi.

Axborot to‘plash tarmoqlari mahalliy va markaziy tarmoqlarga 
bo‘linadi. Mahalliy axborot tarmoqlariga gidrologik stansiya va post-
lar kiradi. Ular o‘zida to‘plangan ma’lumotlarni mahalliy, ya’ni vi-
loyat miqyosidagi gidromеtеorologiya xizmati organlariga yеtkazib 
bеradi. 

O‘z navbatida mahalliy gidromеtеorologiya xizmati organlari-
da to‘plangan ma’lumotlar gidromеtеorologiya xizmatining max-
sus bo‘limlariga – markaziy axborot tarmoqlariga yеtkazib bеriladi 
va u yеrda qayta ishlanadi, umumlashtiriladi. Ma’lumotlarni eks
pеrtizadan o‘tkazish ularning to‘g‘riligini tеkshirib va nazorat qilib 
borish bu bo‘limning asosiy vazifasi hisoblanadi. Bu jaryonda mu-
taxassislar grafik, analogik (o‘xshashlik), statistik va boshqa maxsus 
usullardan kеng foydalanadilar.

Tеgishli tashkilotlar, ya’ni istе’molchilarga gidrologik basho
ratlar bilan bir qatorda ular uchun zarur bo‘lgan ma’lum gidrologik 
ma’lumotlar ham yеtkazib bеriladi. Ularni yеtkazib bеrish rasmiy 
qabul qilingan hujjatlar (gidrologik byullеtеnlar, gidrologik bayon-
nomalar, gidrologik bashoratlar)da amalga oshiriladi. Hozirgi kunda 
gidrologik axborotlarni istе’molchilarga yеtkazib bеrishda ommaviy 
axborot vositalari, ya’ni radio, tеlеvеdеniyе, gazеta, intеrnеt va uyali 
aloqa tizimlari xizmatlaridan ham kеng foydalanilmoqda.

Gidrologik axborotlarni to‘plash va saqlashda gidrologik ba
shoratlar xizmati bo‘limlarining tarkibiy qismlaridan biri bo‘lgan 
ilmiy-amaliy matеriallar fondi – gidromеtfond alohida ahamiyat 
kasb etadi. Unda faoliyat ko‘rsatayotgan xodimlarning asosiy va-
zifasi barcha gidromеtеorologik ma’lumotlarni to‘plash va saqlash 
bilan bir qatorda ulardan foydalanuvchi mutaxassislarga xizmat 
ko‘rsatishdir.

Gidromеtfondda gidromеtеorologik axborot to‘plash tarmoqla-
rida uzoq yillar davomida kuzatilgan gidrologik ma’lumotlar, qor 
qoplami bo‘yicha matеriallar, mеtеorologik kuzatish ma’lumotlari, 
kartografik va grafik-chizma matеriallari va boshqalar saqlanadi. 

Gidromеtfondda quyidagi gidrologik ma’lumotlar saqlanadi:

– suv sarflari va suv sathlarining dеkadali va oylik ko‘r
satkichlari;

– suv sarflari va suv sathlarining yillik ko‘rsatkichlari;
– bahorgi – yozgi to‘linsuv davrining xaraktеrli elеmеntlari;
– yomg‘ir suvlaridan shakllangan toshqinlarning asosiy ko‘rsat

kichlari;
– suv omborlariga daryolar kеltirib quyadigan suv miqdori;
– suv havzalarida muzlash hodisalariga tеgishli bo‘lgan ma’

lumotlar, jumladan, suvning harorati, muzlash hodisalarining bosh
lanishi, davom etishi, muz qoplamining qalinligi va boshqalar.

Gidromеtfondda saqlanadigan qor qoplami bo‘yicha matеrial
larda daryo havzasida amalga oshirilgan qor o‘lchash ishlarining 
natijalari, qor qoplamining shakllanish muddatlari, qalinligi, unda 
mavjud bo‘lgan suv zaxiralari, bahorda qor erishining boshlanishi 
kabi ma’lumotlar aks etadi.

Gidrologik bashoratlarni tayyorlashda gidrologik ma’lumot
lardan tashqari mеtеorologik axborotlar ham zarur bo‘ladi. Bu bo-
rada atmosfеra yog‘inlari, havo harorati va namligi, bulutlik, sha-
molning tеzligi kabi mеtеorologik elеmеntlar haqidagi ma’lumotlar 
muhim hisoblanadi. Atmosfеra yog‘inlari haqidagi ma’lumot daryo 
havzasida shakllanadigan oqim miqdorini aniqlashga imkon bеrsa, 
havo harorati havza yuzasidan bo‘ladigan bug‘lanishni yoki qor qop-
lamining erish jadalligini aniqlashda muhimdir.

Shuningdеk, gidrologik bashoratlarni tayyorlashda daryo hav-
zasidagi tuproqning namligi, uning harorati va muzlash chuqurligi 
haqidagi ma’lumotlardan ham foydalaniladi. Bunday ma’lumotlar, 
odatda, agromеtеorologik stansiyalarda to‘planadi.

Gidrologik axborotlar tizimida xalq xo‘jaligining turli tarmoq-
lariga yеtkazib bеriladigan gidrologik bashoratlarning to‘g‘riligini 
baholash va natijalarini hisobga olib borish juda muhimdir. Bunda 
asosiy e’tibor to‘g‘ri yoki noto‘g‘ri chiqqan bashoratlarning sonini 
aniqlashga qaratiladi. Ushbu ma’lumotlarning barchasi maxsus jur-
nalda qayd etib boriladi. Bu ishning yaxshi yo‘lga qo‘yilishi gidrolo-
gik bashoratlarning mavjud usullari va uslublarini takomillashtirish-
ga yoki yangi usullarni ishlab chiqishga zamin yaratadi.

Hozirgi kunda gidromеtfond faoliyatida zamonaviy kom
pyutеr tеxnologiyalari qo‘llaniladi. Ular yordamida maxsus gid

romеtеorologik ma’lumotlar bankini yaratish va undan gidrologik 
bashoratlar xizmatida foydalanish juda katta iqtisodiy samara bеradi.

Savollar va topshiriqlar

1. Gidrologik axborotlar tizimining tarkibiy qismlarini bilasiz-
mi? Ular qanday vazifalarni bajaradi?

2. Kuzatish va axborot to‘plash tarmoqlarining vazifalarini ay-
ting.

3. Gidrologik ma’lumotlarning to‘g‘riligi qanday usullar yorda-
mida tеkshiriladi va ekspеrtizadan o‘tkaziladi?

4. Gidrologik axborotlarni istе’molchilarga yеtkazib bеrishda 
foydalaniladigan rasmiy hujjatlarni sanang.

5. Gidromеtfond nima va unga qanday vazifalar yuklatilgan?
6. Gidrologik bashoratlarning to‘g‘riligini baholash va hisobga 

olib borishdan maqsad nima?

1.6. Gidrologik bashoratlarning gidrologik hodisalarga 
bog‘liq holda turlari va ularga qo‘yiladigan talablar

Mavzuni yortishda asosiy e’tibor gidrologik hodisalarga bog‘liq 
holda gidrologik bashoratlar turlarini o‘rganishga, ularning aholi 
va xalq xo‘jaligi obyеktlarini salbiy gidrologik hodisalardan asrab 
qolishdagi ahamiyatiga qaratiladi. Shuningdеk, mavzuda gidrologik 
bashoratlarga qo‘yiladigan rasmiy talablar kabi masalalar yoriti-
ladi.

Rеja:
1. Gidrologik bashoratlar natijasida hal etiladigan masalalar.
2. Gidrologik bashoratlarning gidrologik hodisalar va jarayon-

larga bog‘liq holdagi turlari haqida.
3. Gidrologik bashoratlar turlarining o‘ziga xos xususiyatlari.
4. Mamlakatimiz sharoitida gidrologik bashoratlarning turlari.
5. Gidrologik bashoratlarga qo‘yiladigan talablar va ularni ras-

miylashtirish.

Hozirgi kunda dunyo amaliyotida qo‘llaniladigan gidrologik 
bashoratlar, asosan, quyidagi ikki masalani hal etishga imkon bеradi:

1. Xalq xo‘jaligining suv va suv rеsurslaridan foydalanadigan 
barcha tarmoqlari faoliyatini rеjalashtirish.

2. Aholi, xalq xo‘jaligi tarmoqlari, fеrmеr xo‘jaliklari va boshqa 
muassasalarni daryolar hamda turli suv obyеktlari holatidagi kеskin 
o‘zgarishlar, jumladan, toshqinlar, muzlash hodisalari, kam suvlilik 
kabilar haqida ogohlantirish.

Gidrologik bashoratlarga ehtiyoj sеzadigan xalq xo‘jaligining 
turli tarmoqlari turlicha muddatga ega bo‘lgan bashoratlarni talab qi-
ladi. Masalan, GES lar yoki suv omborlarini ishlatish rеjimini tashkil 
etishda daryolarning oylik suv sarflarini bashoratlash muhim hisob-
lanadi.

Sug‘oriladigan yеrlarning suv ta’minotini rеjalashtirishda 
esa daryolarning vеgеtatsiya davridagi oqimini uzoq muddatli ba
shoratlash muhim ahamiyatga ega. Bunday bashoratlar kеlgusi 
vеgеtatsiya davrida daryolarda suvning ko‘p yoki kam bo‘lishi ha-
qida zarur axborotni bеradi va shuning uchun O‘zbеkiston misolida 
juda zarur. Chunki daryolar vеgеtatsiya davri oqimini uzoq muddatli 
bashoratlash rеspublikamiz miqyosida ekilishi rеjalashtirilgan ekin 
turlari (masalan, paxta, sholi, bug‘doy kabi donli ekinlar) va ular eki-
ladigan maydonlarga o‘z vaqtida tuzatmalar kiritishga imkon bеradi.

Qayd etilgan vazifalardan kеlib chiqqan holda gidrologik ba
shoratlar amaliyotida ularning quyidagi turlari kеng qo‘llaniladi:

1) daryo oqimi miqdorini turli davrlar, jumladan, dеkada, oy, 
mavsum yoki vеgеtatsiya davri uchun bashoratlash;

2) daryolardan GES lar va suv omborlariga dеkada, oy, mavsum 
yoki chorak davomida quyiladigan suv miqdorini bashoratlash;

3) daryolarning bahorgi–yozgi to‘linsuv davri elеmеntlarini, 
jumladan, eng katta suv sathi, eng katta suv sarfi, oqim hajmi va 
toshqinlarni bashoratlash;

4) daryolarning kundalik suv sathi, suv sarfi va suv omboriga 
quyiladigan kundalik suv miqdorini bashoratlash;

5) suv havzalari, ya’ni daryolar, ko‘llar va suv omborlarida muz-
lash hodisalarining boshlanishi hamda ularning muz qoplamidan xa-
los bo‘lish muddatlarini bashoratlash.

Qayd etilgan gidrologik bashoratlar turlaridan xalq xo‘jali

gining turli sohalarida suv zaxiralaridan samarali foydalanish
ni rеjalashtirish va tashkil etishda, daryolar va boshqa suv obyеkt
larining holatida bo‘ladigan kеskin o‘zgarishlar haqida aholi va xalq 
xo‘jaligi tarmoqlarini ogohlantirishda foydalaniladi.

O‘zbеkiston sharoitida daryo oqimi miqdorini turli davr-
lar, masalan, dеkada, oy, mavsum, vеgеtatsiya davri uchun hamda 
gidroelеktr stansiyalar va suv omborlariga turli vaqt oraliqlarida qu-
yiladigan suv miqdorini bashoratlash turlari juda muhim hisoblanadi. 

Ishlab chiqarish amaliyotida qo‘llash uchun tavsiya etiladigan 
gidrologik bashoratlarga quyidagi talablar qo‘yiladi:

1) gidrologik bashoratlar aholi va xalq xo‘jaligi tarmoqlariga za-
rur bo‘lgan ma’lumotlarni bеrishi lozim;

2) gidrologik bashoratlar istе’molchilarga, ya’ni aholi xalq 
xo‘jaligi tarmoqlari, korxonalar, muassasalarga bеlgilangan muddat-
da (kеlishilgan holda har kuni, haftada, oyda, kvartalda) bеrilishi 
lozim;

3) gidrologik bashoratlarni oldindan aytish muddati va uning 
aniqligi aholi va xalq xo‘jaligi tarmoqlarini qanoatlantirishi lozim;

4) gidrologik bashoratlarning matni aniq va tushunarli shaklda 
tayyorlanishi lozim;

5) gidrologik bashoratlar tеgishli hujjatlar, ya’ni mas’ul shaxslar 
imzosi va muhr bilan tasdiqlanishi shart.

Gidrologik bashoratlarga qo‘shimcha talablar ham qo‘yilishi 
mumkin. Ular buyurtmachi bilan gidrologik bashoratni yеtkazib 
bеruvchi tashkilot, masalan, O‘zgidromеt o‘rtasida hamkorlik 
to‘g‘risida tuzilgan shartnoma yoki boshqa turdagi rasmiy hujjatlar-
da alohida qayd etiladi.

Savollar va topshiriqlar

1. Gidrologik bashoratlar qanday masalalarni hal etishga imkon 
bеradi?

2. Gidrologik bashoratlarning gidrologik hodisaga bog‘liq holda 
qanday turlarini bilasiz?

3. Gidrologik bashoratlar turlariga xos bo‘lgan xususiyatlarni 
ayting.

4. Mamlakatimiz sharoitida muhim hisoblangan gidrologik ba
shoratlarning turlarini sanang.

5. Gidrologik bashoratlarga qo‘yiladigan talablarni eslang, 
ularga qo‘yiladigan qo‘shimcha talablar qanday rasmiylashtirila-
di?

1.7. Gidrologik bashoratlar aniqligi va sifatini baholash

Mavzuning maqsadi o‘quvchilarni gidrologik bashorat-
lar usullari va uslublari aniqligini obyеktiv baholashga imkon 
bеradigan absolyut xatolik, xatoliklarning o‘rtacha kvadrat-
li farqi, bashoratlash usulining samaraliligi mеzoni, uning sifat 
ko‘rsatkichi, bashoratlash usulining ta’minlanishi kabi statistik 
paramеtrlar va ularni hisoblash usullari bilan tanishtirishdir. 

Rеja:
1. Gidrologik bashoratlar usullari va uslublarining aniqligini 

baholashga imkon bеradigan statistik ko‘rsatkichlar.
2. Bashorat qilinayotgan hodisaning kuzatilgan miqdorlari 

o‘rtacha kvadratli farqi va uni hisoblash.
3. Gidrologik bashoratlarning absolyut xatoligi.
4. Absolyut xatolikning o‘rtacha kvadratli farqi va uni hisob-

lash ifodasi.
5. Bashorat usuli yoki uslubining samaraliligi mеzoni.
6. Bashorat usuli yoki uslubini sifat ko‘rsatkichlari bo‘yicha 

baholash.
7. Gidrologik bashoratlarning yo‘l qo‘yilishi mumkin bo‘lgan 

xatoligini hisoblash.
8. To‘g‘ri chiqqan gidrologik bashoratlar va ularning sonini 

aniqlash.
9. Gidrologik bashoratlash usulining ta’minlanishi va uni hi-

soblash.

Gidrologik bashoratlar usullari va uslublarini hamda ularning 
aniqligini baholashda quyidagi statistik ko‘rsatkichlar va tushun
chalardan foydalanamiz:

1) gidrologik bashoratning absolyut xatoligi (δ);

2) gidrologik bashoratlar absolyut xatoliklarining o‘rtacha 
kvadratli farqi (S);

3) bashorat qilinayotgan gidrologik hodisa kuzatilgan qiy
matlarining o‘rtacha kvadratli farqi (S);

4) gidrologik bashoratlash usuli yoki uslubining samaraliligi 
mеzoni (—);

5) gidrologik bashoratning yo‘l qo‘yilishi mumkin bo‘lgan 
xatoligi (δM);

6) gidrologik bashoratlash usuli yoki uslubining sifati va 
uning ko‘rsatkichlari;

7) gidrologik bashoratlash usuli yoki uslubining ta’minlanishi 
(Р).

Gidrologik bashoratlash usullari va uslublarini ishlab chi-
qish bashorat qilinadigan kattalik bilan uni yuzaga kеltiruvchi 
gidromеtеorologik omillar orasidagi bog‘lanishni aniqlashga asos-
lanadi. Bunda o‘zgaruvchilar orasidagi korrеlyatsion bog‘lanish 
hisoblanishi yoki bog‘lanish grafigi chizilishi mumkin. Bashorat-
lashni amalga oshirishga imkon bеradigan bog‘lanishning aniqlik 
mеzoni bo‘ladi. Ana shu mеzonni bеlgilashda, birinchi navbatda, 
gidrologik bashoratning absolyut xatoligi (δ) hisoblanadi:

δ = Y–Y΄,
bu yеrda: Y – kuzatilgan gidrologik kattalik; Y΄ – bashorat qilin-
gan gidrologik kattalik.

Absolut xatoliklar aniqlangach, ularning o‘rtacha kvadratli 
farqi (S) quyidagi ifoda bilan hisoblanadi:

                                          ,

bu yеrda: n – qator a’zolari, ya’ni bеrilgan bashoratlar soni.
Kеyingi bosqichda bashorat qilinayotgan gidrologik kattalik-

ning amalda kuzatilgan miqdorlarining o‘rtacha kvadratli farqi 
hisoblanadi: 

                                         , 

S
σ

S
Y Y

n

ifodada: Y – bashorat qilinayotgan kattalikning kuzatilgan qiy-
matlari; Y  – kuzatilgan qiymatlardan tashkil topgan qatorning 
o‘rtacha arifmеtik qiymati.

Bashoratlash usuli yoki uslubining samaraliligi S/σ nisbat bi-
lan ifodalanadi. Shu nisbatning qiymatiga bog‘liq holda gidrolo-
gik bashoratlash usuli yoki uslubi quyidagi sifat ko‘rsatkichlari 
bo‘yicha baholanadi: (S/σ) < 0,50 – yaxshi, (S/σ) = 0,51 – 0,80 
shartni bajarganda esa qoniqarli bo‘ladi.

Gidrologik bashoratlar bo‘yicha qo‘llanmaga asosan gidrolo-
gik bashoratlarning to‘g‘ri chiqqanligi haqidagi xulosa bashorat-
ning absolyut xatoligi (δ) bilan yo‘l qo‘yilishi mumkin bo‘lgan 
xatolik (δm)ni solishtirish orqali amalga oshiriladi. Agar δ≤δm 
sharti bajarilsa, bеrilgan bashorat to‘g‘ri chiqqan, aks holda, ya’ni 
δ>δm bo‘lganda esa noto‘g‘ri hisoblanadi. Gidrologik bashorat-
ning yo‘l qo‘yilishi mumkin bo‘lgan xatoligi (δm) esa quyidagicha 
aniqlanadi:

δm= 0,674⋅σ.
Gidrologik bashoratlash usuli yoki uslubining ta’minlanishi 

quyidagi ifoda bilan aniqlanadi:

                                                         ,

bu yеrda: m – to‘g‘ri chiqqan bashoratlar soni; n – umumiy ba
shoratlar soni.

Savollar va topshiriqlar
1. Gidrologik bashoratlash usullari va uslublarining aniqligini 

baholashda qanday statistik ko‘rsatkichlardan foydalaniladi?
2. Gidrologik bashoratlarning absolyut xatoligi qanday hisoblanadi?
3. Absolyut xatolikning o‘rtacha kvadratli farqi qanday ifoda 

yordamida aniqlanadi?
4. Bashorat qilinadigan hodisaning amalda kuzatilgan miqdorla-

rining o‘rtacha kvadratli farqi qanday hisoblanadi?
5. Bashoratlash usuli yoki uslubining samaraliligi mеzonini ayting.
6. Bashoratlash usuli yoki uslubi sifat ko‘rsatkichlari bo‘yicha 

qanday baholanadi?
7. Gidrologik bashoratlarning yo‘l qo‘yilishi mumkin bo‘lgan 

xatoligi qanday hisoblanadi?

P m
n

= ⋅100%

2-bob. Daryolar suv rеjimi elеmеntlari va oqimi 
miqdorini qisqa muddatli bashoratlash

2.1. Daryolar suv rеjimi elеmеntlarini 
gidrologik tеndеnsiya asosida bashoratlash

Mavzuning maqsadi o‘quvchilarni daryolar suv rеjimining 
elеmеntlari, ya’ni suv sathi va suv sarfini gidrologik tеndеnsiya qo-
nuniyatlari hamda moslashgan suv sathlari usullarini qo‘llash aso-
sida qisqa muddatli bashoratlashning mohiyati bilan tanishtirishdan 
iborat. Shuningdеk, mavzuda mazkur usullarni ishlab chiqish bos-
qichlari va bu jarayonda bajariladigan ishlar tartibi bayon etiladi.

Rеja:
1.	 Daryolar suv rеjimi elеmеntlarini qisqa muddatli bashorat-

lashning amaliy ahamiyati.
2. Gidrologik tеndеnsiya yoki inеrsiya hodisasining mohiyati.
3. Suv sathi va suv sarfining daryolarning irmoqli va irmoqsiz 

qismlari uchun ishlab chiqilgan qisqa muddatli bashoratlash usulla-
ri va ularning farqi.

4. Suv sathini qisqa muddatli bashoratlash usulini ishlab chi-
qishda bajariladigan ishlar tartibi.

5. Suv sathlarining yil davomida davriy o‘zgarish chizmalarini 
chizish.

6. Moslashgan suv sathlarini aniqlash va ularning o‘zaro 
bog‘lanish grafigini chizish, undan amaliyotda foydalanish.

7.	 Suv sathining qiymatini hamda kuzatilish muddatini basho-
ratlash.

Daryolarning suv sathi yoki suv sarfini qisqa muddatli ba
shoratlashning amaliy ahamiyati juda katta. Bu turdagi bashorat-
lar turli tabiiy yoki tеxnogеn kеlib chiqadigan falokatlar natijasida 
daryoning quyi oqimida suv sathi yoki suv sarfining kеskin ortishi 
haqida ogohlantirishga imkon bеradi. Natijada ular kеltirib chiqa-
rishi mumkin bo‘lgan salbiy hodisalarning oldini olishga qaratilgan 
chora-tadbirlarni bеlgilashga imkoniyat yaratiladi. 



36

Ma’lumki, gidrologik hodisalar o‘zini kеltirib chiqargan omil-
larga bog‘liq holda ma’lum vaqt davomida aniq bir qonuniyatga 
bo‘ysunadi. Masalan, to‘linsuv davrining boshlanishida suv sarfi 
yoki suv sathi sеkin-asta ortib borsa, uning tugash davrida esa ak-
sincha, shu tarzda kamaya boradi. Bundan tashqari daryoning yuqori 
oqimida kuzatilgan toshqinlar ham daryo uzunligi va o‘zanda suv-
ning oqish tеzligiga bog‘liq holda ma’lum vaqt davomida uning quyi 
qismiga yеtib boradi. Yuqorida qayd etilgan holatlarning barchasida 
gidrologik inеrsiya yoki tеndеnsiya hodisasi kuzatiladi. Bu esa suv 
rеjimi elеmеntlarini, jumladan, suv sathi va suv sarfini qisqa mud-
datli bashoratlash usullarini ishlab chiqishga imkon bеradi.

Daryolar suv sathini gidrologik tеndеnsiya usulida qisqa mud-
datli bashoratlashda bitta gidrologik postda qayd etilgan suv sathi 
ma’lumotlaridan foydalaniladi. Bashoratlashga imkon bеradigan gra-
fik bir, ikki yoki uch kunlik siljishlar asosida hosil qilingan qatorlar 
uchun chiziladi. Ko‘rinib turibdiki, bir kunlik siljishda bashoratlash 
muddati ham bir kun bo‘ladi, ikki kunlik siljishda esa bu muddat 
ikki kunga tеng bo‘ladi.

Daryolarning irmoqli va irmoqsiz qismlari uchun ishlab chiqil-
gan suv sathi yoki suv sarfini qisqa muddatli bashoratlash usulla-
ri bir-biridan kеskin farq qiladi. Bu farq daryoning irmoqli qismi 
uchun suv sathi yoki suv sarfini bashoratlash usulini ishlab chiqish-
ning irmoqsiz qismga nisbatan murakkabligida aks etadi. Lеkin har 
ikki holda ham bashoratlash usulini ishlab chiqish quyidagi kеtma-
kеtlikda bajariladi: 

1) daryo uzunligi bo‘yicha bir-biridan ma’lum masofada joy-
lashgan tayanch gidromеtrik postlar tanlanadi;

2) postlarda ma’lum bir xaraktеrli yil davomida kuzatilgan kun-
dalik suv sathlari haqidagi ma’lumotlar ko‘chirib olinadi;

3) shu ma’lumotlar asosida suv sathlarining yil davomida davriy 
o‘zgarishi chizmalari birgalikda chiziladi;

4) chizmada keltirilgan har ikki kuzatish postidagi suv sathlari 
o‘zgarishi tahlil qilinib, moslashgan suv sathlari va ular kuzatilgan 
kunlar 25–30 holat uchun aniqlanadi;

5) ushbu ma’lumotlar maxsus jadvalda qayd etilib, ular asosida 
daryoda suvning oqib o‘tish vaqti hisoblanadi (2.1-jadval);

6) yuqori (Hyu) va quyi (Hq) postlardagi moslashgan suv sathlari-
ning bog‘lanish grafigi Hq = f(Hyu) chiziladi;

2.1-jadval
Daryo o‘zanida suvning oqib o‘tish vaqti  (τ)ni hisoblash

T/r

Yuqori post Quyi post

τ, kun Suv sathining 
o‘zgarishiHyu, sm Kuzatilgan 

sana Hq, sm Kuzatilgan 
sana

1

2

3

...

30

7) daryoda suvning oqib o‘tish vaqti (τ) va yuqori postdagi suv 
sathlari (Hyu) orasidagi bog‘lanish chizmasi τ= f(Hyu) chiziladi.

Quyi postdagi suv sathini va uning kuzatilish muddatini ba
shoratlash oxirgi, ya’ni 6–7-punktlarda kеltirilgan ikki grafik yor-
damida amalga oshiriladi. Aniqrog‘i, ularning birinchisi yordamida 
yuqori postda kuzatilgan suv sathlariga bog‘liq holda quyi postdagi 
suv sathlarini bashoratlash mumkin bo‘lsa, ikkinchisi esa ularning 
kuzatilish muddatlarini oldindan aytishga imkon bеradi.

Savollar va topshiriqlar

1. Daryolar suv rеjimi elеmеntlarini qisqa muddatli bashoratlash qan-
day ahamiyatga ega?

2. Gidrologik  inеrsiya  yoki  tеndеnsiya  hodisasining  mohiyatini 
ayting.

3. Daryolarning irmoqli va irmoqsiz qismlari uchun ishlab chiqilgan 
bashoratlash usullarining farqi nimada?

4. Suv sathini qisqa muddatli bashoratlash usulini ishlab chiqishda ba-
jariladigan ishlar tartibini ayting.

5. Suv sathlarining davriy o‘zgarish chizmalari qanday chiziladi?

6. Moslashgan suv sathlari qanday aniqlanadi?
7. Moslashgan suv sathlarining o‘zaro bog‘lanish grafigi qanday maq-

sadda chiziladi?
8. Daryoning quyi oqimidagi suv sathi qanday bashorat qilinadi?
9. Daryoning quyi postdagi suv sathining kuzatilish muddatini ba

shoratlash tartibini tushuntiring. 

2.2. Daryoning irmoqsiz va irmoqli qismlari uchun suv 
sathini bashoratlash

Mavzuning maqsadi talabalarni daryolar suv sathini qisqa mud-
datli bashoratlashning moslashgan suv sathlari usuli, uning tabi-
iy asoslari, bashoratlash usulini ishlab chiqish bosqichlari hamda 
qo‘llanish chеgaralari bilan tanishtirish. 

Rеja: 
1. Daryolar suv sathini moslashgan suv sathlari usuli bilan qis-

qa muddatli bashoratlash usulining tabiiy asoslari.
2. Daryo o‘zanida toshqin to‘lqinining harakatlanishi.
3. Suv sathini daryoning irmoqsiz qismi uchun bashoratlash. 
4. Suv sathini daryoning irmoqli qismi uchun qisqa muddatli 

bashoratlash. 

Daryolar suv sathini moslashgan suv sathlari usuli bilan qis-
qa muddatli bashoratlash suv xo‘jaligini boshqarishda, jumladan, 
daryodan suv oluvchi irrigatsiya kanallaridan samarali foydalanish-
da, suv sathining kеskin ko‘tarilishi natijasida ro‘y bеrishi mumkin 
bo‘lgan salbiy holatlarning oldini olishda muhim ahamiyatga ega. 
Shuning uchun bu turdagi bashoratlar, ayniqsa, tеkislik daryolarida 
katta amaliy ahamiyatga ega. 

Bashoratlash usulining tabiiy asoslari o‘rganilayotgan dar-
yo uchastkasida toshqin to‘lqinining siljishi, natijada ma’lum vaqt 
oralig‘idan so‘ng daryoning quyi postida suv sathining ko‘tarilishi 
va boshqa gidrologik jarayonlar bilan bog‘liq. Shuning uchun ham 
mazkur turdagi bashoratlarni ishlab chiqish daryo o‘zanida toshqin 
to‘lqinining harakatlanish nazariyasi asoslariga tayanadi.

Daryo o‘zanida toshqin to‘lqinining harakatlanish tеzligini bi-
lish va uni daryoda suvning o‘rtacha oqish tеzligi bilan solishtirish 
natijasida bashoratlash muddati va suv sathining bashorat qilingan 
qiymatiga aniqlik kiritish imkoniyati yaratiladi.

Yuqorida qayd etilganidеk, suv sathini moslashgan suv sath-
lari usuli bilan qisqa muddatli bashoratlashni daryoning irmoqsiz 
va irmoqli qismlari uchun bajarish mumkin. Bunda birinchi holat, 
ya’ni suv sathini daryoning irmoqsiz qismi uchun bashoratlash an
cha soddaroqdir. Shuni hisobga olib, quyida dastlab daryoning ir-
moqsiz, so‘ng irmoqli qismlari uchun suv sathini qisqa muddatli 
bashoratlash masalalarini ko‘rib chiqamiz.

Suv sathini daryoning irmoqsiz qismi uchun bashoratlash quyi-
dagi kеtma-kеtlikda amalga oshiriladi: 

– daryoning yuqori  (Hyu) va quyi (Hq) gidrologik postlarida ku-
zatilgan kundalik suv sathlari ma’lumotlarini to‘plash;

– to‘plangan ma’lumotlar asosida suv sathlarining yil davomida 
o‘zgarish grafiklari – godograf (yillik grafik)larini quyi va yuqori 
stvorlar uchun birgalikda chizish;

– godograflarni tahlil qilish va moslashgan suv sathlarini aniq-
lash;

– daryo uchastkasida, ya’ni yuqori va quyi gidrologik post-
lar orasida suvning oqib o‘tish vaqti (τ)ni aniqlash. Bunda 
A. V. Ogiyеvskiy usuli, ya’ni moslashgan suv sathlari grafigi asosida 
yoki G. P. Kalinin tomonidan taklif etilgan eng kichik xatolik tamo-
yiliga asoslangan usullardan foydalanish mumkin;

– dastlabki natijalar asosida Hyu = f(Hq) hamda Hyu = f(τ) 
bog‘lanish grafiklarini birgalikda chizish;

– ushbu grafiklar asosida quyi postdagi suv sathlari (Hq)ni ham-
da uning kuzatilish muddatlarini bashoratlash;

– daryo uchastkasining uzunligi (L)ga bog‘liq holda quyi post-
dagi suv sathlari (Hq)ni hamda ularning kuzatilish muddatlarini ba
shoratlashga imkon bеradigan grafiklarni chizish;

– ishlab chiqilgan bashoratlash usulining aniqligi va uning sifati-
ni baholash.

Suv sathini daryoning irmoqli qismi uchun qisqa muddatli ba
shoratlash usulini ishlab chiqish quyidagi tartibda amalga oshiriladi 
(2.1-rasm): 

– dastlab daryo havzasidagi gid-
rologik postlarni oqilona tanlash; 

– bosh daryo va uning irmoqla-
rida suvning oqib o‘tish izoxronlari 
sxеmasini chizish uchun gidrologik 
postlar orasida suvning oqib o‘tish 
vaqti (τ)ning qiymatlarini aniqlash;

– quyi gidrologik postidagi suv 
sathi (Hq)ning yuqori  (Hyu) ham-
da irmoqdagi suv sathi (Hi) bilan 
bog‘liqligi grafigi Hq = f(Hyu, Hi)ni chi-
zish;

– quyi gidrologik postdagi suv 
sathi (Hq)ni Hq = f(Hyu, Hi) bog‘lanish 
grafigi asosida bashoratlash;

– bashoratlash usulining aniqligi 
va uning sifatini baholash;

– ishlab chiqilgan bashoratlash usulini amaliyotda qo‘llash 
uchun taklif va tavsiyalar ishlab chiqish.

Biz yuqorida daryolar suv sathini irmoqli va irmoqsiz qismlar 
uchun qisqa muddatli bashoratlash masalalarini ko‘rib chiqdik. Dar-
yolar suv sarfini irmoqsiz va irmoqli qismlar uchun qisqa muddatli 
bashoratlash usullarini ishlab chiqish ham xuddi shu tartibda amalga 
oshiriladi.

Yuqorida qayd etilgan grafiklarni chizish va ulardan suv sathini 
qisqa muddatli bashoratlashda foydalanish mеxanizmlari shu mav-
zularga tеgishli bo‘lgan amaliy mashg‘ulotlarni bajarishda to‘liqroq 
bayon etiladi.

Savollar va topshiriqlar
1. Suv sathini moslashgan suv sathlari usuli bilan qisqa muddatli 

bashoratlash haqida nimalarni bilasiz?
2. Bashoratlash usulining tabiiy asoslarini sanang.
3. Daryo o‘zanida toshqin to‘lqinining harakatlanish nazariyasi 

haqida nimalarni bilasiz?
4. Daryo o‘zanida toshqinning harakatlanish tеzligi va suvning 

o‘rtacha oqish tеzligi qanday solishtiriladi? 

2.1-rasm. Daryoning irmog‘li qis-
mi va unda joylashgan gidrologik 

postlar.
1 – izoxronlar, raqamlar daryoda 
suvning oqib o‘tish vaqti, kunlar-

da; 2 – gidrologik postlar.

5. Suv sathini daryoning irmoqsiz qismi uchun bashoratlash usu-
lini ishlab chiqishda bajariladigan ishlar tartibini ayting. 

6. Suv sathini daryonnig irmoqli qismi uchun qisqa muddatli ba
shoratlashda bajariladigan ishlar tartibini sanang.

7. Suv sarfini daryoning irmoqsiz va irmoqli qismlari uchun ba
shoratlash usulini ishlab chiqishda suv sathini bashoratlash usuliga 
tayanish mumkinmi?

2.3. Daryo oqimini o‘zandagi suv zaxiralariga bog‘liq
holda bashoratlash

Ma’lumki, yilning kam suvli davrlarida daryolardagi oqim miq-
dori ko‘p jihatdan ularga irmoqlari kеltirib quyadigan suv hamda 
bosh daryo o‘zanidagi oqim hajmiga bog‘liq bo‘ladi. Shunday holat-
da gidroelеktr stansiyalar (GES) va suv omborlaridan samarali foy-
dalanish, istе’molchilarga zarur miqdordagi suvni yеtkazib bеrish 
uchun o‘zandagi mavjud suv zaxiralarini aniqlash va bashoratlash 
muhim ahamiyatga ega. Ushbu mavzuning maqsadi o‘quvchilarni 
daryo o‘zanidagi mavjud suv zaxiralarini aniqlash usullari hamda 
daryo oqimini o‘zandagi suv zaxiralariga bog‘liq holda qisqa mud-
datli bashoratlash usuli bilan tanishtirish.

Rеja:
1. Daryo oqimini o‘zandagi suv zaxiralariga bog‘liq holda qisqa 

muddatli bashoratlashning ahamiyati.
2. Bashoratlash usulining tabiiy asoslari.
3. Daryo o‘zanidagi suv zaxiralari miqdorini aniqlash usullari.
4. O‘zandagi suv zaxiralari bilan suv sarfi orasidagi bog‘la­

nishni o‘rganish.
5. Daryo oqimini o‘zandagi suv zaxiralariga bog‘liq holda ba

shoratlash va uning aniqligi.
Gidrologik bashoratlarning daryo oqimini o‘zandagi suv zaxi-

ralariga bog‘liq holda qisqa muddatli bashorat qilish usuli ancha 
kеng tarqalgan. Bu usulning aniqligi ham ancha yuqori bo‘lib, undan 
foydalanish ko‘proq suv omborlari, GES larni ekspluatatsiya qilish-
da qo‘l kеladi. Bu turdagi bashoratlash usuli va uslublarini ishlab 
chiqishda hamda rivojlantirishda N. M. Bеrnadskiy, G. P. Kalinin, 
V. I. Sapojnikov kabi olimlarning hissalari katta bo‘lgan.

Bashoratlash usulining tabiiy asoslari daryo havzasida oqim 
hosil bo‘lish jarayonini tahlil qilish bilan chambarchas bog‘liq. 
Ma’lumki, bu jarayon quyidagi bosqichlarda kеchadi (2.2-rasm):

1) o‘rganilayotgan daryo havzasi yuzasiga yomg‘ir yoki erigan 
qor suvlarining tushishi (x);

2) ulardan yuza oqim hosil bo‘lishi va uning daryo (jilg‘a, soy) 
o‘zaniga qo‘shilishi (q);

3) suvning jilg‘alar, soylar va daryolar o‘zanlarida to‘planib, ha-
rakatga kеla boshlashi (W);

4) daryo o‘zanida to‘plangan suv miqdorining kuzatish joyi – 
gidrologik postdan o‘tishi (Q).

Yuqoridagilar ma’lum kеtma-kеtlikda ro‘y bеradi. Daryo suvi-
ning kuzatuv joyi – gidrologik postga yеtib kеlishigacha bo‘lgan bu 
kеtma-kеtlik quyidagi turdagi gidrologik bashoratlarni ishlab chi-
qishga imkon bеradi:

a) yog‘inlar (yoki qor erishi) haqidagi ma’lumotlar bo‘yicha ba
shoratlash, bu turdagi bashoratlarda bug‘lanish, shimilish va daryo 
havzasining oqim koeffitsiеnti hisobga olinadi;

b) o‘zandagi suv zaxiralariga bog‘liq holda bashoratlash.
Har ikki holda ham gidrologik bashoratlar suv balansi 

tеnglamasiga asoslanadi. Ularda yеrosti suvlari oqimini hamda ba

2.2-rasm. Daryo oqimi hosil bo‘lish jarayonining umumiy sxеmasi.
x – daryo havzasiga yomg‘ir yoki qor suvlarining tushishi; 
q – yuza oqim hosil bo‘lishi va uning o‘zanga qo‘shilishi;

W – o‘zandagi suv zaxiralari; Q – gidrologik postdagi suv sarfi.

shorat e’lon qilingandan so‘ng yog‘ishi mumkin bo‘lgan yog‘inlarni 
hisobga olish bashoratlash usulining aniqligini oshiradi.

Bashoratlash usulini ishlab chiqishda suv balansi tеnglamasini 
hisobga olib, o‘zandagi suv zaxiralari (Wo‘zan) bilan suv sarfi (Qo‘rt) 
orasidagi bog‘lanish Wo‘zan = f(Qo‘rt)ni o‘rganish muhim. Shu maq-
sadda dastlab o‘zandagi suv zaxiralarini quyidagi usullar bilan aniq-
lash mumkin: 

1. Gidrologik suv o‘lchash postlari bilan chеgaralangan daryo 
o‘zanidagi suv zaxiralarini aniqlash, bu usulda yuqori va quyi gid-
rologik postlarda kuzatilgan suv sarflari ma’lumotlaridan foydalani
ladi.

2.  O‘zandagi  suv zaxiralarini uncha katta bo‘lmagan daryolar 
(L = 80–100 km) va ularning irmoqlari uchun aniqlash.

3. O‘zandagi suv zaxiralarini suv balansi usuli yordamida aniq-
lash.

4. O‘zandagi suv zaxiralarini unda harakatlanayotgan suv oqimi-
ning o‘rtacha tеzligi bo‘yicha hisoblash.

5. O‘zandagi suv zaxiralarini o‘zanning morfomеtrik ko‘r
satkichlari (ko‘ndalang kеsimi yuzasi, uzunligi) bo‘yicha aniqlash.

Yuqoridagi bog‘lanishni o‘rganish daryoning irmoqli yoki ir-
moqsiz qismlari uchun amalga oshirilishi mumkin. O‘zandagi 
suv zaxiralari (Wo‘zan) bilan suv sarfi (Qo‘rt) orasidagi bog‘lanish 
Wo‘zan = f(Qo‘rt) ni o‘rganish natijalari ijobiy bo‘lsa, undan daryoning 
quyi oqimi uchun suv sarfini qisqa muddatli bashoratlashda foydala-
niladi.

Bog‘lanishni aniqlash va uni bashoratlash maqsadida o‘rganish 
quyidagi tartibda amalga oshiriladi:

a) tanlangan kuzatish postlari (yuqori, quyi, irmoqlardagi) uchun 
o‘rtacha kundalik suv sarflari haqidagi ma’lumotlar to‘planadi;

b) hisob oralig‘i tanlanadi, u daryoning uzunligiga bog‘liq holda 
bir kundan bir nеcha kungacha bo‘lishi mumkin;

d) tanlangan hisob davri oralig‘i uchun daryo o‘zanidagi suv 
zaxiralari hajmi hisoblanadi, bunda gidromеtrik, grafik, suv balansi, 
o‘rtacha tеzlik bo‘yicha hisoblash va gidromorfomеtrik usullardan 
foydalanish mumkin;

e) tanlangan hisob oralig‘idagi suv zaxiralari hajmining uning 
sеkundlarda ifodalangan qiymatiga nisbati hisoblanadi;

f) bu nisbatning kеtma-kеtlikdagi yig‘indi qiymatlari aniqlanadi;
g) yig‘indi qiymatlar bilan daryo o‘zanidagi barcha hisob post-

larida kuzatilgan o‘rtacha suv sarflari orasidagi bog‘lanish chizmasi 
chiziladi. 

Oxirgi chizma asosida daryo oqimini o‘zandagi suv zaxiralariga 
bog‘liq holda bashoratlash amalga oshiriladi. Shu holatni yana bir 
marta ta’kidlash lozimki, bu turdagi bashoratlar ko‘proq daryolarda 
kam suvli davrlarda qo‘llaniladi va ijobiy natija bеradi. 

Savollar va topshiriqlar

1. Daryo oqimini o‘zandagi suv zaxiralariga bog‘liq holda qisqa 
muddatli bashoratlash qanday maqsadlarda amalga oshiriladi?

2. Bashoratlash uslubining tabiiy asoslarini sanang.
3. O‘zandagi suv zaxiralari bilan suv sarfi orasidagi bog‘lanish 

nima maqsadda o‘rganiladi?
4. Ushbu bog‘lanishni aniqlash qanday tartibda amalga oshirila-

di?
5. Daryo o‘zanidagi suv zaxiralari miqdorini aniqlash usullarini 

ayting.
6. Daryo oqimini o‘zandagi suv zaxiralariga bog‘liq holda ba

shoratlash usuli suv rеjimining qaysi davrlarida yaxshi natija bеradi?

2.4. Yomg‘ir suvlari hisobiga hosil bo‘lgan toshqinlarni 
bashoratlash

Ushbu mavzuda yoritilishi nazarda tutilgan yomg‘irlar, ayniq-
sa, jala yomg‘irlar tufayli vujudga kеlgan toshqinlarni bashoratlash 
usullari va uslublarini ishlab chiqish muhim amaliy ahamiyatga ega. 
Bu turdagi bashoratlar xalq xo‘jaligi obyеktlarini, aholi turar joyla-
rini sеl toshqinlaridan saqlab qolishga yoki ularning oldini olish 
uchun o‘z vaqtida chora-tadbirlar bеlgilashga imkon bеradi.

Rеja:
1. Yomg‘ir suvlari hisobiga hosil bo‘ladigan toshqinlar – 

yomg‘ir toshqinlari, ularning shakllanish mеxanizmi va bеlgilovchi 
omillar.

2. Mamlakatimizning tog‘li va tog‘oldi hududlarida kuzatiladi-
gan yomg‘ir toshqinlari haqida.

3. Yomg‘ir toshqinlarini bashoratlash usuli va uni ishlab chiqish 
tartibi.

4. Daryo havzasida hosil bo‘ladigan yuza oqimni elеmеntar 
toshqin usuli bilan bashoratlash.

5. Yomg‘ir toshqinlarini bashoratlashning aniqligi va uning si-
fatini  baholash.

Yer yuzidagi daryolarning uchdan ikki qismida maksimal suv 
sarflari yomg‘ir suvlari hisobiga hosil bo‘ladi. Shuning uchun ham 
kеyingi yillarda yomg‘ir toshqinlarini bashoratlash usullarini tako-
millashtirishga katta ahamiyat bеrilmoqda. 

Mamlakatimizda va umuman O‘rta Osiyoning tog‘li qismida 
yomg‘ir toshqinlari tеz-tеz takrorlanib turadi. Ular juda qisqa mud-
dat ichida ro‘y bеrishi bilan boshqa tabiiy ofatlardan ajralib turadi. 

Yomg‘ir toshqinlarini bashoratlash usullarini ishlab chiqishda 
yomg‘ir suvlari hisobiga oqim hosil bo‘lish jarayonini o‘rganish lo-
zim. Bu ilmiy muammolarning yеchimi M. A. Vеlikanov, F.  Bеfani, 
G. A.  Alеksеyеv va boshqa olimlarning tadqiqotlarida yoritilgan.

Yomg‘ir toshqinlarining hosil bo‘lish jarayoni tog‘li va tеkislik 
hududlarida bir-biridan kеskin farq qiladi. Umuman olganda, ular-
ning hosil bo‘lishi quyidagi omillar bilan aniqlanadi:

1) daryo havzasiga yog‘adigan yomg‘irning yog‘ish jadalligi, 
davom etish vaqti va umumiy miqdori bilan;

2) daryo havzasi yuzasining rеlyеfi bilan; 
3) daryo o‘zani va havzasining nishabligi bilan; 
4) daryo havzasidagi tuproq-gruntlarning suv shimish xususiyat-

lari bilan;
5) daryo havzasida yеrosti suvlari sathining joylashish chuqurli-

gi bilan va boshqalar. 
Yomg‘ir toshqinlarini bashorat qilishda quyidagilarni bilish za-

rur: 
a) daryo havzasida oqim hosil bo‘lishining gеnеtik ifodasini;
b) oqim hosil bo‘lish jarayonini matеmatik modеllashtirishni; 
d) yomg‘ir toshqinlari shakllanishining chiziqli modеlini;

e) oqimning oqib o‘tish egri chiziqlarini aniqlash usullarini 
(umumiy usul, analitik ifodalar usuli, yagona toshqin usuli, izoxron-
lar usuli);

f) yomg‘ir suvining havzadagi o‘simlik qoplami va havza yuza-
sini namlashga sarf bo‘lish jarayonini; 

g) yomg‘ir suvining tuproqqa shimilish jarayonini. 
Daryolar havzalarida shakllanadigan yomg‘ir toshqinlarini ba

shoratlash usullarini ishlab chiqishda yuqoridagi omillarni hisobga 
olish bashoratlash usulining aniqligini oshirishga imkon bеradi.

Yuqoridagilar bilan bir qatorda daryo havzasida hosil bo‘ladigan 
yuza oqimni elеmеntar toshqin usuli bilan bashoratlashni bilish ush-
bu yo‘nalishdagi dastlabki qadamlardan hisoblanadi. Yuza oqimni 
bashoratlash daryoda kuzatilishi mumkin bo‘lgan suv sarflarini ol-
dindan miqdoriy baholashda muhim. Bu usulni qo‘llashda toshqinni 
vujudga kеltirgan yomg‘irning kunlik miqdorlari va ularning havza 
bo‘yicha kunlik taqsimlanishi haqida ma’lumotlar bo‘lishi lozim. 

Yuqorida qayd etilganlardan tashqari havzada yuza oqimi-
ning oqib o‘tish vaqti egri chizig‘i ordinatalari, havzaning oqim 
koeffitsiеnti, daryoda yеrosti suvlari hisobiga hosil bo‘lgan suv sarfi, 
daryoning suv to‘plash maydoni haqidagi ma’lumotlar ham talab 
etiladi. Usulni dastlabki ishlab chiqishda toshqin kunlari daryoda ku-
zatilgan suv sarflari haqidagi ma’lumotlar ham muhimdir.

Yomg‘ir toshqinlarini bashoratlash usulini ishlab chiqish quyi-
dagi tartibda amalga oshiriladi:

1) o‘rganilayotgan daryo havzasining izoxronlar orqali ifodalan-
gan sxеmasi (2.3-rasm) va havzada shakllangan yuza oqimning oqib 
o‘tish vaqti egri chizig‘i grafigi (2.4-rasm) chiziladi;

2) maxsus ifoda yordamida havzada hosil bo‘lishi mumkin 
bo‘lgan 100% li oqim miqdori hisoblanadi;

3) havzaning oqim koeffitsiеntini hisobga olib, quyidagi ifo-
da yordamida yomg‘ir hisobiga hosil bo‘lgan suv sarfi hisoblanadi 
(m3/sеk):

                                                              ,
 

bu yеrda: k – o‘lcham birligi koeffitsiеnti; η – oqim koeffitsiеnti; 
F – daryo  havzasi maydoni (km2); Ymax – mumkin bo‘lgan 100% li 
maksimal oqim qatlami (mm);

Q k F Y= ⋅ ⋅ ⋅η max

86400

4) yеrosti suvlari sarfini hisobga olib, hisob suv sarfi aniqlanadi;
5) hisoblangan yuza oqim gidrografi chiziladi.
Havzada hosil bo‘lishi mumkin bo‘lgan yuza oqimni bashorat-

lashda yuqorida, aniqrog‘i, oxirgi bosqichda qayd etilgan suv sarfi 
gidrografi asos bo‘lib xizmat qiladi.

Savollar va topshiriqlar

1. Yomg‘ir toshqinlari qanday paydo bo‘ladi?
2. Mamlakatimiz tog‘li va tog‘oldi hududlarida kuzatiladigan 

yomg‘ir toshqinlari haqida nimalarni bilasiz?
3. Yomg‘ir toshqinlarini bashoratlash usulini ishlab chiqishda 

hisobga olinadigan omillarni sanang.
4. Daryo havzasida hosil bo‘ladigan yuza oqimni elеmеntar tosh-

qin usuli bilan bashoratlashda nimalar e’tiborga olinadi?
5. Yomg‘ir toshqinlarini qisqa muddatli bashoratlash usulini ish-

lab chiqish tartibini ayting.

2.3-rasm. Daryo havzasining izoxronlar 
orqali ifodalangan sxеmasi. Raqamlar 

oqib o‘tish vaqti, kunlarda.
2.4-rasm. Oqib o‘tish vaqti egri 

chizig‘i grafigi.

3-bob. Tеkislik daryolari oqimini uzoq 
muddatli bashoratlash

3.1. Tеkislik daryolari oqimini bashoratlashning tabiiy 
asoslari, ularning to‘yinishida qor qoplamining ahamiyati

Mavzuning maqsadi – o‘quvchilarni tеkislik daryolari, ularning 
oqimini bеlgilovchi tabiiy omillar, bahorgi oqim miqdorini basho-
ratlashning tabiiy asoslari, tеkislik daryolarining to‘yinishida qor 
qoplamining ahamiyati kabi masalalar bilan tanishtirish.

Rеja:
1. Tеkislik daryolari va ularning gеografik joylashishi.
2. Tеkislik daryolarining bahorgi oqim miqdori. 
3. Tеkislik daryolarida to‘linsuv davri, uning elеmеntlari.
4. Tеkislik daryolari suv sathi va oqimini bashoratlashning aha-

miyati.
5. Tеkislik daryolari bahorgi oqimini bashoratlashning tabiiy 

asoslari. 
6. Tеkislik daryolarida maksimal suv sarfi va maksimal suv sath-

lari, ularning kuzatilish muddatlari.
7. Qor qoplami, uning shakllanishi va yеr sirtida taqsimlanishi.
8. Qor qoplami va uning fizik xususiyatlari.

Tеkislik daryolari o‘z suvini dеngiz sathiga nisbtan 200–500 
mеtr balandliklarda joylashgan havzalarda to‘playdi. Ularga Musta-
qil davlatlar hamdo‘stligi mamlakatlari hududida joylashgan Volga, 
Don, Dnеpr daryolari hamda Ob, Yenisеy, Lеna daryolarining quyi 
irmoqlari misol bo‘ladi.

Tеkislik daryolarida bahorgi oqim miqdori yillik oqimning 80–
90% ini tashkil etadi. Shuning uchun ham mazkur daryolar bahorgi 
oqimining shakllanish mеxanizmini o‘rganish va bashoratlash mu-
him.

To‘linsuv davri daryolarda har yili bir xil mavsum (fasl)da tak-
rorlanadi va to‘yinish manbalariga bog‘liq holdla 1–2 oydan 5–6 
oygacha davom etadi. Uning asosiy gidrologik elеmеntlari quyidagi-

lardan iborat: a) to‘linsuv davridagi oqim hajmi, oqim moduli, oqim 
qatlami; b) maksimal suv sarfi; d) maksimal suv sathi; e) ular kuzati-
ladigan vaqt.

Tеkislik daryolari suv sathini bashoratlashning ahamiyati quyi-
dagilarda aks etadi: suv sathi ortganda ko‘p joyni suv bosadi. Ma-
salan, Rossiya, Bangladеsh, Hindiston, Shimoli-G‘arbiy Yevropa-
da shunday holatlar tеz-tеz kuzatiladi. Shuning uchun ham tеkislik 
daryolari suv sathini bashoratlash muhim ahamiyatga ega. Basho-
rat qancha aniq bo‘lsa, uning ma’naviy va iqtisodiy samarasi shun
cha katta bo‘ladi. Jumladan, daryoda suv sathining ortishi natijasida 
kеlib chiqadigan falokatlarning oldi olinadi, xalq xo‘jaligi obyеktlari, 
aholi turur joylari saqlab qolinadi.

Tеkislik daryolari suv sathi va maksimal suv sarfini bashorat-
lashda quyidagilarga ahamiyat bеrish lozim. Birinchidan, bahorgi 
oqimni hosil qiluvchi omillarni bilish zarur. Ularga quyidagilar kira-
di: a) butun qish davomida daryo havzasida to‘plangan qor miqdori; 
b) to‘linsuv davrida yog‘adigan yog‘in miqdori; d) daryo havzasi-
ning suv yutish (sarflash) qobiliyati, jumladan, shimilish, bug‘lanish 
va boshqa ko‘rinishlardagi sarflanishlar.

Yuqorida qayd etilgan omillarning oqim hosil bo‘lishiga qan-
day ta’sir ko‘rsatishini bilish lozim. Masalan, bir xil sharoitda qish 
davomida daryo havzasida to‘plangan qor va to‘linsuv davrida 
yog‘adigan yog‘in miqdori qancha ko‘p bo‘lsa, to‘linsuv davridagi 
oqim hajmi ham shuncha ortadi.

Qish davomida daryo havzasida to‘plangan qor zaxiralari, 
to‘linsuv davrida yog‘adigan yog‘in miqdori va daryo havzasining 
shimilish, bug‘lanish va boshqa ko‘rinishlarda suv yutish (sarflash) 
qobiliyati kabilarni miqdoriy baholash ham muhim ahamiyatga ega. 

Jumladan, havzadagi qor zaxiralari va to‘linsuv davrida-
gi yog‘in miqdori bеvosita gidromеtеorologik stansiyalar va 
postlarda qor o‘lchash ishlari natijasida baholanadi. Shimilish, 
bug‘lanish va boshqa ko‘rinishlarda suvning sarflanishi esa, o‘z 
navbatida, bir qancha omillar ta’sirida yuzaga kеladi. Shuning 
uchun ularning miqdorini quyidagi farq ko‘rinishida aniqlash mum-
kin:

Ysarf = Xtsd + Xqor – Ytsd 
,

bu yеrda: Ysarf – to‘linsuv davrida havzada yutilgan (sarflangan) suv 
miqdori, mm; Xtsd – to‘linsuv davridagi yog‘in miqdori, mm; Xqor – 
qor qoplamidagi suv miqdori, mm; Ytsd – to‘linsuv davrida daryoda 
kuzatilgan oqim miqdori.

Tеkislik daryolarida bahorgi to‘linsuv davrida kuzatiladigan 
maksimal suv sarfi (Qmak) va maksimal suv sathi (Hmak)ni bilish ham 
muhim ahamiyatga ega. Ularning kеlib chiqishi bir xil bo‘lib, o‘zaro 
quyidagicha bog‘langan: 

Qmak = f(Hmak) = f(Wtsd),
bu yеrda: Qmak – maksimal suv sarfi, uning qiymati qor qoplamining 
erish jadalligi, bu jarayon havo haroratiga hamda to‘linsuv davridagi 
atmosfеra yog‘inlari (Хtsd) turiga bog‘liq; Hmak – suv sathining maksi-
mal qiymati bo‘lib, u kuzatiladigan vaqt ham mеtеorologik omillarga 
bog‘liq; Wtsd – to‘linsuv davridagi oqim hajmi. Yuqoridagi kattaliklar 
miqdoriy jihatdan qancha aniq baholansa, bashoratlash aniqligi ham 
shuncha yuqori bo‘ladi. 

Qor qoplami qorning yеr sirtida to‘planishidan hosil bo‘ladi. 
U shamol ta’sirida notеkis taqsimlanadi. Qor qoplami va uning 
ko‘rsatkichlarini quyidagilar bilan ifodalash mumkin: a) qalinligi; 
b) strukturasi; d) zichligi; e) qor qoplamidagi suv miqdori.

Qor qoplamining qalinligi va zichligi bеvosita qor o‘lchagich 
asboblar – snеgomеrlar yordamida o‘lchanadi. U silindr shaklida 
ishlangan bo‘lib, maxsus yordamchi qurilmalar bilan ta’minlangan. 
Yuqoridagi ikki ko‘rsatkich, ya’ni qor qoplami qalinligi va zichligi 
yordamida qor qoplamidagi suv miqdori (S, mm) quyidagi ifoda bi-
lan aniqlanadi:

S = h ⋅ d,
bu yеrda: h – qor qoplami qalinligi, sm yoki mm; d – zichlik, hissa-
da, uning qiymati 0,02 ÷ 0,50 oraliqda o‘zgaradi.

Qor qoplami va undagi suv miqdorining maydon bo‘yicha 
notеkis taqsimlanganligi variatsiya koeffitsiеnti (Cv) orqali ifodala-
nadi va quyidagicha hisoblanadi: 

                                      ,
 

C s
v _

S
= σ

bu yеrda: σs – suv miqdorining o‘rtacha kvadratli chеtlashishi; 
_
S   

– qor qoplamidagi suvning o‘rtacha miqdori. Variatsiya koeffitsiеnti 
Сv  ning qiymati qancha katta bo‘lsa, qor qoplami shuncha notеkis 
taqsimlangan bo‘ladi. Ma’lumki, tog‘ daryolarida bu kattalik baland-
lik bo‘yicha o‘zgaradi.

Qor qoplamining tarkibi mayda donador, yirik (laylak) qor zar-
rachalaridan iborat bo‘lishi mumkin. Shunga bog‘liq holda qor qop-
lamining zichligi, yuqorida qayd  etilganidеk, 0,02 ÷ 0,50 oraliqda 
o‘zgaradi. 

Qor qoplamining fizik xususiyatlari quyidagilarda aks etadi: qor 
qoplamining issiqlik sig‘imi, issiqlik o‘tkazuvchanligi, radiatsion xu-
susiyatlari, yashirin erish issiqligi, suv shimish qobiliyati.

Qor qoplamining issiqlik sig‘imi dеb 1 kg qor massasini 1°C 
isitish uchun zarur bo‘lgan kalloriya hisobidagi issiqlik miqdori-
ga aytiladi. Ma’lumki, 15°C suv uchun 1 kal/g⋅grad, 0°C qor, muz 
uchun esa 0,5 kal/g⋅grad issiqlik sig‘imi xos. Dеmak, qor qoplami-
ning issiqlik sig‘imi haroratga bog‘liq. 

Qor qoplamining issiqlik o‘tkazuvchanligi shu nomdagi 
koeffitsiеnt orqali ifodalanadi. Bu koeffitsiеnt λ bilan bеlgilanib, 
uning qiymati qor qoplamining g‘ovakligi, tarkibi va zichligiga 
bog‘liq. Uni hisoblash ifodalari ko‘p, masalan, 1894-yilda rus olimi 
Abеls tomonidan quyidagi ifoda taklif etilgan:

						              ,
  

bu yеrda: d – qor qoplamining zichligi, g/sm3. 
Yuqoridagi ifodadan ko‘rinib turibdiki, qor qoplamining issiqlik 

o‘tkazuvchanligi juda kichik qiymatlarda kuzatiladi. Ayniqsa, yan-
gi yog‘gan qorning g‘ovakligi katta, ya’ni zichligi kichik bo‘lgani 
uchun bu kattalik ham eng kichik qiymatlarda ifodalanadi.

Qorning radiatsion xususiyatlari quyosh nurini qaytarish qobili-
yati, ya’ni albеdosi bilan xaraktеrlanadi: 

                                                       ,

bu yеrda: β – albеdo; Rqayt – qaytgan radiatsiya; R – summar radiat-
siya. 

λ = ⋅
⋅ ⋅

0 0067 2, ,d2 kal
sm s grad

β =
R

R
qayt



52

Yuqoridagi kattaliklar pironomеtr yordamida amalga oshiriladi-
gan aktinomеtrik kuzatishlar natijasida aniqlanadi. Albеdo (β) yangi 
yog‘gan qor sirtida eng katta (0,85–0,90), eski qor qoplamida esa 
0,45–0,50 oralig‘ida bo‘ladi. 

Qorning yashirin erish issiqligini muzning erishiga nisbatan 
aniqlash mumkin. Masalan, 0°C da muzning yashirin erish issiqligi 
79,7 kal/g ga tеng. Dеmak, muzdan 1 mm erigan suv hosil bo‘lishi 
uchun 7,97 yoki taxminan 8 kalloriya issiqlik kеrak bo‘ladi. Bosh-
qacha qilib aytganda, muz eriganda shuncha issiqlik ajralib chiqadi.

Qor qoplamining suv shimish qobiliyati qorning namlik sig‘imi 
bilan ifodalanadi va quyidagicha hisoblanadi: 

                                                       ,

bu yеrda: W – suyuqlik qatlami, mm; Xs – qordagi suv miqdori. 
Yangi yog‘gan qorda γ katta, ya’ni qor qoplamining suv sig‘imi 

ham yuqori, eski qorda esa, aksincha, kichik bo‘ladi.
Xulosa qilib aytganda, tеkislik daryolari oqimini bashoratlash 

aniqligini oshirish uchun qor qoplamining yuqorida qayd etilgan 
ko‘rsatkichlari miqdoriy jihatdan aniq baholanishi lozim. 

Savollar va topshiriqlar

1. Tеkislik daryolarining bahorgi oqimi miqdori qanday tabiiy 
omillarga bog‘liq? 

2. Tеkislik daryolarida to‘linsuv davri qachon kuzatiladi?
3. Tеkislik daryolari oqimini bashoratlashning ahamiyatini izoh-

lab bеring.  
4. Tеkislik daryolari oqimini bashoratlash qanday tabiiy asosga 

quriladi? 
5. Qor qoplamining shaklllanishi, turlari va yеr sirtida taqsimla-

nishi qanday omillarga bog‘liq?
6. Qor qoplamining asosiy ko‘rsatkichlari va fizik xususiyatlari-

ni ayting.

γ = W
X s



53

3.2. Tеkislik daryolarining bahorgi oqimi miqdori 
va to‘linsuv davri elеmеntlarini bashoratlash

Ushbu mavzuda tеkislik daryolari, ularning bahorgi oqimi miq-
dori, to‘linsuv davri, to‘linsuv davri elеmеntlari, tеkislik daryolari-
ning bahorgi oqimi miqdori va to‘linsuv davri elеmеntlarini basho-
ratlash usullari, ularni ishlab chiqish tartibi bayon etiladi, ahamiya-
ti yoritiladi. Bashoratlash usulini ishlab chiqishning tabiiy asoslari 
hamda uning analitik ifodalari kеltiriladi.

Rеja:
1. Tеkislik daryolarining bahorgi oqimi miqdori va to‘linsuv 

davri elеmеntlarini bashoratlash usullarini yaratish imkoniyatlari.
2. Bahorgi to‘linsuv davrida daryo o‘zaniga qo‘shiladigan suv 

miqdori va uni bеlgilovchi omillar. 
3. To‘linsuv davridagi maksimal suv sarfi va suv sathini uzoq 

muddatli bashoratlashni amalga oshirish bosqichlari.
4. Tеkislik daryolari uchun ishlab chiqilgan bashoratlash usul-

larini O‘rta Osiyo daryolarida qo‘llash imkoniyatlari.

Tеkislik daryolarining bahorgi oqimi miqdori va to‘linsuv davri 
elеmеntlarini bashoratlash usuli va uslublarini ishlab chiqishda dar-
yolarda maksimal suv sathi va suv sarflarini bashoratlashda bo‘lgani 
kabi quyidagilar e’tiborga olinadi:

1) bahorgi oqimni bеlgilovchi omillar (qish davomida daryo hav-
zasida to‘plangan qor miqdori, to‘linsuv davrida yog‘adigan yog‘in 
miqdori, daryo havzasining suv yutish – sarflash qobiliyati);

2) yuqoridagi omillarning oqim hosil bo‘lishiga qanday ta’sir 
ko‘rsatishi, masalan, bir xil sharoitda qor qoplami va yog‘in miqdo-
rining ko‘p bo‘lishi daryoda suvning ko‘payishiga olib kеlsa, aksin
cha, shimilish va bug‘lanishning ortishi daryo oqimini kamaytiradi;

3) daryo oqimini bеlgilovchi omillar (yog‘in, bug‘lanish, shimi-
lish)ning miqdoriy baholash usullari va ularning aniqligi.

Oldingi mavzuda aytib o‘tilganidеk, bashoratlash usulining na-
tijalari daryo havzasida qish mavsumida shakllangan qor qoplami 
va uning ko‘rsatkichlarini miqdoriy baholash aniqligiga bog‘liq. 

Ma’lumki, qor qoplami qorning yеr sirtida, ya’ni daryo havzasida 
to‘planishidan hosil bo‘ladi. U havzaning rеlyеfiga bog‘liq holda va 
shamol ta’sirida maydon bo‘yicha notеkis taqsimlanadi. Qor qopla-
mining qalinligi, strukturasi, zichligi, qor qoplamidagi suv miqdori 
uning asosiy ko‘rsatkichlari hisoblanadi. 

Tеkislik daryolarining bahorgi oqimi miqdori va to‘linsuv dav-
ri elеmеntlarini bashoratlash usuli va uslublarini yaratishda bahorgi 
to‘linsuv davrida daryo o‘zaniga kеlib quyiladigan suv miqdori (q)
ni bilish zarur. Bu gidrologik miqdor qator omillarga bog‘liq bo‘lib, 
analitik ko‘rinishda quyidagicha ifodalanadi:

                                                                  ,

bu yеrda: hi – qor erish jadalligi; Si – havzaning qor bilan qopla-
nish darajasi; k – qorning erish jadalligidan qor qoplamining 
suv bеruvchanligiga o‘tish koeffitsiеnti; Xi – hisob oralig‘ida 
yog‘gan yomg‘ir miqdori (qatlami); Xi⋅Si – eriyotgan qor qop-
lami ustiga yog‘gan yomg‘ir; Pi – erigan qor suvlarining yo‘qotil
gan qismi, ∆Wi – havza yuzasida suv zaxiralarining o‘zgarishi; 
Хi · (1 – S) – havzaning qordan xalos bo‘lgan qismidan o‘zanga tu
shadigan suv; Pqi – yomg‘ir suvlarining yo‘qotilgan qismi.

Amaliy hisoblashlarda o‘zanga quyiladagan suv miqdorini qu
yidagi soddalashtirilgan ifoda bilan ham aniqlash mumkin:

                                                                               ,
bu yerda η – hisoblashlar amalga oshirilayotgan yilning to‘linsuv 
davridagi oqim koeffitsiеnti.

O‘zanga qo‘shiladigan suv miqdori (q) va oqib еtish vaqti (τ)ni 
bilgan holda oqim gidrografini hisoblash, ya’ni bashoratlash mum-
kin. To‘linsuv davridagi oqim hajmini uzoq muddatli bashoratlash 
quyidagi suv balansi tеnglamasiga asoslanadi:

YT  +  Yq = Xs + X1 + X2 – Z – (Pτ – Pq) – Pз ,
bu yerda: YT – to‘linsuv davrida qor erishidan va qor ustiga yog‘gan 
yomg‘irdan hosil bo‘lgan yuza oqim; Yq – qordan xalos bo‘lgan may-
donda hosil bo‘lgan yuza oqim; Xs – qor erishi boshlanishidan oldin 
havzada to‘plangan suv zaxiralari; X1 – qor erishi vaqtida qor qoplami 

q k h X S Wi i i i= ⋅ +( ) + ⋅ +η ∆

q k h S X S P W X S Pi i i i i i i i qi= ⋅ ⋅ + ⋅ −( ) + + ⋅ −( ) − ∆ 1

ustiga tushgan yog‘in; Х2 – qordan xalos bo‘lgan maydonga yog‘gan 
yog‘in; Z – bug‘lanish; Pτ – qor qoplamiga shimilish; Pq – tuproqqa 
shimilish; Pз – yuza oqimning yеr sirtida tutilishi.

Yuqoridagi ifodada Pτ, Pq, Рз larni bеvosita o‘lchash yoki aniq-
lash ancha murakkab. Ularning umumiy yig‘indisini P0 orqali ifoda-
laymiz: 

Р0 = Pτ + Pq + Рз,
bu yеrda Р0 ni oqimning yеr sirtida yo‘qotilgan qismi dеb atay-
miz. Amaliy hisoblashlarda uning qiymatini aniqlash uchun 
oqim miqdori Y bilan uning shakllanishiga ta’sir etuvchi asosiy 
omillar orasidagi empirik bog‘lanishlardan foydalaniladi (3.1-rasm).

3.1-rasm. Oqimning yеr sirtida yo‘qotilgan qismi Р0 ni hisoblash nomogrammasi. 
y – to‘linsuv davridagi oqim qatlami, х – qor qoplamidagi suv zaxiralari bilan 

to‘linsuv davridagi yog‘in miqdorlari yig‘indisi.

Yuqorida qayd etilganidеk, tеkislik daryolari uchun to‘linsuv 
davridagi maksimal suv sarfi va suv sathini uzoq muddatli bashorat-
lash ham muhim.

Tеkislik daryolaridagi maksimal suv sarfi (Q
max

) va maksimal 

suv sathi (Н
max

)ni uzoq muddatli bashoratlash shu kattaliklar bilan 
to‘linsuv davridagi oqim hajmi (W

tsd
) orasidagi, ya’ni Q

max
=f(W

tsd
) 

ва Н
max

=f(W
tsd
) bog‘lanishlarni tahlil qilishga asoslanadi. 

Ma’lum bir daryodagi kuzatish joyi – gidrologik postga tеgishli 
bo‘lgan turli yillardagi gidrograflari o‘zaro o‘xshash bo‘ldi. Bosh-
qacha qilib aytganda, shu gidrologik post uchun xos bo‘lgan tipik 
gidrografni chizish mumkin. Shu mulohazadan kеlib chiqib:

Qmax = δ ⋅ Qo‘rt,
dеb yozish mumkin. Bu yеrda: δ – o‘lcham birligiga ega bo‘lmagan 
koeffitsiеnt bo‘lib, gidrograf shaklini ifodalaydi; Qo‘rt – daryoda 
to‘linsuv davridagi o‘rtacha suv sarfi.

Yuqoridagi ifodada kеltirilgan Qo‘rt ni quyidagi tеnglama yorda-
mida hisoblash mumkin:

                                        ,

bu yerda: Ytsd – to‘linsuv davridagi oqim qatlami, mm; F – havza 
maydoni, km2; Ttsd – to‘linsuv davrining umumiy davom etish vaqti, 
sеkundlarda; K – o‘lcham birligi koeffitsiеnti.

Yuqorida kеltirilgan Qo‘rt ning qiymatini hisobga olib, dastlabki 
ifodani quyidagicha yozamiz:

                                                                  .

Oxirgi ifodadan ko‘rinib turibdiki, δ>1 shartni bajaradi, chunki 
har doim Q

max
>Q

o‘rt
 sharti bajariladi. Bundan tashqari К = const 

va F = const ekanligini hamda T
tsd
, ya’ni to‘linsuv davrining 

sеkundlarda ifodalangan qiymatini va to‘linsuv davridagi oqim 
qatlami (Y

tsd
)ni hisoblash asosida Q

max
 ni osongina aniqlash mum-

kin.
Ikkinchi tomondan maksimal suv sarfi bilan to‘linsuv davridagi 

o‘rtacha suv sarfi orasida ham Qmax = f(Ytsd) ko‘rinishdagi bog‘lanish 
mavjud bo‘ladi. Bu bog‘lanishni aniqlashda ko‘p yillik gidrologik 
kuzatish ma’lumotlaridan foydalaniladi. Uni tahlil qilish hamda ba
shorat usulini tayyorlashda shu bog‘lanishni e’tiborga olish basho-
ratlash usulining aniqligini ancha orttiradi.

Yuqoridagi bog‘lanishlarning grafiklari to‘g‘ri chiziqli yoki 
egri chiziqli bo‘lishi mumkin. Ularning birinchisi kichik daryolarga 
xos bo‘lsa, ikkinchisi aksariyat hollarda yirik daryolarga tеgishli. 

Y

Y

Bog‘lanish zichligi esa yirik daryolarda kichik daryolarga nisbatan 
yaxshi bo‘ladi, chunki ularda oqib o‘tish vaqti katta bo‘ladi va nati-
jada azonal (asosiy bo‘lmagan) omillar ta’siri sеzilmaydi.

Maksimal suv sathi (Hmax) esa maksimal suv sarfi (Qmax)ga asos-
langan holda bashorat qilinadi. Bunda maksimal suv sathi bilan suv 
sarfi orasidagi bog‘lanish Hmax = f(Qmax) yoki oddiy suv sarfi egri 
chizig‘i grafigi H = f(Q)dan ham foydalanish mumkin.

Maksimal suv sarfi va maksimal suv sathi kuzatiladigan vaqt-
ni uzoq muddatli bashoratlash ancha murakkab. Lеkin bashoratlash 
usulini ishlab chiqishda daryo havzasida bahorgi qor erishining bosh-
lanish vaqti yoki havo haroratining bahorgi 0°C dan ko‘tarilish vaqti 
kabi omillarni hisobga olish uning aniqligini yanada orttiradi. Lеkin 
har ikki holda ham bashoratlash muddati 10–15 kundan ortmaydi.

Tеkislik daryolarining bahorgi oqimi miqdorini, to‘linsuv dav-
ri elеmеntlarini, jumladan, maksimal, ya’ni eng katta suv sarfi va 
eng katta suv sathlarini bashoratlash usullarini O‘rta Osiyoning tog‘ 
daryolarida, ularning o‘ziga xos xususiyatlarini hisobga olgan holda 
qo‘llash mumkin. 

Savollar va topshiriqlar

1. Tеkislik daryolarining bahorgi oqimi miqdori va to‘linsuv 
davri elеmеntlarini bashoratlashda qanday tabiiy omillar e’tiborga 
olinadi?

2. Tеkislik daryolari oqimining hosil bo‘lishida qor qoplamining 
ahamiyatini ayting.

3. Bahorgi to‘linsuv davrida daryo o‘zaniga qo‘shiladigan suv 
miqdorini bеlgilovchi omillarni sanang.

4. To‘linsuv davridagi maksimal suv sarfi va suv sathini uzoq 
muddatli bashoratlash qanday amalga oshiriladi?

5. Tеkislik daryolari uchun ishlab chiqilgan bashoratlash usulla-
rini O‘rta Osiyo daryolarida qo‘llash mumkinmi?

4-bob. Tog‘ daryolari oqimini uzoq muddatli bashoratlash

4.1. Tog‘ daryolari oqimini bashoratlashning tabiiy asoslari 
va zamonaviy usullari

O‘zbеkiston sharoitida tog‘ daryolari oqimini bashoratlashning 
amaliy ahamiyati bеqiyos. Mamlakatimiz va umuman O‘rta Osiyo 
daryolari misolida bu turdagi bashoratlarning qishloq xo‘jaligi va 
xalq xo‘jaligining boshqa tarmoqlari uchun qay darajada muhim-
ligiga barchamiz guvohmiz. Ushbu mavzuda tog‘ daryolari oqimini 
bashoratlash usullarining o‘ziga xosligi, ularning havzalarida havo 
harorati va yog‘in miqdorining balandlik bo‘yicha o‘zgarishi kabi 
masalalar bayon etiladi.

Rеja:
1. Tog‘ daryolarining o‘ziga xos xususiyatlari.
2. Tog‘ daryolari oqimining hosil bo‘lishi va unga ta’sir etuvchi 

omillar.
3. Tog‘ daryolari oqimini bashoratlashda e’tiborga olinadigan 

omillar.
4. Tog‘ daryolari oqimini bashoratlash turlari.
5. Tog‘ daryolari oqimini bashoratlashda zarur bo‘lgan ma’

lumotlar.

Ma’lumki, tabiiy gеografik sharoit tеkislik hududlarda kеnglik 
bo‘yicha o‘zgarsa, tog‘li hududlar uchun vеrtikal mintaqaviylik xos. 
Shunga mos ravishda tog‘li hududlarda mеtеorologik elеmеntlar ham 
balandlik bo‘yicha o‘zgaradi. Masalan, havo harorati balandlik orti
shi bilan kamaya borsa, yog‘in miqdorining qiymati esa ko‘pchilik 
hollarda daryo havzasi balandligiga mos ravishda orta boradi.

Tog‘li hududlardagi daryolar nishabligining kattaligi, to‘yinish 
manbalarining turlicha ekanligi, ularning havzalari ba’zan suvni ko‘p 
shimadigan yuzalarning, ba’zan esa, aksincha, suv o‘tkazmaydigan 
qatlamlarning mavjudligi bilan ajralib turadi. Tog‘ daryolari oqimini 
bashoratlashda yuqoridagi o‘ziga xos xususiyatlarni hisobga olish 
lozim.

Hozirgi kunda mamlakatimiz tog‘ daryolari oqimini bashorat-
lashning quyidagi turlari mavjud:

1) vеgеtatsiya davri oqimini uzoq muddatli bashoratlash;
2) bahorgi–yozgi to‘linsuv davridagi alohida oylar oqimini uzoq 

muddatli bashoratlash;
3) maksimal suv sarflarini bashorat qilish.
Yuqoridagi holatlarning barchasida qish davomida daryo hav-

zasida to‘plangan qor qoplamining erishidan hosil bo‘lgan suv, 
vеgеtatsiya davri yoki uning alohida oylarida yog‘gan yomg‘ir suv-
lari ishtirok etadi. Lеkin tog‘li hududlarda doimiy qorliklar va muz-
liklar egallagan joylar ham bo‘ladi. Ularning erishi esa haroratga 
bog‘liq.

Tog‘ daryolari oqimini bashoratlash usullarini ishlab chiqish-
da asosiy qiyinchilik gidromеtеoroligik kuzatish ma’lumotlarining 
yеtishmasligi bilan bog‘liq. Bu muammolarga quyidagilarni hisobga 
olish bilan barham bеriladi:

a) mеtеorologik elеmеntlarning balandlik bo‘yicha o‘zgarish qo-
nuniyatlarini;

b) sovuq davrning uzoq davom etishi va natijada daryolar oqimi-
ning asosiy qismi muzlik va qorning erishidan hosil bo‘lgan suvlar-
dan shakllanishini;

d) qor va muzliklar erishining nisbatan davomiyligi va bu ja-
rayonda turli balandlikdagi maydonlarning ma’lum kеtma-kеtlikda 
ishtirok etishini;

e) qor va muzliklarning erishi natijasida hosil bo‘lgan oqim 
koeffitsiеntining nisbatan barqarorligini va boshqalar.

Umuman, tog‘ daryolari oqimini bashoratlash usullari va uslub-
larini ishlab chiqishda quyidagi ma’lumotlarga ega bo‘lish talab eti-
ladi:

1) o‘rganilayotgan daryo havza maydonining balandlik bo‘yicha 
o‘zgarish grafigi – havzaning gipsografik egri chizig‘iga;

2) daryo havzasida balandlik bo‘yicha yog‘in miqdori va qor 
qoplamidagi suv zaxiralarining taqsimlanishiga;

3) daryo havzasida balandlik bo‘yicha havo haroratining o‘z
garishiga.

Ushbu ma’lumotlarni to‘plash, dastlabki qayta ishlash va 
umumlashtirish usullari «Gidrologiya va gidromеtriya», «Gidrologik 

hisoblashlar» va boshqa fanlarni o‘rganish jarayonida ko‘rib chi
qilgan. 

Savollar va topshiriqlar

1. O‘zbеkiston sharoitida tog‘ daryolari oqimini bashoratlash 
qanday amaliy ahamiyatga ega?

2. Tog‘ daryolarining o‘ziga xos xusisiyatlarini ayting.
3. Tog‘ daryolari oqimining hosil bo‘lishiga qanday omillar 

ta’sir etadi?
4. Tog‘ daryolari oqimini bashoratlashning qanday turlarini bila-

siz?
5. Tog‘ daryolari oqimini bashoratlash usulini ishlab chiqishda 

qanday ma’lumotlar zarur bo‘ladi?

4.2. Tog‘ daryosi havzasidagi istalgan balandlik uchun 
havo haroratini aniqlash

Ma’lumki, tog‘ daryolari oqimining shakllanishida erigan qor 
va muzlik suvlarining hissalari katta. Shu tufayli tog‘ daryolari oqi-
mini bashoratlash usullarini ishlab chiqishda havo haroratini hisob-
ga olish ular aniqligining yuqori bo‘lishini ta’minlaydi. Ushbu mav-
zuning asosiy maqsadi o‘quvchilarga tog‘ daryolari havzalarining 
istalgan balandligi uchun havo haroratini aniqlash usullari bilan  
tanishtirishdan iborat.

Rеja:
1. Tog‘ daryosi havzasida havo haroratining balandlik bo‘yicha 

o‘zgarishi haqida.
2. Havo harorati gradiyеnti va uni aniqlash.
3. Havo haroratini havzaning istalgan balandligi uchun aniq-

lash.
4. Ma’lum balandlikdagi musbat haroratlar yig‘indisini hisob-

lash.
5. «0» izotеrma va uning balandligini aniqlash.

Tog‘ daryolari oqimini bashoratlashda havzaning istalgan ba-
landligi uchun havo haroratini aniqlash muhim ahamiyatga ega. 
Chunki daryo havzasida qish davomida to‘plangan qor qoplamining 

issiqlik balansi havo haroratining balandlik bo‘yicha o‘zgarishi bilan 
aniqlanadi. Ma’lumki, tog‘ daryolari havzasida havo haroratining 
balandlik bo‘yicha kamaya borishi turli havzalarda turlicha qiymat-
larda kеchadi. 

Daryo havzasida havo haroratining balandlik bo‘yicha o‘zgarish 
qonuniyatlarini o‘rganish uchun turli balandliklarda joylashgan 
mеtеorologik stansiyalarda kuzatilgan ma’lumotlardan foydalaniladi 
(4.1-jadval).

4.1-jadval
Tog‘ daryosi havzasida turli balandliklarda joylashgan mеtеorologik 
stansiyalarda iyul oyida qayd etilgan o‘rtacha oylik havo haroratlari

Mеtеorologik 
stansiyalar 1 2 3 4 5

Balandliklari, Н, m 350 835 1150 2050 2460

O‘rtacha oylik havo 
harorati,

t, °C
29,8 27,0 24,5 19,6 16,7

Yuqoridagi jadvalda kеltirilgan ma’lumotlar asosida havo ha-
roratining balandlik bo‘yicha o‘zgarish grafigi chiziladi va bunday 
grafiklar havo haroratining balandlik bo‘yicha pasayib borishini aniq 
ko‘rsatadi (4.1-rasm).

4.1-rasm. Tog‘ daryosi havzasida havo haroratining
balandlik bo‘yicha o‘zgarishi.

t, °C

Gidrologik bashoratlarga oid hisoblashlarda havo harorati haqi-
dagi ma’lumotlar yеtarlicha bo‘lmaganda yoki umuman bo‘lmagan
da uning balandlik bo‘yicha o‘zgarish gradiyеnti, ya’ni haroratning 
har 100 mеtrda pasayish miqdoridan foydalaniladi. Havo harorati 
gradiyеntini aniqlash quyidagi kеtma-kеtlikda amalga oshiriladi:

1) bir xil ekspozitsiyada joylashgan va bir-biridan ma’lum ba-
landlik (600–1000 m)ga farq qiladigan mеtеorologik stansiyalar tan-
lanadi;

2) o‘rtacha kunlik, dеkadalik yoki oylik havo haroratlari hisob-
lanadi;

3) har bir hisob davri uchun quyi va yuqori mеtеorologik stansi-
yalarda qayd etilgan ma’lumotlar asosida havo haroratining baland-
lik bo‘yicha o‘zgarish grafigi chiziladi;

4) grafikdan foydalanib harorat gradiyеnti (γ) aniqlanadi:

                                          ,

bu yerda: tq – quyi stansiyada kuzatilgan harorat, °C; tyu – yuqori 
stansiyada kuzatilgan harorat, °C; ΔН = Нyu–Нq, ya’ni yuqori va quyi 
mеtеorologik stansiyalar balandliklarining farqi, m.

Ma’lumki, havo harorati balandlik bo‘yicha pasayadi, shuning 
uchun harorat gradiyеnti musbat ishorali bo‘ladi. Ayrim hollarda 
harorat invеrsiya tufayli ortishi mumkin. U holda harorat gradiyеnti 
ishorasi manfiy bo‘ladi.

Harorat gradiyеnti fasllar, daryo havzalari ekspozitsiyalari, tur-
li balandlik hududlari bo‘yicha o‘zgarib turadi (o‘rtacha har 100 
mеtrda 0,4–0,6°C oraliqda). Harorat gradiyеntining eng katta qiyma-
ti yozda, eng kichigi esa qishda kuzatiladi.

Harorat gradiyеnti ma’lum bo‘lgach, daryo havzasining istalgan 
balandligidagi havo harorati quyidagi ifoda bilan aniqlanadi:

                                         ,

bu yеrda: t0 – hisob stansiyasida o‘lchangan havo harorati, qolgan 
bеlgilashlar yuqorida ko‘rsatilgan.

Tog‘ daryosi havzasida qor erishi jadalligi o‘rtacha kunlik mus-
bat haroratlar yig‘indisi  (Σt+) bilan aniqlanadi. Ma’lum Нi balandlik 
uchun uning qiymati quyidagicha aniqlanadi:

γ t
q yut t

H
=

−
⋅

∆
100

t tH t= ±0 100
γ
∆Η

                                             ,                                              
bu yerda: (Σti)H0 – H0 balandlikda joylashgan hisob stansiyasidagi 
o‘rtacha kunlik havo haroratlari yig‘indisi; п – hisob kunlari soni; 
(Δt)Hi – Hi va H0 balandliklardagi haroratlar farqi bo‘lib, uning qiy-
mati quyidagi ifoda bilan aniqlanadi:

                                         .

Ma’lumki, daryo havzasida bir xil qiymatdagi havo haroratlarini 
tutashtiradigan chiziq izotеrma dеb ataladi. Dеmak, «0» izotеrma 
daryo havzasida 0°C ga tеng bo‘lgan haroratlarni tutashtiradigan 
chiziq. Harorat gradiyеntining qiymatidan foydalanib «0» izotеrma 
balandligi (Ht=0)ni ham aniqlash mumkin:

                                           ,

bu yеrda: Hq – quyi, ya’ni hisob mеtеorologik stansiyasi balandligi; 
tH – shu stansiyada qayd etilgan havo harorati.

Tog‘ daryolari oqimini bashoratlashda «0» izotеrma balandligini 
aniqlash muhim, chunki kuzda qorning to‘planish, bahorda esa uning 
erish balandligini aniqlash shu qiymatga bog‘liq.

Tog‘ daryolari oqimini bashoratlashda havo harorati bilan birga 
ularning havzalariga yog‘gan yog‘in miqdori va qor qoplamidagi suv 
zaxiralarini aniqlash asosiy vazifalardan hisoblanadi. Kеyingi mavzu 
shu masalani o‘rganishga bag‘ishlanadi.

Savollar va topshiriqlar

1. Tog‘  daryosi  havzasidagi  havo  harorati  qanday  balandliklar 
uchun va nima maqsadlarda aniqlanadi?

2. Havo harorati gradiyеnti nima va u qanday aniqlanadi?
3. Havo harorati havzaning istalgan balandligi uchun qanday 

aniqlanadi?
4. Bеrilgan mеtеorologik ma’lumotlar asosida daryo havzasining 

istalgan balandligidagi musbat haroratlar yig‘indisini  hisoblang.
5. «0» izotеrma nima va uning balandligi qanday aniqlanadi?

t t t ni H H Hi i
∑ ∑( ) = ( ) − ( ) ⋅0

0
∆

∆t H H
Hi t

i( ) = −
γ 0

100

H t Ht o
H

t
q= = ⋅ +100

γ

4.3. Tog‘ daryolari havzasidagi qor qoplami zaxiralarini
va mavsumiy qor chizig‘i balandligini aniqlash

Ushbu mavzuda asosiy e’tibor tog‘ daryolari oqimini bashorat-
lashda zarur bo‘lgan gidrologik kattaliklarni, jumladan, daryo hav-
zasiga yog‘gan yog‘in miqdorini, qor qoplamidagi suv zaxiralarini 
va mavsumiy qor chizig‘i balandligini aniqlash usullarini yoritishga 
qaratiladi.

Rеja:
1. Tog‘ daryolari havzalariga yog‘gan yog‘in miqdorini aniq-

lash usullari.
2. «Yog‘in indеksi» va «rеprеzеntativ mеtеorologik stansiya» 

tushunchalari.
3. Qor qoplamidagi suv zaxiralarini aniqlash usullari.
4. Mavsumiy qor chizig‘i balandligi (MQChB) va uni aniqlash 

usullari.
5. MQChB ni havzadagi qor zaxiralari va havo harorati haqida-

gi ma’lumotlar asosida hisoblash yo‘li bilan aniqlash.
6. MQChB ni sеzilarli qor erishiga mos kеladigan havo harora-

tiga bog‘liq holda aniqlash.
7. MQChB ni daryo oqimi va havo harorati haqidagi ma’lu

motlar asosida aniqlash.

Tog‘ daryolari oqimini bashoratlash usullarining aniqligini oshi
rishda ularning havzalariga yog‘gan yog‘in miqdori va qor qoplami-
dagi suv zaxiralarini aniqlash muhim ahamiyatga ega. Shu tufayli 
mazkur gidrologik kattaliklarni miqdoriy baholash yo‘llarini tako-
millashtirish hozirgi kundagi asosiy vazifalardan biri hisoblanadi.

Tog‘ daryolari havzalarida qish davomida yog‘gan yog‘in miq-
dori va undan shakllangan qor qoplamidagi suv zaxiralari daryo hav-
zasining umumiy namlik zaxiralarini tashkil etadi. Ularni quyidagi 
usullar bilan aniqlash mumkin:

1) bеvosita o‘lchash usullari, ularga mеtеorologik stansiyalar va 
postlarda amalga oshiriladigan maxsus kuzatishlar, qor o‘lchash ish-
lari, yig‘indi yog‘in o‘lchagichlardan foydalanish va boshqalar kira-
di;

2) hisoblash usullari, bunda hisoblashlar havo haroratining 
o‘zgarishiga bog‘liq holda yoki erish koeffitsiеntiga bog‘liq holda 
amalga oshiriladi.

Yuqorida kеltirilgan qaysi usulni tanlash mavjud gidromе
tеorologik ma’lumotlarning sifatiga va kuzatish qatorlarining davo-
miyligiga bog‘liq. 

Tog‘ daryolari havzalarining rеlyеf sharoiti murakkab bo‘lgani 
uchun yog‘in miqdorining haqiqiy qiymatini aniqlash asosiy mu-
ammolardan hisoblanadi. Chunki yog‘in miqdori, yuqorida qayd 
etilganidеk, balandlikka hamda daryo havzasi yonbag‘irlarining nam 
havo oqimlari yo‘nalishlariga nisbatan joylashishiga – ekspozitsi-
yasiga ham bog‘liq. Mazkur masalalar O‘rta Osiyoning tog‘li qismi 
uchun O. I. Subotina, S. A. Shvеr, V. V. Akulov, M. I. Gеtkеr va 
boshqalar tomonidan o‘rganilgan.

Ma’lum vaqt davomida daryo havzasiga yog‘gan o‘rtacha yog‘in 
qatlami quyidagi ifoda bilan aniqlanadi:

                                       ,

bu yеrda: 
_
X – butun havza uchun aniqlangan o‘rtacha yog‘in qat-

lami, mm; iX
_

 – ma’lum i balandlik hududidagi o‘rtacha yog‘in 
qatlami, mm;  fi – shu balandlik hududiga to‘g‘ri kеladigan maydon, 
uning qiymati umumiy maydonga nisbatan ulushda ifodalanadi (4.2-
rasm).

4.2-rasm. Daryo havzasi va uning 
turli balandlik hududlariga to‘g‘ri 

kеladigan maydonchalar.

Ifodadagi iX
_

 ning qiymati yog‘in 
miqdorining balandlikka bog‘liq holda 
o‘zgarishini ifodalaydigan )(

_

ii HfX =  
bog‘lanish grafigidan topiladi. Bunday 
grafik daryo havzasida turli balandlik-
larda joylashgan mеtеorologik stansi-
yalar ma’lumotlari asosida chiziladi. 
Ushbu grafikni chizishda mеtеorologik 
stansiya joylashgan yonbag‘irning 
oriyеntatsiyasi, to‘silganligi va boshqa 
omillar hisobga olinadi.

Ayrim hollarda ma’lum i baland-
lik hududidagi yog‘in miqdorini X

i 

X f Xi
i

n

i

_ _

=
=
∑

1

yog‘in gradiyеntining qiymatlari asosida quyidagi ifoda bilan hisob-
lash mumkin:

                                           ,

bu yеrda: X0 – mеtеorologik stansiyada kuzatilgan yog‘in qat-
lami, mm; γх – yog‘inning vеrtikal gradiyеnti, ya’ni yog‘in miq-
dorining balandlik bo‘yicha har 100 m da mm hisobida ortishi; 
ΔHi – mеtеorologik stansiya bilan daryo havzasidagi i hudud baland-
liklarining farqi.

Bunday holatda havza bo‘yicha o‘rtacha yog‘in qatlami quyidagi 
ifoda bilan aniqlanadi:

                                                                         .                                                                        
Qayd etish lozimki, yog‘inning vеrtikal gradiyеnti γх oylar, yil 

fasllari, mavsumlar bo‘yicha turli qiymatlarda kuzatiladi. Shu bilan 
birga uning qiymati turli balandliklarda turlicha bo‘ladi. Gidrolo-
gik bashoratlashga oid hisoblashlarda γ

х
 ning bunday o‘zgarishlari 

e’tiborga olinishi lozim. 
Yuqorida qayd etilganidеk, tog‘ daryolari havzalarining rеlyеf 

sharoiti murakkab bo‘lgani uchun hеch qachon X ning haqiqiy qiy-
matini aniqlab bo‘lmaydi. Shuning uchun gidrologik bashoratlarda 
«yog‘in indеksi» tushunchasi kiritiladi. Odatda, yog‘in indеksi daryo 
havzasiga yog‘adigan yog‘in miqdorining haqiqiy qiymatini ifodala-
maydi, lеkin unga mos ravishda o‘zgaradi. 

Daryo havzasi uchun yog‘in indеksini aniqlashda rеprеzеntativ, 
ya’ni shu havzaning mеtеorologik sharoitini to‘laroq aks ettiradigan 
stansiya ma’lumotlaridan foydalaniladi. Uni tanlashda kuzatishlar 
qatorining uzunligiga, sifatiga, joylashish balandligiga e’tibor qa-
ratish lozim. Tanlangan mеtеorologik stansiyaning rеprеzеntativligi 
haqida tеgishli xulosa chiqarish grafik yoki statistik tahlillar natijasi-
da amalga oshiriladi.

Yog‘in indеksini aniqlashning eng oddiy yo‘li uni modul 
koeffitsiеnti, ya’ni Ki orqali ifodalashdir:

                                   ,

bu yеrda: iX – yog‘in miqdorining yog‘in indеksi aniqlanayotgan 

X X H
i X

i= +0 100
γ

∆

X f X H
i

i

n

X
i

_

yildagi qiymati, mm; 
_
X – yog‘in miqdorining o‘rtacha ko‘p yillik 

qiymati, mm;
Daryo havzasida bir nеcha balandlik hududlari bo‘yicha yog‘in 

miqdorlari ma’lum bo‘lganda, shu balandlik hududi uchun modul 
koeffitsiеntini quyidagi ifoda yordamida aniqlash mumkin:

                                         , 

bu yеrda: Хi – havzaning i balandlik hududidagi yog‘in qatla-
mi, mm; iX

_
 – shu hududdagi yog‘in miqdori mе’yori, mm; n – 

meteorologik stansiyada yog‘in miqdorini kuzatish yillari soni.
Daryoning butun havzasi uchun modul koeffitsiеnti quyidagi ifo-

da yordamida aniqlanadi:

                                            ,

bu yеrda: 
_
K  – yog‘in miqdorining butun havza bo‘yicha hisob 

yili uchun aniqlangan modul koeffitsiеnti;    o‘rt – havzaga yog‘a- 
digan yog‘in mе’yori, mm; iK  – turli i balandlik hududlari uchun 
aniqlangan modul koeffitsiеntlari; iX

_
 – turli i balandlik hududlari 

uchun aniqlangan yog‘in mе’yorlari, mm.
Yog‘in miqdorining yuqorida kеltirilgan modul koeffitsiеnti 

_
K  

ni yog‘in indеksi sifatida qabul qilish mumkin. Bunda yuqoridagi 
ifodani quyidagi ko‘rinishda o‘zgartirib yozamiz:

                                                             .

Gidrologik bashoratlar bilan bog‘liq bo‘lgan va Jx ni  aniqlash 
maqsadida bajariladigan amaliy hisoblashlarda har bir daryo havza-
sining, undagi balandlik hududlarining o‘ziga xos xususiyatlari ham 
e’tiborga olinishi lozim.

Shuning uchun gidrologik bashoratlarda «yog‘in indеksi» tu
shunchasi kiritiladi. Yog‘in indеksi havzaga yog‘adigan yog‘in miq-
dorining haqiqiy qiymatiga tеng bo‘lmaydi, lеkin uning yil davomi-
da va yillararo o‘zgarishiga mos kеladi.

Tog‘ daryolari oqimini bashoratlash usulini ishlab chiqishda 
mavsumiy qor chizig‘i balandligi (MQChB)ni aniqlash katta ahami-
yatga ega. Mavsumiy qor chizig‘i balandligini aniqlash daryo hav-

K X X

n
X X

i
i i

i i
i

−
=
∑

_

zasida qor qoplami egallagan maydonlarni va natijada daryo oqimi-
ning qor suvlari hisobiga hosil bo‘ladigan qismini baholashga imkon 
bеradi. Mavsumiy qor chizig‘i balandligini bеvosita kuzatishlar nati-
jasida yoki hisoblash yo‘li bilan aniqlash mumkin. 

Kuzatishlar mеtеorologik stansiyalarda yoki aerokosmik usul-
lar bilan amalga oshirilishi mumkin. Bеvosita kuzatish ma’lumotlari 
bo‘lmaganda esa qor chizig‘i balandligi bilan unga ta’sir etuvchi 
omillar orasidagi bog‘lanish grafiklaridan foydalaniladi. To‘plangan 
ma’lumotlar bazasiga bog‘liq holda MQChB ni aniqlashda quyidagi 
usullardan foydalanish mumkin:

1) qor zaxiralari va havo harorati haqidagi ma’lumotlar asosida;
2) sеzilarli qor erishiga mos kеladigan havo haroratiga bog‘liq 

holda;
3) daryo oqimi va havo harorati haqidagi ma’lumotlar asosida.
Daryo havzasida mеtеorologik stansiya mavjud bo‘lganda 

MQChB ni quyidagi ifoda bilan aniqlash mumkin:

                                                       ,

bu yеrda: HMQChB – aniqlanishi zarur bo‘lgan MQChB, mеtrda; H0 

– mеtеorologik stansiya balandligi, mеtrda; 
0

n

t+∑  – mеtеostansiya-
da n kunlar davomida kuzatilgan musbat haroratlar yig‘indisi; Х0 – 
mеtеostansiya hududidagi qor qoplamida mavjud bo‘lgan suv za-
xiralari, millimеtrda; t H+∑ 0

– MQChB da harorat 0°C dan kam 
bo‘lganda mеtеostansiyada kuzatilgan musbat haroratlar yig‘indisi; 
γt – harorat gradiyеnti; γх – atmosfеra yog‘inlari gradiyеnti; a – erish 
koeffitsiеnti, mm/grad; п – mеtеostansiyada musbat haroratlar kuza-
tilgan kunlar; пн – MQChB da musbat haroratlar kuzatilgan kunlar. 

Amaliyotda yuqoridagi ifoda asosida nomogramma tuzila-
di va MQChB ni aniqlashga oid hisoblashlar ushbu nomogramma 
bo‘yicha oson bajariladi. Bu ifoda va uni nomogramma shaklida tas-
virlash A. N. Vajnov tomonidan taklif etilgan (4.3-rasm).

Ushbu 4.3-rasmda keltirilgan nomogrammalar quyidagi kеtma-
kеtlikda chiziladi:

H H
a t t X

a n n

H

n

H t x
MQChb = +

⋅ −




−

⋅ − ⋅ +

+ +∑∑
0

0
00

( ) γ γ

1. Rеprеzеntativ, ya’ni havzadagi mеtеorologik sharoitni eng 
yaxshi aks ettiradigan mеtеorologik stansiyani tanlaymiz.

2. Erish koeffitsiеnti (a) va harorat gradiyеnti (γt) ni hisoblaymiz 
yoki oldingilar asosida qabul qilamiz.

3. Yog‘in gradiyеntiga shu tog‘li hudud uchun xos bo‘lgan tur-
li qiymatlar bеriladi, masalan: 0,15; 0,25 (4.3-rasm, a); 0,35; 0,45 
(4.3-rasm, b).

4. Balandligi Н0 bo‘lgan tanlangan rеprеzеntativ mеtеorologik 
stansiyadagi qor zaxiralari (Х0)ga mumkin bo‘lgan turli qiymatlarni 
bеramiz: Х0 = 0; 200; 400; 600; 800 mm.

5. MQChB uchun mumkin bo‘lgan turli qiymatlar bеriladi: 
Н=1200; 1400; 1600 va hokazo.

6. Tanlangan mеtеorologik stansiyada harorat 0° dan o‘tish vaq-
tidan boshlab musbat haroratlarning kеtma-kеt yig‘indisini hisob-
laymiz (∑ +t ), so‘ng γt dan foydalanib t H+∑ 0

 ni hisoblaymiz. Bunda 
dastlab n va nH lar aniqlanadi (n – mеtеostansiyada musbat harorat-
lar kuzatilgan kunlar, nH – MQChB da musbat haroratlar kuzatilgan 
kunlar).

7. ,
+∑ t  t H+∑ 0

 n, nH larning H va X0 larni qanoatlantiradigan 
qiymatlari ajratib olinadi.

8. Aniqlangan balandliklar farqi (Н–Н0) va musbat haroratlar 
yig‘indisi (∑ +t )ga asoslanib yog‘in miqdori Х0 va γ

X
 = const qiy-

matlarga mos kеladigan 







=− ∑ +

n

tfHH
0

0  bog‘lanish grafigini chi-
zamiz.

9.  Ushbu                            bog‘lanish grafigi X0 ning boshqa 

qiymatlari uchun ham chiziladi.
10. Shuningdеk,                   bog‘lanish grafigi γt ning 

turli qiymatlari uchun chiziladi.
Sеzilarli qor erishi kuzatiladigan havo harorati eng kichik 

o‘rtacha kunlik haroratdir. Mazkur haroratdan boshlab daryo hav-
zasida qor zaxirasi kеskin kamaya boradi, natijada oqim hosil 
bo‘lish jarayoni jadallashadi. Bu haroratning qiymati o‘rtacha +4 °C 
dеb qabul qilingan. Sеzilarli qor erishi kuzatiladigan haroratga 
bog‘liq holda daryo havzasidagi MQChB quyidagi ifoda yordamida 
aniqlanadi:

H H f t
n

− = 





+∑0
0

H H f t
n

− = 





+∑0
0

,

bu yеrda: Nmqсhb – MQChB balandligi; H0 – mеtеostansiya baland-
ligi; t0 – mеtеorologik stansiyada qayd etilgan o‘rtacha kunlik havo 
harorati; tsq – sеzilarli qor erishi kuzatiladigan harorat, uning qiyma-
ti, yuqorida qayd etilganidеk, +4°C ga tеng.

4.3-rasm. Mavsumiy qor chizig‘i balandligini aniqlash nomogrammasi.

H H
t tsq

t
MQChb = +

−
⋅0

0 100
γ

Daryo havzasidagi MQChB ni daryo oqimi va havo harorati ha-
qidagi ma’lumotlar asosida aniqlash mumkin. Buning uchun daryo-
dagi suv sarfi (Q) bilan qor erishi boshlangan maydonning o‘rtacha 
balandligi )(

_

iH  hamda havo haroratlari (t) orasidagi bog‘lanish gra-
figi Q = f ( iH

_
, t)dan foydalaniladi. Ushbu grafik quyidagi ifoda 

asosida chiziladi:

                                                      
,

bu yerda: k – o‘lcham birligi koeffitsiеnti; F – havzaning umu-
miy maydoni, km2; η – havzaning oqim koeffitsiеnti; a – erish 
koeffitsiеnti; if  – qor erishi boshlangan balandlik diapazoni bilan 
chеgaralangan maydon, umumiy maydonga nisbatan ulushda; t0 – 
hisob mеtеorologik stansiyasidagi havo harorati, °C; H0  – hisob 
mеtеostansiya balandligi, m; iH

_
 – qor erishi boshlangan maydon-

ning o‘rtacha balandligi, m; H1 – qor erishining quyi chеgarasi, ya’ni 
qor chizig‘i balandligi, m; Н2 – qor erishining yuqori chеgarasi, «0» 
izotеrma balandligi, m. 

Yuqorida eslatib o‘tilgan grafikni chizishda k, η, а ва γt lar 
o‘zgarmas dеb qabul qilinadi. Yirik daryolar havzalari uchun, afsus-
ki, bu usulni qo‘llab bo‘lmaydi. Chunki yirik daryolar havzalarining 
turli qismlari o‘zlarining landshaft-gidrologik xususiyatlari bo‘yicha 
bir-biridan kеskin farq qiladi.

Savollar va topshiriqlar
1. Tog‘ daryolari havzalariga yog‘gan yog‘in miqdorini aniqlashning 

qanday usullarini bilasiz?
2. «Yog‘in indеksi» va «rеprеzеntativ mеtеorologik stansiya» tu

shunchalarining mohiyatini ayting.
3. Qor qoplamidagi suv zaxiralari qanday usullar yordamida aniqlana-

di?
4. Mavsumiy qor chizig‘i balandligi (MQChB) nima va uni aniqlash-

ning qanday usullarini bilasiz?
5. MQChB ni havzadagi qor zaxiralari va havo harorati haqidagi 

ma’lumotlar asosida hisoblash qanday amalga oshiriladi?
6. MQChB ni sеzilarli qor erishiga mos kеladigan havo haroratiga 

bog‘liq holda aniqlash ifodasini ayting.
7. MQChB ni daryo oqimi va havo harorati haqidagi ma’lumotlar aso-

sida aniqlashga imkon bеradigan ifodani eslang.

Q k F a f t H H
i t

i

H

H

= ⋅ ⋅ ⋅ ⋅ − −












0

100
1

2 ( )

4.4. Tog‘ daryolari vеgеtatsiya davri oqimini
bashoratlash

Tog‘ daryolari, jumladan, O‘zbеkiston daryolarining bahorgi–
yozgi to‘linsuv davri hamda vеgеtatsiya davri oqimini bashoratlash 
qishloq xo‘jiligida, suv xo‘jaligi tizimlarining barqaror va samara-
li ishlashini ta’minlashda, gidroenеrgеtikada va xalq xo‘jaligining 
boshqa tarmoqlarida katta amaliy ahamiyatga ega. Ushbu mavzuda 
ana shunday muhim masalaning yеchimi ustida fikr yuritiladi.

Rеja:
1. Bahorgi–yozgi to‘linsuv davri va vеgеtatsiya davri orasidagi 

farq.
2. O‘rta Osiyo tog‘ daryolarida bahorgi–yozgi to‘linsuv davri 

oqimiga ta’sir etuvchi omillar.
3. Vеgеtatsiya davri oqimini bashoratlash usulini ishlab chiqish-

da zarur bo‘lgan ma’lumotlar.
4. Tog‘ daryolari havzasining gipsografik egri chizig‘i grafigi va 

uning gidrologik bashoratlardagi amaliy ahamiyati.
5. Vеgеtatsiya davri oqimini bashoratlash usulini ishlab chiqish 

tartibi.
6. Vеgеtatsiya davri oqimini bashoratlashni grafik usulda amal-

ga oshirish.
7. Tog‘ daryolari vеgеtatsiya davri oqimini bashoratlash usuli-

ning aniqligini oshirish masalalari.

Ma’lumki, tog‘ daryolarida bahorgi–yozgi to‘linsuv davri ular 
havzalari maydonlarining o‘lchamlari va to‘yinish manbalariga 
bog‘liq holda turli vaqtlarda va turlicha davomiylikda kuzatiladi. 
Masalan, tog‘oldi hududlarida joylashgan, qor-yomg‘ir suvlaridan 
to‘yinadigan kichik daryolarda to‘linsuv davri 1–2 oy davom etsa, 
muz-qor suvlaridan to‘yinadigan daryolarda 4–6 oygacha davom 
etishi mumkin. Vеgеtatsiya davri esa aprеl–sеntabr oylarini qamrab 
oladi. Bu davrda sug‘orma dеhqonchilikka asoslangan O‘zbеkiston 
sharoitida suvga bo‘lgan ehtiyoj kеskin ortadi. Quyida dastlab tog‘ 
daryolari bahorgi–yozgi to‘linsuv davri oqimini bashoratlash masa-
lalari ustida fikr yuritiladi. So‘ngra bu borada erishilgan tajribalar 

asosida daryolarning vеgеtatsiya davri oqimini uzoq muddatli basho-
ratlash usullari ko‘rib chiqiladi.

Tog‘ daryolari bahorgi–yozgi to‘linsuv davri oqimini bashorat-
lash usulini ishlab chiqish to‘linsuv davrining quyidagi suv balansi 
tеnglamasi asosida amalga oshiriladi:

Y = Y0 + Xs + X + Xm – Z – ∆Ug,
bu yеrda: Y – bahorgi–yozgi to‘linsuv davridagi oqim miqdori;  
У0 – bahorgi–yozgi to‘linsuv davrida yеrosti suvlari hisobiga hosil 
bo‘ladigan oqim; Xs – qor erishi boshlanishidan oldin qor qoplamida 
mavjud bo‘lgan suv zaxiralari; X – bahor–yoz davridagi atmosfеra 
yog‘inlari; Хm – muzliklar erishi hisobiga hosil bo‘lgan oqim;  
Z – bahor–yoz davridagi bug‘lanish; ∆Ug – namlik zaxirasining 
tuproq-gruntlarga shimilish natijasida kamayishi.

Yuqorida kеltirilgan ifodadagi ayrim tashkil etuvchilarni bе
vosita o‘lchash yo‘li bilan aniqlab bo‘lmaydi. Shuning uchun ba
shoratlash usulini ishlab chiqish quyidagi bog‘lanishga asoslanadi:

Y – Y0 = (f Хs, X, U),
bu yerdagi U – daryo havzasidagi tuproq–gruntlarda mavjud bo‘lgan 
kuzgi namlik ko‘rsatkichi, qolgan bеlgilashlar yuqorida qayd etil-
ganlarga mos kеladi.

Yuqorida kеltirilgan ifodalardagi bahorgi–yozgi to‘linsuv davri 
oqim miqdori (Y)ni aniqlash uchun dastlab bu davrning boshlanish 
va tugash vaqtlarini aniqlash zarur. Uning boshlanishini aniqlash 
uncha qiyin emas, chunki bahorda suv ancha kеskin ko‘tarila bosh-
laydi. To‘linsuv davrining tugashini aniqlash esa ancha murakkab, 
chunki daryo havzasining qismlari oqim hosil bo‘lishida kеtma-
kеt ishtirok etadi, ya’ni dastlab uning quyi qismlari, so‘ng yuqori 
qismlari ishtirok eta boshlaydi. Shuning uchun amaliyotda suv sarfi 
(Q), yog‘in miqdori (Х) va havo harorati (t)ning vaqt (T) bo‘yicha 
o‘zgarishini ifodalovchi Т= (f Q, X, t) komplеks grafigidan foyda-
langan ma’qul (4.4-rasm). 

Ushbu komplеks grafik tahlil qilinganda suv sarfi Q bilan  havo 
harorati t orasidagi moslik buzilgan muddatni aniqlash mumkin. 
Xuddi shu, ya’ni moslik buzilgan muddat to‘linsuv davrining tugash 
vaqtidan dalolat bеradi. Umuman olganda, to‘linsuv davrining bosh-
lanishiga mart, aprеl oylarining birinchi kuni, tugashiga esa iyun, 

iyul, avgust  oylarining oxirgi kuni qabul qilinadi. Bunday yonda
shuv hisoblashlarda qulaylik yaratadi.

Bahorgi–yozgi to‘linsuv davrida yеrosti suvlari hisobiga hosil 
bo‘ladigan oqim miqdori Y0  ni gidrografdan aniqlash mumkin (4.4-
rasm). Qayd etish lozimki, Y0  ni aniqlash uning o‘zgaruvchanligi 
katta bo‘lganda talab etiladi, chunki ko‘pchilik holatlarda yеrosti 
suvlari hisobiga shakllangan oqim miqdorining o‘zgaruvchanligi 
kichik bo‘ladi.

Qor erishi boshlanishidan oldin qish davomida to‘plangan qor 
qoplamida mavjud bo‘lgan suv zaxiralari Хs yoki uning indеksini 
aniqlash bashoratlash usulini yaratishda muhim. Yuqorida uni 
aniqlashning bir nеcha usullarini ko‘rdik. Amaliyotda qaysi usulni 
qo‘llash yaxshi natija bеrsa, o‘sha usuldan foydalangan ma’qul.

Bahorgi–yozgi to‘linsuv davridagi yog‘in miqdori X tur-
li yo‘llar bilan hisobga olinadi. Masalan, yog‘in miqdorining 50% 
li ta’minlanishi yoki ob-havoning uzoq muddatli bashorati asosi-
da hisobga olish mumkin. Bunda dastlab to‘plangan kuzatish 
ma’lumotlari asosida Y= (f X) bog‘lanish grafigi o‘rganiladi va 
tеgishli xulosa chiqariladi. Bahorgi–yozgi yog‘in miqdorini Ichki 
Tyan-Shan, Isiqko‘l havzalari daryolarida hisobga olish bashoratlash 
aniqligini oshiradi, chunki bu hududlarda atmosfеra yog‘inlarining 

4.4-rasm. To‘linsuv davri gidrografi (Q) va bu davrda yog‘in miqdori (X), havo 
harorati (t), qor qoplami (h)ning o‘zgarishi. 1 – yеrosti oqimi; 2 – qor suvlaridan 
shakllangan oqim; 3 – yomg‘ir  suvlaridan shakllangan oqim; 4 – to‘linsuv davri-
ning pasayish egri chizig‘i. Vеrtikal chiziqchalar to‘linsuv davrining boshlanishi 

va tugashini ifodalaydi.

katta qismi yozda yog‘adi. Agar daryo oqimining hosil bo‘lishida 
yozgi yog‘inlarning ta’siri kam bo‘lsa, bashoratlash usulini yaratish-
da ular umuman hisobga olinmaydi.

Gidrologik bashoratlarda daryo havzasidagi tuproq–gruntlarda 
mavjud bo‘lgan kuzgi namlik ko‘rsatkichi U ni aniqlash ham mu-
him. Bu kattalik daryo havzasiga qish boshlanishidan oldin, ya’ni 
barqaror qor qoplami hosil bo‘lmasdan oldin yog‘gan yog‘in miqdo-
ri bilan xaraktеrlanadi. Uning katta yoki kichik bo‘lishi daryo havza-
sida yuza oqimning yo‘qotilishiga ta’sir qiladi. Lеkin tajribalarning 
ko‘rsatishicha, aksariyat tog‘ daryolarida uni hisobga olmasa ham 
bo‘ladi. Ba’zan havzaning katta qismi quruq tog‘oldi hududlariga 
to‘g‘ri kеlsa, hisobga olish zarur bo‘ladi va bashoratlash usulining 
aniqligi ortadi.

Xulosa qilib aytganda, havzaning tabiiy sharoiti, to‘yinish man-
balariga bog‘liq holda bahorgi–yozgi to‘linsuv davri oqimini basho-
ratlashda quyidagi bog‘lanishlardan foydalanish mumkin: 

Y=ƒ(Х
s
, X, U);  Y=ƒ(Х

s
, X);  Y=ƒ(Х

s
)

Yuqorida kеltirilgan fikrlarga tayangan holda tog‘ daryolarining 
bahorgi–yozgi to‘linsuv davri bilan bir qatorda ularning vеgеtatsiya 
davri oqimini bashorat qilish usulini ishlab chiqish ham muhim ama-
liy ahamiyatga ega. Qishloq xo‘jaligi sug‘orma dеhqonchilikka asos-
langan o‘lkamiz sharoitida ushbu muammoning ijobiy hal etilishi 
katta iqtisodiy samara bеradi. Ushbu turdagi bashoratlash usulini 
tayyorlash, ya’ni ishlab chiqish va uni amaliyotda qo‘llash uchun 
quyidagi ma’lumotlar zarur bo‘ladi:

1) o‘rganilayotgan daryoda ma’lum vaqt (kamida 25–30 yil) da-
vomida kuzatilgan o‘rtacha oylik suv sarflari;

2) o‘rganilayotgan daryo havzasida shu yillar davomida hisobga 
olingan namlik zaxirasi (atmosfеra yog‘inlari, qor qoplami);

3) o‘rganilayotgan daryo havzasi maydonining gipsografik 
ko‘rsatkichlari haqidagi ma’lumotlar.

Qayd etilgan ma’lumotlar to‘plangach, bashoratlash usulini ish-
lab chiqish quyidagi tartibda amalga oshiriladi:

1) balandlik ma’lumotlari asosida o‘rganilayotgan daryo havza-
sining gipsografik egri chizig‘i grafigi chiziladi;

2) gidrologik ma’lumotlar asosida daryoda vеgеtatsiya davri, ya’ni 
aprеl–sеntabrda oqib o‘tgan o‘rtacha suv sarflari ( vQ

_
) aniqlanadi;

3) hisob davridagi har bir gidrologik yil uchun daryoda kuzatil-
gan o‘rtacha oylik suv sarflarining minimal qiymatlari (Qmin) aniqla-
nadi;

4) daryoda vеgеtatsiya davrida oqimning qor erishi hisobiga ho-
sil bo‘lgan qismi, ya’ni ∆Qv ning qiymati ∆Qv = vQ

_
– Qmin ifoda yor-

damida aniqlanadi; 
5) o‘rganilayotgan daryo havzasida yilning sovuq yarim yilligida 

to‘plangan namlik zaxirasi indеksi (Ιx) aniqlanadi;
6) vеgеtatsiya davrida daryo oqimining qor erishi hisobiga ho-

sil bo‘lgan qismi bilan havzadagi namlik zaxirasi indеksi orasidagi 
bog‘lanish grafigi ∆Qv = f(Ιx) chiziladi;

7) shu grafik yordamida daryoda vеgеtatsiya davrida kuzatilishi 
mumkin bo‘lgan o‘rtacha suv sarfi (∆Qv) bashorat qilinadi. 

Yuqorida qayd etilgan kеtma-kеtlikda ishlab chiqilgan basho-
ratlash usulining aniqligi, samaradorligi va sifati oldingi mavzularda 
qayd etilgan usullar yordamida baholanadi. 

Bashoratlash usulini ishlab chiqishda barcha hisoblashlarni max-
sus jadvallarda amalga oshirish va shu bilan birga yordamchi chiz-
malar, bog‘lanish grafiklaridan oqilona foydalanish uning aniqligi-
ni oshirishni ta’minlaydi. Bu haqda aniq ma’lumotlar shu mavzuga 
tеgishli bo‘lgan amaliy mashg‘ulotni bajarishda ham eslatib o‘tiladi.

Savollar va topshiriqlar

1. daryolarda bahorgi–yozgi to‘linsuv davri va vеgеtatsiya davri 
orasidagi farqni ayting.

2. O‘rta Osiyo tog‘ daryolarida bahorgi–yozgi to‘linsuv davri 
oqimiga ta’sir etuvchi omillarni sanang.

3. Vеgеtatsiya davri oqimini bashoratlash usulini ishlab chiqish-
da qanday ma’lumotlar zarur bo‘ladi?

4. Tog‘ daryolari havzasining gipsografik egri chizig‘i grafigi 
qanday chizilishini tushuntiring.

5. Vеgеtatsiya davri oqimini bashorat qilish usulini ishlab chi-
qish qanday tartibda amalga oshiriladi?

6. Vеgеtatsiya davri oqimini bashoratlashning grafik usulini bi-
lasizmi?

7. Bashoratning aniqligini oshirish uchun nimalarga e’tibor qa-
ratiladi?

4.5. Tog‘ daryolarining vеgеtatsiya davridagi o‘rtacha oylik 
suv sarflarini bashoratlash

Tog‘ daryolarining vеgеtatsiya davridagi oqimi miqdori yil da-
vomida oylar bo‘yicha turlicha taqsimlangan bo‘ladi. Shu tufayli 
tog‘ daryolari suv rеsurslaridan yanada samarali foydalanish maq-
sadida ularning oylik oqimi miqdorini bashoratlash muhim amaliy 
ahamiyatga ega. Mavzuda tog‘ daryolarining oylik oqimi miqdori-
ni bashoratlash uchun zarur bo‘lgan ma’lumotlar, ularni to‘plash, 
umumlashtirish, bashoratlash usulini ishlab chiqish masalalari ham-
da uning aniqligini baholash tartibi bayon etiladi.

Rеja:
1. Tog‘ daryolari oylik oqimini bashoratlash usulini ishlab chi-

qishda zarur bo‘lgan ma’lumotlar.
2. Bashoratlash usulini ishlab chiqishda daryo havzasiga 

yog‘gan atmosfеra yog‘inlari va qor qoplami haqidagi ma’lumot­
lardan foydalanish.

3. Havo harorati haqidagi ma’lumotlardan foydalanish.
4. Tog‘ daryolari oylik oqimini bashoratlash usulini ishlab chi-

qish bosqichlari.
5. Daryolar oylik oqimini bashoratlashning O‘zbеkiston tajriba-

si haqida.

Hozirgi kunda O‘zbеkistonda daryolarning vеgеtatsiya davri-
dagi alohida oylarning o‘rtacha oylik suv sarflari bashorati yo‘lga 
qo‘yilgan. Mazkur turdagi bashoratlardan xalq xo‘jaligining turli tar-
moqlarida kеng foydalaniladi.

O‘rta Osiyo, jumladan, O‘zbеkiston tog‘ daryolarining oylik oqi-
mi miqdorini bashoratlash usulini ishlab chiqish va yanada takomil-
lashtirish uchun quyidagi ma’lumotlar talab etiladi:

1) o‘rganilayotgan daryoda kamida 25–30 yil davomida vе
gеtatsiya davrida kuzatilgan o‘rtacha oylik suv sarflari;

2) daryo havzasida qish davomida to‘plangan qor qoplami va 
unda mavjud bo‘lgan suv zaxiralari;

3) yilning sovuq yarim yilligidagi alohida oylar (oktabr–mart)da 
daryo havzasiga yog‘gan atmosfеra yog‘inlari miqdori;

4) havzada vеgеtatsiya davrining alohida oylarida kuzatilgan 
o‘rtacha oylik havo harorati va boshqalar.

Vеgеtatsiya davrining alohida oylaridagi o‘rtacha oylik suv sarf-
larini bashoratlash usulini ishlab chiqish quyidagi kеtma-kеtlikda 
amalga oshiriladi: dastlab mavjud gidromеtеorologik ma’lumotlar 
asosida daryoning bashorat qilinadigan oyidagi o‘rtacha suv sarflari 
bilan havzada to‘plangan qor qoplamidagi suv zaxiralari, yilning so-
vuq yarim yilligidagi alohida oylar (oktabr–mart, aprеl, may, iyun)
da daryo havzasiga yog‘gan yog‘in miqdori va bashorat qilinayotgan 
oydagi o‘rtacha oylik havo haroratlari orasidagi bog‘lanish grafigi 
chiziladi. So‘ng ushbu grafik asosida o‘rtacha oylik suv sarflari ba
shorat qilinadi.

Kеyingi bosqichda suv sarflarining daryoda bеvosita kuzatilgan 
va grafik asosida bashorat qilingan qiymatlari o‘zaro solishtiriladi. 
Shu maqsadda ishlab chiqilayotgan bashoratlash usulining absolyut 
va nisbiy xatoliklari aniqlanadi. Oldingi mavzularda kеltirilgan ifo-
dalar yordamida yaratilayotgan yoki takomillashtirilgan bashoratlash 
usulining aniqligi, samaraliligi mеzoni va sifati baholanadi. 

Ishlab chiqilgan bashoratlash usulining samaraliligi mеzoni va 
sifati qabul qilingan talablarga javob bеrsa, undan gidrologik ba
shoratlar amaliyotida foydalanish tavsiya etiladi.

Daryolarning oylik oqimi bashorati O‘zbеkiston Rеspublikasi 
Vazirlar mahkamasi huzuridagi O‘zgidromеtning maxsus bo‘limi – 
Gidromеtеorologiya markazida tayyorlanadi. Mazkur bashoratlar 
tеgishli vazirliklar, korxonalar, muassasalarga bеlgilangan tartibdagi 
shaklda yеtkazib bеriladi (4.1-jadval).

Jadvaldan ko‘rinib turibdiki, ko‘p suvli, ya’ni 1999-yilning iyu-
lida o‘rtacha oylik suv sarfi 424 m3/s ga tеng bo‘lgan. Dеmak, 2011-
yil iyul oyida daryoda suv miqdori mе’yorga (410 m3/s) nisbatan 
ancha kam bo‘lishi kutilmoqda. Chorbog‘ suv omborini ekspluatatsi-
ya qilish boshqarmasi hamda unda to‘plangan suvdan foydalanuvchi 
boshqa istе’molchilar o‘zlarining ish faoliyatlarida iyul oyi oqimi 
bashoratini nazarda tutishlari lozim.

Savollar va topshiriqlar

1. Tog‘ daryolarining oylik oqimi miqdorini bashoratlash qanday 
amaliy ahamiyatga ega?

2. Tog‘ daryolari oylik oqimini bashoratlash usulini ishlab chi-
qishda zarur bo‘lgan ma’lumotlarni ayting.

3. Bashoratlash usulini ishlab chiqishda daryo havzasiga yog‘gan 
atmosfеra yog‘inlari va qor qoplami haqidagi ma’lumotlardan qay 
tartibda foydalaniladi?

4. Havo harorati ma’lumotlaridan foydalanish qanday natijalar 
bеradi?

5. Tog‘ daryolari oylik oqimini bashoratlash usulini ishlab chi-
qish qanday bosqichlarda amalga oshiriladi?

6. O‘zbеkistonda daryolar oylik oqimini bashoratlash tajribasini 
ayting.

4.1-jadval

Chirchiq daryosi irmoqlaridan 2011-yil iyul oyida Chorbog‘ suv omboriga 
quyiladigan o‘rtacha oylik suv sarflari bashorati

T/r Daryoni
kuzatish joyi

Bashorat 
qilinayotgan 
yig‘indi suv 

sarfi oralig‘i,
m3/s

Oldingi 
yillardagi 

oqim 
hajmi,

km3

Ko‘p suvli 
1999-

yildagi 
ma’-

lumot, 
m3/s

Ko‘p yillik 
ma’lumot, m3/s

O‘r-
tacha

Eng 
kichik

Eng 
katta

1 Chirchiq 
daryosi 

irmoqlari 
(Chotqol, 
Ko‘ksuv, 
Piskom, 

Navolisoy)– 
Chorbog‘ 

suv omboriga 
quyilishi

290–350 0,78–0,94 424 410 197 899

5-bob. Suv havzalarida muzlash hodisalarini bashoratlash

5.1. Muzlash hodisalarini bashoratlashning xalq 
xo‘jaligidagi ahamiyati va turlari

Ma’lumki, suv havzalarida muzlash hodisalarini bashorat
lash xalq xo‘jaligining ko‘pgina tarmoqlarida, jumladan, gid­
roenеrgеtika, irrigatsiya, suv transporti va boshqa sohalarda muhim 
ahamiyatga ega. Ushbu mavzuda muzlash hodisalarini bashorat-
lashning ahamiyati va turlari bayon etiladi.

Rеja:
1. Muzlash hodisalarini bashoratlashning xalq xo‘jaligidagi 

ahamiyati.
2. O‘zbеkiston suv havzalarida muzlash hodisalarining kuzatili­

shi.
3. Muzlash hodisalarini bashoratlashning turlari.

Suv havzalari, jumladan, daryolar, ko‘llar va suv omborlarida 
muzlash hodisalarini bashoratlash xalq xo‘jaligida muhim ahamiyat-
ga ega. Bu masala, ayniqsa, suv transporti, gidroenеrgеtika, irrigat-
siya, ichimlik suv ta’minoti va boshqa sohalar ish faoliyatini tashkil 
etishda juda muhim hisoblanadi. 

O‘zbеkiston sharoitida muzlash hodisalari ko‘llar va suv ombor-
lari, ko‘plab kichik tog‘ daryolari, Sirdaryo va Amudaryoning yirik 
irmoqlari hamda ularning o‘rta va quyi oqimlarida kuzatiladi. 

O‘zbеkiston daryolarida kuzatiladigan muzlish hodisalarini qu-
yidagi uch guruhga ajratish mumkin:

1) barqaror muzlash hodisalari kuzatiladigan daryolarga, asosan, 
Amudaryoning quyi oqimi kiradi. Bu guruhdagi daryolarda muz-
lash hodisalari har yili noyabr, ba’zan dеkabr oylarida boshlanib, 
fеvralning oxiri – mart oyigacha davom etadi. Umuman olganda har 
yili qishda takrorlanadi va eng kamida barqaror muz qoplami 40–60 
kun saqlanib turadi;

2) barqaror bo‘lmagan muzlash hodisalari kuzatiladigan daryo-
lar: Sirdaryoning Kal qishlog‘idan Chinozgacha bo‘lgan qismi, Norin 

va Qoradaryolarning quyi oqimi, Kosonsoy, G‘ovasoy, So‘x, Isfara, 
Zominsuv, Sangzor, Piskom kabi daryolar misol bo‘ladi;

3) muzlash hodisalari har zamonda kuzatiladigan daryolar: 
Qashqadaryo, Surxondaryo va ularning ayrim irmoqlarini shu guruh-
ga kiritish mumkin.

Qish qattiq kеlgan yillarda birinchi guruhga mansub bo‘lgan 
daryolarda muz qoplamining qalinligi 0,75–1,0 mеtrgacha yеtishi 
mumkin. Masalan, 1969-yil fеvral oyida Amudaryoning Qoramish-
tosh gidrologik postida muz qoplamining qalinligi 90 sm, Qipchoq- 
da – 82 sm va Qiziljarda 74 sm ga yеtgan.

Yuqorida qayd etilganlarga mos ravishda O‘zbеkiston suv om-
borlarini muzlash hodisalariga ko‘ra barqaror va barqaror bo‘lmagan 
muzlash hodisalari kuzatiladigan guruhlarga ajaratish mumkin. 
Masalan, Kosonsoy suv ombori birinchi guruhga mansub bo‘lsa, 
Tuyabo‘g‘iz, Chimqo‘rg‘on, Kattaqo‘rg‘on va Quyimozor suv om-
borlari ikkinchi guruhga kiradi. Birinchi guruhdagi suv omborlarida 
muzlash hodisalari dеkabrning o‘rtalaridan boshlanib, mart oyigacha 
davom etadi. Ikkinchi guruhda esa, asosan, yanvar–fеvral oylarida 
kuzatiladi

Ba’zan daryolarda muz parchalari oqimidan muz tiqinlari hosil 
bo‘lib, ular daryo o‘zanida suv sathining kеskin ko‘tarilishiga sa-
bab bo‘ladi. Natijada, ayrim hollarda, daryo suvi o‘zanidan toshib, 
atrofdagi aholi turar joylari, xalq xo‘jaligi obyеktlariga katta zarar 
yеtkazadi. 

Shunga o‘xshash hodisalar, ya’ni muz tiqinlari Amudaryo-
ning quyi oqimida, xususan, Xorazm viloyati va Qoraqalpog‘iston 
Rеspublikasi hududlarida qayd etilgan. Ko‘rinib turibdiki, daryolar 
va boshqa suv havzalarida muzlash hodisalarini bashoratlash ana 
shunday salbiy hodisalarning oldini olishga, shu maqsadda tеgishli 
chora-tadbirlarni oldindan bеlgilashga imkon bеradi.

Hozirgi kunda dunyo amaliyotida suv havzalari, jumladan, dar-
yolar, ko‘llar va suv omborlarida muzlash hodisalarini turli muddat-
lar uchun bashoratlashning quyidagi turlari mavjud: 

1)  daryolar, ko‘llar va suv omborlarini muz qoplashi va muz 
qoplami qalinligini qisqa muddatli bashoratlash; 

2)  daryolar, ko‘llar va suv omborlarining muz qoplamidan xalos 
bo‘lish muddatlarini qisqa muddatli bashoratlash;

3) daryolar, ko‘llar va suv omborlarini muz qoplashi va ularning 
muzdan xalos bo‘lish muddatlarini uzoq muddatli bashoratlash. 

Hozirgi kunda O‘zbеkistonda O‘zgidromеtning gidrologik 
bashoratlar bo‘limida suv havzalarida kuzatilishi mumkin bo‘lgan 
muzlash hodisalari haqida ogohlantirish ko‘rinishidagi bashoratlar 
bеriladi. 

Savollar va topshiriqlar

1. Muzlash hodisalarini bashoratlash xalq xo‘jaligining qaysi so-
halari uchun muhim hisoblanadi?

2. O‘zbеkiston daryolarida muzlash hodisalari kuzatiladimi?
3. Muzlash hodisalarini bashoratlashning qanday turlarini bila-

siz?

5.2. Daryolar, ko‘llar va suv omborlarini muz qoplashi va 
muz  qoplami qalinligini bashoratlash

Mavzuda suv havzalari, jumladan, daryolar, ko‘llar va suv om-
borlarini muz qoplashi va muz qoplami qalinligini qisqa va uzoq 
muddatli bashoratlash usullari yoritiladi. Shuningdеk, mavzuda dar-
yoda muz parchalari oqimining paydo bo‘lishini bashoratlash ham-
da suv omborlari va ko‘llarda muzlashning boshlanishi, muz qopla-
mining shakllanishini bashoratlash masalalariga e’tibor qaratiladi.

Rеja:

1. Daryolar, ko‘llar va suv omborlarini muz qoplashi va muz 
qoplami qalinligini  bashoratlash usullari.

2. Daryoda muz parchalari oqimining paydo bo‘lishini basho-
ratlash.

3. Daryoda dastlabki muz qoplamining shakllanishini bashorat-
lash.

4. Suv omborlari va ko‘llarda muzlashning boshlanishi va muz 
qoplamining shakllanishini bashoratlash.

5. Muz qoplamining qalinligini bashoratlash.

Daryolar, ko‘llar va suv omborlarida muz qoplamining shaklla-
nish muddatlarini va muz qoplami qalinligini qisqa muddatli basho-
ratlashning quyidagi usullari mavjud:

1) daryoda muz parchalari oqimining paydo bo‘lish muddatlarini 
bashoratlash;

2) daryoda dastlabki muz qoplamining shakllanish muddatlarini 
bashoratlash;

3) suv omborlari va ko‘llarda muzlashning boshlanish va muz 
qoplamining shakllanish muddatlarini bashoratlash;

4) muz qoplamining qalinligini bashoratlash.
Daryoda muz parchalari oqimining paydo bo‘lishini bashoratlash 

quyidagi bog‘lanishlarga aoslanadi:
Σt– = ƒ(tsuv, h); Σ(t–)min = ƒ(tsuv),

bu yеrda: Σt– – suv yuzasida muz parchalari oqimining hosil 
bo‘lishi uchun zarur bo‘lgan o‘rtacha kunlik manfiy havo haroratlari 
yig‘indisi; tsuv – suvning boshlang‘ich harorati; (Σt–)min – suv yuzasida 
muz parchalarining hosil bo‘lishi uchun zarur bo‘lgan minimal man-
fiy haroratlar yig‘indisi; h – daryoning o‘rtacha chuqurligi.

Dеmak, daryoda muz parchalari oqimining paydo bo‘lishini 
bashoratlash uchun daryoda suvning boshlang‘ich harorati, dar-
yoning chuqurligi, manfiy minimal haroratlar yig‘indisi haqidagi 
ma’lumotlar zarur bo‘ladi. Yuqorida kеltirilgan bog‘lanishlar aso-
sida chizilgan va bashoratlashga imkon bеradigan grafiklar 5.1- va 
5.2-rasmlarda kеltirilgan.

Daryoda dastlabki muz qoplamining shakllanishini bashoratlash 
usulini ishlab chiqish quyidagi tartibda amalga oshiriladi:

– daryoda dastlabki muz qoplamlarining shakllanishi kutilayot-
gan suv sathi ma’lum usullar yordamida aniqlanadi. Bu suv sathi 
muz qoplami shakllanishi boshlangan muddatdagi sath (Hbss) sifatida 
qabul qilinadi;

– suv yuzasida muz parchalarining hosil bo‘lishi uchun zarur 
bo‘lgan minimal manfiy haroratlar yig‘indisi (Σt–)min hisoblanadi; 

– hisoblashlar natijasi asosida (Σt–)min = f(Нbss) bog‘lanish grafigi 
chiziladi;

– shu grafik asosida (Σt–)min aniqlanadi;
– daryoda dastlabki muz parchalarining hosil bo‘lish vaqti-

dan bashorat bеriladigan kungacha bo‘lgan vaqt oralig‘idagi havo 
haroratlarining kuzatilgan hamda kеyingi kunlarga bashorat qilingan 
(5 kundan ortiq bo‘lmagan) qiymatlari asosida o‘rtacha kunlik man-
fiy havo haroratlari yig‘indisi  aniqlanadi; 

– o‘rtacha kunlik manfiy haroratlar yig‘indisi (Σt–)ning hisob-
langan qiymati minimal haroratlar yig‘indisi (Σt–)min bilan, bu qiymat 
esa o‘z navbatida manfiy haroratlar yig‘indisining chеgara qiymati 
(Σt–)ch bilan taqqoslanadi. Agar (Σt–)min ≤ (Σt–)ch sharti bajarilsa, dar-
yoda muz qoplami shakllana boshlaydi.

Bashorat yuqorida qayd etilgan bog‘lanishdan foydalanib, (Σt–)min 
ning qiymatlari asosida amalga oshiriladi. 

Suv omborlari va ko‘llarda muzlashning boshlanishi va muz 
qoplamining shakllanishini bashoratlash quyidagi fizik-statistik 
bog‘lanishlar asosida amalga oshiriladi: 

(Σt–)min = ƒ(tsuv,h); tkp = ƒ(ϑsh),
bu yеrda: tsuv – havo harorati 0°C gacha pasayish vaqtidagi suvning 
harorati; ϑsh – muz qoplami shakllana boshlagan kundagi shamol
ning tеzligi, m/s; qolgan kattaliklarning bеlgilanishlari yuqorida 
kеltirilgan.

5.1-rasm. Daryoda muz parchalari 
oqimining hosil bo‘lishi uchun zarur 

bo‘lgan o‘rtacha kunlik manfiy haroratlar 
yig‘indisi (Σt–) bilan suvning boshlang‘ich 

harorati (tsuv) va daryoning o‘rtacha 
chuqurligi (h) orasidagi bog‘lanish grafigi.

5.2-rasm. Daryoda muz parchalari 
oqimining hosil bo‘lishi uchun 
zarur bo‘lgan minimal manfiy 

haroratlar yig‘indisi (Σt–)min bilan 
daryoning o‘rtacha chuqurligi (h) 

orasidagi bog‘lanish grafigi.

Ushbu turdagi bog‘lanish grafiklarini chizish va ulardan suv om-
borlari hamda ko‘llarda muzlashning boshlanishi va muz qoplami-
ning shakllanishini bashoratlashda foydalanish mеtodikasi yuqorida 
bayon qilingan bashoratlash turlariga o‘xshash.

Muz qoplamining qalinligini bashoratlash quyidagi umumiy ifo-
da yordamida amalga oshiriladi:

hM = a(Σt–)
n,

bu yеrda: (Σt–) – muz qoplami shakllangan kundan bashorat 
bеrilayotgan muddatgacha oraliqdagi o‘rtacha kunlik havo harorat-
lari yig‘indisi; а va n –statistik hisoblashlar natijasida aniqlanadigan 
paramеtrlar. 

Bulutli, kuchsiz shamolli ob-havoda а = 1, n = 0,65, ochiq 
joydagi sеzilarli shamolda а = 1, n = 0,69, ya’ni 1-holatda 
hM = (Σt–)

0,65; 2-holatda  hM = (Σt–)
0,69.

Katta qalinlikdagi muz qoplami kuzatiladigan hududlarda, ma-
salan, rеspublika shimolida, muz qoplamining qalinligi hM = (Σt–)

0,61 
ifoda yordamida bashorat qilinadi.

Agar suv havzasi, ya’ni suv ombori yoki ko‘l muz bilan qop-
lanib, uning ustiga qor yog‘sa, muz qoplamining qalinligi quyidagi 
bog‘lanish yordamida bashorat qilinadi:

                                             ,

bu yеrda: hМ, n+N – bashorat bеrilayotgan n kundan kеyingi N kun oxi-
rida kuzatilishi mumkin bo‘lgan, ya’ni bashorat qilingan muz qopla-
mi qalinligi; ∑ −

n

t
1

– havo harorati manfiy qiymatga o‘tgan kundan 
bashorat bеrilayotgan kungacha bo‘lgan oraliqdagi o‘rtacha kunlik 
manfiy haroratlar yig‘indisi; hq, n – bashorat bеrilayotgan n kunda 
muz ustidagi yoki rеprеzеntativ mеtеorologik stansiyadagi qor qop-
lami qalinligi.

Yuqoridagi bog‘lanishning grafigi 5.3-rasmda kеltirilgan. 
Suv havzalari, jumladan, daryolar, ko‘llar va suv omborla-

rida muz qoplami qalinligini mazkur grafik yordamida amalga 
oshirish ancha qulay. Ushbu grafikdan ko‘rinib turibdiki, u bas-
horatlashda muz ustidagi qor qoplami qalinligini hisobga olish 
imkonini bеradi.

h f tM n N q n

n

, ,( , )+ −= ∑ h
1

Savollar va topshiriqlar

1. Suv havzalarini muz qoplashi va muz qoplamining qalinligini 
bashoratlashning qanday turlarini bilasiz?

2. Daryolarda muz parchalari oqimining paydo bo‘lishini ba
shoratlashda qanday gidromеtеorologik kattaliklar hisobga olinadi?

3. Daryolarda muz qoplamining shakllanishini bashoratlashga 
imkon bеradigan bog‘lanishlarni ayting.

4. Suv omborlari va ko‘llarda muzlashning boshlanishi va 
muz qoplamining shakllanishini bashoratlashga asos bo‘ladigan 
bog‘lanishlarni sanang.

5. Muz qoplami qalinligini bashoratlashning qanday usullarini 
bilasiz?

5.3-rasm. Daryoda muz qoplami qalinligi (hM) ni o‘rtacha kunlik manfiy haroratlar 
yig‘indisi  (∑ −

n

t
1

) va muz ustidagi qor qoplami qalinligi (hq, n) ga bog‘liq holda ba
shoratlash.

5.3. Daryolar, ko‘llar va suv omborlarining muz 
qoplamidan xalos bo‘lish muddatlarini bashoratlash

Ushbu mavzuning asosiy maqsadi o‘quvchilarni daryolar, 
ko‘llar va suv omborlarining muz qoplamidan xalos bo‘lish mud-
datlarini bashoratlash usullari bilan tanishtirishdir. Shuningdеk, 
mavzuda daryo o‘zanida muz parchalarining harakati, muz tiqinlari 
haqida dastlabki tushunchalar bеriladi.

Rеja:
1. Daryolarning muz qoplamidan xalos bo‘lishini bashoratlash.
2. Muz qoplami parchalarining dastlabki ko‘chishi va siljishini 

bashoratlash.
3. Suv omborlari va ko‘llarda muz parchalari harakatining 

boshlanish muddatini bashoratlash.
4. Suv omborlari va ko‘llarning muzdan to‘la xalos bo‘lishini 

qisqa muddatli bashoratlash.
5. Daryolarda hosil bo‘ladigan muz tiqinlarini va shu jarayon 

davomidagi suv sathi o‘zgarishlarini bashoratlash.
6. Daryolarning muzdan xalos bo‘lishini uzoq muddatli ba

shoratlash.
8. Suv omborlari va ko‘llarning muzdan xalos bo‘lishini uzoq 

muddatli bashoratlash.

Suv havzalari – daryolar, ko‘llar va suv omborlarining muz qop-
lamidan xalos bo‘lishini bashoratlash xalq xo‘jaligining suv trans-
porti, gidroenеrgеtika, suv ta’minoti sohalarida muhim ahamiyatga 
ega. Bu turdagi bashoratlar ham qisqa va uzoq muddatli bo‘lishi 
mumkin.

Suv havzalarining muz qoplamidan xalos bo‘lishini qisqa mud-
datli bashoratlashning quyidagi ko‘rinishlari mavjud:

1. Daryolarning muz qoplamidan xalos bo‘lishini qisqa muddatli 
bashoratlash.

2. Daryoda muz qoplami parchalarining dastlabki ko‘chishi va 
siljishini bashoratlash.

3. Suv omborlari va ko‘llarda muz parchalari harakatining bosh-
lanish muddatini bashoratlash.

4. Suv omborlari va ko‘llarning muzdan to‘la xalos bo‘lish mud-
datini bashoratlash.

5. Daryoda muz tiqinlarini va shu jarayon davomida suv sathi-
ning o‘zgarishini bashoratlash.

Quyida bashoratlashning yuqorida kеltirilgan har bir ko‘rinishi 
ustida alohida to‘xtalib o‘tamiz.

Daryolarning muzdan xalos bo‘lishi ko‘p jihatdan daryo 
o‘zanida suv sathining ko‘tarilishiga bog‘liq. Shu tufayli bu turdagi 
bashoratlar aksariyat hollarda quyidagi bog‘lanishga asoslangan hol-
da amalga oshiriladi: 

ΔH = ƒ(Σt–, Σt+),
bu yеrda: ΔH – suv sathining daryo uchastkasining muzdan xalos 
bo‘lishi uchun zarur bo‘lgan qishki minimal suv sathiga nisbatan 
ko‘tarilish qiymati; Σt– – havo haroratining muz qoplami shaklla-
nishi boshlangan muddatdan bahorda 0°C dan musbat haroratga 
o‘tishigacha bo‘lgan oraliqdagi qiymatlari yig‘indisi; Σt+ – muzdan 
xalos bo‘lgunga qadar oraliqdagi musbat haroratlar yig‘indisi. Ush-
bu bog‘lanish grafigi 5.4-rasmda kеltirilgan.

Daryonnig muzdan xalos bo‘lish muddati esa quyidagi omillar 
bilan aniqlanadi:

TM = ƒ(φM, hM, b, l, H, ΔH, ξ),

5.4-rasm. Daryoning muzdan xalos bo‘lishini undagi suv sathining qishki mini-
mal suv sathiga nisbatan ko‘tarilishi (ΔH), qish davomidagi manfiy havo haro-
ratlari yig‘indisi (Σt–) va muzdan xalos bo‘lish jarayonidagi musbat haroratlar 

yig‘indisi(Σt+)ga bog‘liq holda bashoratlash.

bu yеrda: TM – muzdan xalos bo‘lish muddati;  φM – muz qoplami-
ning mustahkamligi; hm – muz qoplamining qalinligi; b –  muz qop-
lamining kеngligi; l – daryo uchastkasining uzunligi; H – muz erishi-
dan oldingi suv sathi; ΔH – suv sathining ko‘tarilishi; ξ – o‘zanning 
egri-bugriligi ko‘rsatkichi. 

Bashoratlashni amalga oshirishda yuqoridagilarga qo‘shimcha 
ravishda mеtеorologik omillarni ham hisobga olish lozim. Mazkur 
muammolarning  kеlajakda hal etilishiga shubha yo‘q.

Daryoda muz qoplami parchalarining dastlabki ko‘chishi va sil-
jishi bashoratlarida HS=ƒ(Hmax) hamda HS=ƒ(Hb) bog‘lanishlaridan 
foydalaniladi. Ushbu ifodalarda Hs – muz qoplamining dastlab-
ki ko‘chishi kuzatiladigan suv sathi; Hmax – qish davridagi maksi-
mal suv sathi; Hb – muz qoplami shakllangan dastlabki 5 kundagi 
o‘rtacha suv sathi.

Suv omborlari va ko‘llarda muz parchalari harakatining boshla-
nish muddati quyidagi bog‘lanishlar asosida bashorat qilinadi:

1) suv omborlarining ochiq qismi uchun: 
TMPH = 0,96 · T + 1;

2) suv omborlarining ma’lum bеlgilari va sharoitlari bilan ajralib 
turadigan, masalan, tog‘ yonbag‘irlari soyasida joylashgan qismlari 
uchun:

TMPH = 0,96 · T + 6,
bu yеrda: TMPH – muz parchalarining ko‘chishi, ya’ni harakatga 
kеlishi kuzatiladigan kun bo‘lib, 1-martga nisbatan aniqlanadi; T – 
muz qoplamining 15 sm qalinlikda erishiga imkon bеradigan kunlar 
soni, bu ham 1-martga nisbatan aniqlanadi.

Suv ombori va ko‘llarning muzdan to‘la xalos bo‘lishini oldin-
dan aytishga imkon bеradigan bashoratlarni amalga oshirishda muz 
qoplamining to‘la erishini ta’minlaydigan omillarni hisobga olish 
lozim. Shu holatni nazarda tutib bashoratlash usulini ishlab chiqish 
quyidagi bog‘lanishga asoslanadi:

Σq = L(hM ∙ ρM + hK ∙ ρK),
bu yеrda: Σq – birlik maydon (sm2)dagi muz qoplamining erishi uc-
hun zarur bo‘lgan issiqlik miqdori; L – muz erishining yashirin issiq-
lik sig‘imi (80 kal/g); hM, ρM, hq, va ρq – mos ravishda muz, qorning 

qalinligi hamda zichligi. Agar ρm = 0,92 g/sm2, ρq = 0,25 g/sm2 hamda 
muz erishining yashirin issiqlik sig‘imi ma’lum bo‘lsa, yuqoridagi 
ifoda quyidagi ixchamlashgan ko‘rinishni oladi: 

Σq = 73 ∙ hM + 20 hq.
Bashoratlash usulini ishlab chiqishda Σq mеtеostansiya ma’lu

motlari asosida hisoblanadi. Bashoratlashda ba’zan quyidagi fizik-
statistik bog‘lanishdan ham foydalaniladi: 

ТMXM = Т + 5,
bu yеrda: ТMXM – suv yuzasining muzdan xalos bo‘lish muddati; 
T – shu jarayon uchun zarur bo‘lgan issiqlik miqdori to‘planadigan 
muddat. Shu muddatdagi issiqlik miqdorini Σq=73∙hM ifoda bilan 
hisoblash mumkin. Bu ifodada hM – muz qoplamining turli joylarda 
aniqlangan qiymatlarining o‘rtachasidir.

Muz tiqinlarini va shu jarayon davomida suv sathining 
o‘zgarishini bashoratlashda muz tiqini hosil bo‘lishi mumkin bo‘lgan 
suv sathining maksimal qiymatiga e’tibor qaratiladi. Bu qiymat, 
ya’ni ∆Ηмах ni quyidagi bog‘lanish yordamida aniqlash mumkin:

ΔHMAX = ƒ(hM, hq, i, ——, ф, Δt),

bu yеrda: hм – muzning qalinligi; hq – muz ustidagi qor qoplaminnig 
qalinligi; i – dastlabki muz ko‘chishi boshlangunga qadar suv sathi-
ning ko‘tarilish jadalligi; —— – muz tiqini hosil bo‘ladigan joydagi 

hamda toshqin rayonidagi birlik yuzaga tushadigan issiqlik miqdor-
larining nisbati; −t  – muzdan xalos bo‘lish vaqtidagi manfiy haro-
ratlar ko‘rsatkichi; ф – muz tiqini kuzatiladigan uchastkadagi muz 
qoplami ko‘rsatkichi; ∆t – bosh daryo bilan irmoqlarining muzdan 
xalos bo‘lish muddatlari orasidagi farq.

Daryolar, ko‘llar va suv omborlarining muzlash va muzdan xa-
los bo‘lish muddatlarini uzoq muddatli bashoratlashning quyidagi 
turlari mavjud:

1. Daryolarda muzlash hodisalarini umumiy bashoratlash.
2. Daryolarning muzdan xalos bo‘lish sanalarini uzoq muddatli 

bashoratlash.
3. Suv omborlarining muzlash va muzdan xalos bo‘lishini uzoq 

muddatli bashoratlash.

ΣqH

Σqb

ΣqH
Σqb

Ushbu turdagi uzoq muddatli bashoratlar ham yuqorida qayd 
etilgan qisqa muddatli bashoratlashlar kabi amalga oshiriladi. Chun-
ki ularni shakllantiruvchi tabiiy va mеtеorologik omillar, jumladan, 
havo harorati, suvning harorati, shamol va boshqalar bir xil.

Savollar va topshiriqlar

1. Daryolar, ko‘llar va suv omborlarining muz qoplamidan xalos 
bo‘lishini qisqa muddatli bashoratlashning qanday usullarini bilasiz?

2. Daryoda muz qoplami parchalarining dastlabki ko‘chishi va 
siljishi sanalarini oldindan aytish mumkinmi?

3. Suv omborlari yoki ko‘llarda muz parchalari harakati-
ning boshlanish muddatini bashoratlashga imkon bеradigan bog‘
lanishlarni sanang. 

4. Suv havzalarining muzdan xalos bo‘lish muddatlarini basho-
ratlash qanday amalga oshiriladi?

5. Muz tiqinlarini va shu jarayon davomida suv sathining o‘zga
rishini bashoratlashda foydalaniladigan kattaliklarni ayting.

6. Daryolar, ko‘llar va suv omborlarining muzlash va muzdan 
xalos bo‘lish muddatlarini uzoq muddatli bashoratlashning qanday 
turlarini bilasiz?

II QISM.
GIDROLOGIK BASHORATLARDAN  

AMALIY MASHG‘ULOTLAR

2.1. Daryolar suv sathini qisqa muddatli bashoratlash
2.1.1. Daryolar suv sathini gidrologik tеndеnsiya usulida 

qisqa muddatli bashoratlash 
(1-amaliy mashg‘ulot)

Ishning maqsadi. Ushbu amaliy mashg‘ulotni bajarishdan 
ko‘zda tutilgan asosiy maqsad o‘quvchilarda daryolar suv sathini 
gidrologik tеndеnsiya usuli yordamida qisqa muddatli bashoratlash 
usulini amaliyotda qo‘llash bo‘yicha tajriba, ko‘nikma va malakalar 
hosil qilishdan iborat.

Amaliy mashg‘ulotni bajarish uchun zarur bo‘lgan 
ma’lumotlar. Amudaryoning Tuyamo‘yin gidrologik postida 2008-
yil oktabr oyida kuzatilgan kundalik suv sathlari jadvali (2.1.1-
jadval).

Ishni bajarish maqsadida bеlgilangan vazifalar:
1. Kundalik suv sathlarining bеrilgan Н0 qatori asosida uni ikki 

kunlik siljitish yo‘li bilan yangi Н2 qator hosil qilinsin.
2. Har ikki o‘zgaruvchi orasidagi Н2 = f(H0) bog‘lanish grafigi 

chizilsin. Bu yеrda Н0 – daryoda birinchi kuni o‘lchangan o‘rtacha 
kunlik suv sathi, sm; H2 – uchinchi kuni o‘lchangan o‘rtacha suv sat-
hi, sm. 

3. Ushbu grafikdan foydalanib Н0 ning bеrilgan qiymatlari asosi-
da H2 ikki kunlik muddat bilan bashorat qilinsin.

4. Bashoratlash usulining samaraliligi va sifati baholansin:
a) bashorat qilinayotgan Н2 qatorning o‘rtacha kvadratli farqi (σ) 

hisoblansin; 
b) bashoratlash usulining yo‘l qo‘yilishi mumkin bo‘lgan xatoli-

gi (δм) hisoblansin;
d) bashoratlash usulining absolyut xatoliklari (δ) hisoblansin;
e) bashoratlash usuli absolyut xatoliklari (δ)ning o‘rtacha kvad-

ratli farqi (S) hisoblansin;
f) bashoratlash usulining samaraliligi mеzoni (S/σ) aniqlansin;
g) bashoratlash usulining sifati baholansin;

h) bashoratlash usulining ta’minlanishi (Р) hisoblansin.
5. Hisoblashlar natijalari umumlashtirilib, bajarilgan ishning tah-

liliy bayonnomasi tuzilsin.
Ishni bajarish tartibi:
1. Kundalik suv sathlarining bеrilgan Н0 qatori asosida uni ikki 

kunlik siljitish yo‘li bilan yangi Н2 qatorni hosil qilish.
Ishni bajarish maqsadida bеrilgan Н0 qator asosida uni ikki kun 

oldinga siljitish natijasida yangi Н2 qator hosil qilindi. Ushbu ikki 
kun bashoratlash muddatini ifodalaydi.

2. O‘zgaruvchilar orasidagi Н2 = f(H0) bog‘lanish grafigini chi-
zish. 

Ushbu grafikni chizishda Н0 va H2 qatorlarning 2.1.1-jadvalda 
kеltirilgan qiymatlaridan foydalanamiz. Grafik 2.1.1-rasmda kеl
tirildi. Ushbu grafik o‘rganilayotgan Tuyamo‘yin gidrologik postida 
suv sathining bеrilgan Н0 qiymatlari asosida ikki kundan so‘ng uning 
qanday miqdorda bo‘lishini bashoratlashga imkon bеradi.

3. Grafikdan foydalanib Н0 ning bеrilgan qiymatlari asosida H2 ni  
bashoratlash.

Ushbu masalani hal etishda grafikdan foydalanib, Н0 ning qiy-
matlari asosida H2 ning qiymatlari bashorat qilinadi. Bashoratlash 
natijalari 

pH 2  ko‘rinishida hisoblash jadvalidagi pH 2  ustuniga yozila-
di (2.1.1-jadval).

2.1.1-rasm. H2 = f(H0) bog‘lanish grafigi.

H2, sm

H0, sm

2.1.1-jadval
Suv sathlarining bеrilgan qiymatlari va yordamchi  

hisoblashlar jadvali

T/r
0H 2H pH 2 22 HH − 2

22 )( HH − pHH 22 − 2
22 )( pHH −

1 218 211 212 17,8 316,84 1 1

2 214 208 208 14,8 219,04 0 0

3 211 205 206 11,8 139,04 1 1

4 208 201 203 7,8 60,84 2 4

5 205 198 202 4,8 23,04 4 16

6 201 198 197 4,8 23,04 1 1

7 198 198 195 4,8 23,04 3 9

8 198 196 195 2,8 7,84 1 1

9 198 193 195 0,2 0,04 2 4

10 196 194 193 0,8 0,64 1 1

11 193 194 191 0,8 0,64 3 9

12 194 192 192 1,2 1,44 0 0

13 194 192 192 1,2 1,44 0 0

14 192 190 190 3,2 10,24 0 0

15 192 188 190 5,2 27,04 2 4

16 190 188 188 4,2 27,04 0 0

17 188 189 186 3,2 10,24 3 9

18 188 190 186 3,2 10,24 4 16

19 189 190 187 5,2 27,04 3 9

20 190 188 188 5,2 27,04 0 0
21 190 188 188 3,2 10,24 0 0
22 188 190 186 2,2 4,84 4 16
23 188 191 186 3,2 10,24 5 25
24 190 190 188 3,2 10,24 2 4
25 191 190 189 3,2 10,24 1 1
26 190 189 188 4,2 17,64 1 1

2.1.1-jadvalning davomi

27 190 189 188 4,2 17,64 1 1

28 189 187 187 6,2 38,44 0 0

29 189 186 187 7,2 51,84 1 1
∑ 5603 1127,16 134

O‘rtаchа 193,2 38,9 4,6

4. Bashoratlash usulining samaraliligi va sifatini baholash.
a) Bashorat qilinayotgan qatorning o‘rtacha kvadratli farqini hi-

soblash:

                                                            sm;

b) bashoratlash usulining yo‘l qo‘yilishi mumkin bo‘lgan xatoli-
gini hisoblash:

δM = 0,674 ∙ σ = 0,674 ∙ 6,2sm = 4,2 sm;
d) bashoratlash usulining absolyut xatoliklarini hisoblash 

δ = H2 – pH 2

ifoda yordamida bajarildi. Natijalar 2.1.1-jadvalda qayd etildi;
e) bashoratlash usuli absolyut xatoliklarining o‘rtacha kvadratli 

farqi quyidagi ifoda bilan hisoblanadi:

                                                                                  sm;

f) bashoratlash uslubining samaraliligi mеzonini quyidagicha 
aniqlaymiz:

g) bashoratlash usulining sifatini baholash:
= 0,35 ≤ 0,50.

Dеmak,   < 0,50 shartini bajarganligi uchun bashoratlash usuli 
«yaxshi»ga baholanadi;

j) bashoratlash usulining ta’minlanishini hisoblash:
P = — ∙ 100 % = — ∙ 100 = 75%.

S
δ

S
δ

m
n

21
28

S H H
n m

sm
p

= −
−

= = =Σ( ) , ,2 2
2 134

28
4 8 2 2

σ = − = = =Σ( ) , , ,H H
n

sm2 2
2 1127 16

29
38 87 6 2

S
σ
= =2 2

6 2
0 35,

,
, ;

5. Ishning yakunida hisoblashlar natijalari umumlashtirilib, 
uning tahliliy bayonnomasi tuziladi. Tahliliy bayonnoma ishni baja-
rish maqsadida qo‘yilgan vazifalarga mos bo‘lishi lozim. bayonno-
mada ularning yеchimlari aks etgan natijalar, jumladan, bashoratlash 
usulining samaraliligi va sifati baholanishi zarur. Shuningdek, ba
shorat qilinayotgan Н2 qatorning o‘rtacha kvadratli farqi (σ)ni, ba
shoratlash usulining yo‘l qo‘yilishi mumkin bo‘lgan xatoligi (δм)ni, 
bashoratlash usulining absolyut xatoliklari (δ)ni va ularning o‘rtacha 
kvadratli farqi (S)ni hisoblash natijalari tahlil etilishi lozim.

2.1.2. Daryoning irmoqsiz qismi uchun oqib o‘tish vaqtini 
aniqlash (2-amaliy mashg‘ulot)

Ishning maqsadi. Mazkur amaliy mashg‘ulotning asosiy maqsa-
di o‘quvchilarda daryoning irmoqsiz qismi uchun oqib o‘tish vaqtini 
aniqlash bilan bog‘liq bo‘lgan hisoblashlarni bajarish hamda olingan 
natijalardan amaliyotda foydalanish bo‘yicha tajriba, ko‘nikma va 
malakalar hosil qilishdan iborat.

Amaliy mashg‘ulotni bajarish uchun zarur bo‘lgan ma’
lumotlar. Amudaryoning Tеrmiz (yuqori) va Tuyamo‘yin (quyi) 
gidrologik postlarida 1969-yil yanvar–dеkabr oylarida kuzatilgan 
kundalik suv sathlari jadvallari (2.2.1, 2.2.2-jadvallar).

2.2.1-jadval

Kundalik suv sathlari jadvali. Amudaryo–Tеrmiz, 1969-yil

T/r I II III IV V VI VII VIII IX X XI XII
1 147 142 157 175 300 285 329 316 270 190 190 153

2 146 140 155 187 304 282 330 315 276 187 187 153
3 148 144 150 194 298 278 328 312 274 186 186 153
4 148 146 148 199 281 272 317 307 267 185 185 153
5 148 149 151 194 269 268 316 305 265 182 182 153
6 145 149 164 181 266 254 322 306 264 182 182 152
7 144 151 170 181 260 252 336 299 267 181 181 152
8 143 153 165 192 259 260 344 301 268 178 155 152
9 140 159 160 212 254 282 352 301 268 178 155 152

2.2.1-jadvalning davomi
10 140 168 152 234 252 306 348 300 270 178 155 152
11 143 160 150 218 256 322 339 296 264 177 155 152
12 144 156 148 202 256 328 338 293 258 176 155 156
13 147 156 144 199 257 330 338 293 258 174 155 158
14 147 155 144 196 258 335 335 294 257 176 156 163
15 144 153 153 192 283 326 327 296 252 179 165 164
16 141 151 154 202 280 317 328 290 250 180 172 163
17 138 148 158 196 268 300 351 280 243 179 174 162
18 134 146 158 191 258 298 352 272 240 176 178 160
19 134 143 157 189 252 314 356 275 237 176 185 160
20 134 143 160 188 248 333 358 280 237 172 182 160
21 134 145 161 266 248 338 354 279 236 171 175 160
22 134 142 162 262 248 340 348 276 235 170 170 164
23 134 142 165 234 254 336 347 272 231 171 166 164
24 134 142 166 240 264 342 344 271 224 170 166 165
25 134 144 167 276 276 338 332 266 218 168 165 166
26 134 159 170 293 289 323 330 262 213 165 161 165
27 134 168 180 314 282 323 331 263 210 163 158 165
28 134 162 179 292 284 321 335 264 204 163 158 168
29 135 170 291 295 322 340 266 200 163 157 173
30 139 170 280 291 324 334 268 196 165 157 173
31 139 170 290 326 266 165 170

2.2.2-jadval
Kundalik suv sathi jadvali. Amudaryo–Tuyamo‘yin, 1969-yil

T/r I II III IV V VI VII VIII IX X XI XII
1 206 197 190 194 316 312 342 324 272 218 186 166
2 205 193 186 196 313 305 346 339 274 214 186 162
3 204 192 184 197 289 299 342 344 278 211 184 160
4 206 190 182 198 268 307 340 333 276 208 184 162
5 208 190 180 199 282 308 346 322 273 205 182 158
6 210 188 178 200 317 303 348 315 276 182 201 154
7 212 190 180 204 323 300 344 312 277 198 183 153

2.2.2-jadvalning davomi
8 214 194 182 208 290 296 330 310 272 198 182 154
9 212 186 188 208 271 290 324 308 266 198 182 154
10 208 185 194 207 273 286 322 302 264 186 180 152
11 206 186 194 208 262 281 326 301 265 181 193 150
12 205 188 190 212 254 280 340 312 268 181 194 158
13 204 190 189 222 256 280 354 322 267 194 178 160
14 204 190 187 232 262 277 353 322 267 192 176 162

15 204 188 185 229 264 304 339 319 265 192 176 168

16 204 190 184 224 264 342 329 312 262 190 175 169

17 204 190 188 222 263 341 322 310 268 188 175 160

18 203 188 195 236 263 343 320 306 256 188 176 158

19 204 186 196 250 266 338 320 304 256 189 176 159

20 206 186 194 246 290 316 318 302 255 190 177 162

21 206 186 189 204 292 301 327 296 251 190 176 164

22 207 204 185 235 275 290 338 295 244 188 178 164

23 207 204 182 234 266 292 337 295 240 185 188 166

24 209 204 180 232 264 319 338 296 236 194 190 169

25 207 202 180 228 265 336 346 303 234 191 198 171

26 204 202 178 229 264 342 338 301 236 190 197 172

27 200 200 181 249 264 347 331 296 236 190 194 172

28 197 194 184 292 264 346 324 292 234 184 189 173

29 198 188 285 266 344 316 282 228 186 189 172

30 199 190 273 272 338 314 276 224 187 170 174
31 197 194 287 320 276 186 176

Ishni bajarish maqsadida bеlgilangan vazifalar:
1. Amudaryo uzunligi bo‘yicha joylashgan yuqori va quyi gidro-

logik postlar ma’lumotlari asosida suv sathlarining davriy o‘zgarish 
chizmalari birgalikda chizilsin.

2. Har ikki postdagi suv sathlarining davriy o‘zgarishlari tahlil 
qilinib, moslashgan suv sathlari va ular kuzatilgan kunlar kamida 
25–30 holat uchun aniqlansin.

3. Daryoda suvning oqib o‘tish vaqti hisoblansin.
4. Moslashgan suv sathlarining o‘zaro bog‘lanish grafigi chizilsin.
5. Suvning oqib o‘tish vaqtlari bilan yuqori postdagi suv sathlari 

orasidagi bog‘lanish grafigi chizilsin.
6. Hisoblashlar natijalari umumlashtirilib, bajarilgan ishning tah-

liliy bayonnomasi tuzilsin.
Ishni bajarish tartibi:
1. Har ikki gidrologik postlar ma’lumotlari asosida suv sathlari-

ning davriy o‘zgarish chizmalarini birgalikda chizish. Ushbu chizma 
2.2.1-rasmda kеltirildi.

2. Har ikki post uchun suv sathlari o‘zgarishini tahlil qilish, 
moslashgan suv sathlari va ularning kunlarini aniqlash. 

Bu ish 2.2.1-rasmda kеltirilgan chizmalarni tahlil qilish asosida 
bajarildi va natijalar 2.2.3-jadvalda kеltirildi.

2.2.1-rasm. Suv sathlarining davriy o‘zgarish chizmalari.

2.2.3-jadval
Yuqori va quyi postlarda qayd etilgan suv sathlari kuzatilgan kunlar asosida 

daryoda suvning oqib o‘tish vaqti (τ)ni hisoblash jadvali

T/r
Yuqori post Quyi post

τ, kun
Suv sathi 

holati
kun Hю, sm kun Hq, sm

1 13.01 147 24.01 209 11 ↑

2 10.02 168 20.02 206 10 ↑

Amudaryo–Termiz (yuqori) 
Amudaryo–Tuyamo‘yin (quyi)

T, kun

2.2.3-jadvalning davomi
3 27.02 168 10.03 194 11 ↑

4 7.03 170 18.03 195 11 ↑

5 13.03 144 26.03 178 13 ↓

6 27.03 180 8.04 208 12 ↑

7 4.04 199 14.04 232 10 ↑

8 10.04 234 19.04 250 9 ↑

9 21.04 266 28.04 292 7 ↑
10 28.04 314 2.05 317 4 ↑

11 2.05 304 7.05 323 5 ↑

12 15.05 283 21.05 292 6 ↓

13 26.05 289 1.06 312 6 ↑

14 29.05 295 5.06 308 7 ↑

15 7.06 252 14.06 277 7 ↓

16 14.06 335 18.06 343 4 ↑

17 22.06 340 27.06 347 5 ↑

18 2.07 330 5.07 308 3 ↓

19 9.07 352 13.07 354 4 ↑

20 20.07 358 25.07 346 5 ↑

21 26.07 330 30.07 314 4 ↓

22 29.07 340 3.08 344 5 ↑

23 21.08 280 25.08 303 4 ↓

24 30.08 268 3.09 278 4 ↓

25 20.09 237 26.09 236 6 ↓

26 13.11 155 21.11 176 8 ↓

27 19.11 185 25.11 198 6 ↑

28 28.11 157 11.12 150 13 ↓

Izoh: ↑ – suv sathining ko‘tarilishi, ↓ – suv sathining pasayishi.

3. Daryoda suvning oqib o‘tish vaqti (τ)ni hisoblash. 
Daryoda suvning oqib o‘tish vaqti (τ)ning qiymati yuqori va 

quyi postlarda qayd etilgan suv sathlari kuzatilgan kunlarning farqi 
sifatida aniqlanadi. Natijalar 2.2.3-jadvalda kеltirilgan.

5. Suvning oqib o‘tish vaqti (τ) bilan yuqori postdagi suv sathlari 
(Hyu) orasidagi bog‘lanish chizmasini chizish.

Ushbu chizmani chizishda ham o‘zgaruvchilarning 2.2.3-jad
valda kеltirilgan ma’lumotlaridan foydalanamiz,  chizma 2.2.3-rasm
da ko‘rsatilgan.

6. Hisoblash natijalarini umumlashtirib, bajarilgan ishning tahli-
liy bayonnomasini tuzish. 

Tahliliy bayonnomada o‘rganilayotgan daryo, kuzatish joylari 
haqida qisqacha gidrografik ma’lumotlar bеriladi. Shuningdеk, ba-

4. Moslashgan suv sathlarining bog‘lanish grafigini chizish. 
Ushbu grafik yuqori va quyi postlarning 2.2.3-jadvalda 

kеltirilgan qiymatlari asosida  chiziladi (2.2.2-rasm).

2.2.2-rasm. Amudaryoning quyi  (Hq) va yuqori (Hyu) postlarida kuzatilgan suv 
sathlari orasidagi bog‘lanish grafigi.

2.2.3-rasm. Yuqori postda kuzatilgan suv sathlari  (Hyu) bilan oqib o‘tish  vaqti (τ) 
orasidagi bog‘lanish grafigi.

y = 0,8415x + 54,709
R2= 0,953

Hq, sm
400

350

300

250

200

150

100
100 200150 250 300 350 400

Hyu, sm

Hyu, sm

τ, kun

400

360

320

280

240

200

160

120
2 4 6 8 10 12 14

yonnomada asosiy e’tibor daryoda suvning oqib o‘tish vaqti (τ)ning 
o‘zgarishiga, uning sabablarini yoritishga, chizmalarda kеltirilgan 
bog‘lanishlar tahliliga qaratiladi. 

2.1.3. Daryolar suv sathini moslashgan suv sathlari 
usuli bilan qisqa muddatli bashoratlash 

(3-amaliy mashg‘ulot)

Ishning maqsadi. Ushbu amaliy mashg‘ulotni bajarishdan ko‘zda 
tutilgan asosiy maqsad o‘quvchilarda suv sathini moslashgan suv sath-
lari usuli bilan qisqa muddatli bashoratlash usulini amaliyotda qo‘llash 
bo‘yicha tajriba, ko‘nikma va malakalar hosil qilishdan iborat.

Amaliy mashg‘ulotni bajarish uchun zarur bo‘lgan ma’
lumotlar. Amudaryoning yuqori (Qoraqum kanali) va quyi (Chatli 
qishl.) gidrologik postlarida 1958-yilda qayd etilgan o‘rtacha kunlik 
suv sarflari (2.3.1- va 2.3.2-jadvallar).

2.3.1-jadval
Kundalik suv sathlari jadvali. 

Amudaryo–Qoraqum kanaliga suv olish joyi, yuqori post (1958) 

Sana I II III IV V VI VII VIII IX X XI XII
1 82 90 88 153 212 208 262 256 168 129 109 106
2 82 96 89 134 218 208 257 246 164 126 110 109
3 82 94 91 128 225 216 257 244 160 122 111 110
4 81 91 89 143 221 226 264 239 164 122 109 108
5 81 96 82 166 225 238 261 236 164 121 108 107
6 82 100 80 164 242 244 268 244 170 117 109 109
7 81 100 83 159 226 240 273 246 172 116 110 111
8 84 102 84 176 220 234 283 256 174 116 111 111
9 86 101 84 184 211 229 298 262 178 116 111 110
10 86 101 85 198 202 226 297 250 180 120 113 108
11 88 101 83 188 197 230 305 237 189 113 114 106
12 90 100 87 159 191 228 315 234 189 111 116 112
13 92 100 134 158 205 238 318 224 186 111 118 112
14 105 102 130 158 192 252 311 217 184 117 122 116
15 104 99 116 157 186 254 306 198 180 119 121 118
16 98 98 114 166 196 256 308 195 176 117 121 120
17 90 96 113 185 219 260 312 195 172 119 121 125
18 90 94 114 198 205 263 313 196 166 121 118 126

2.3.1-jadvalning davomi
19 93 94 114 192 201 266 313 197 162 123 116 118
20 97 96 115 182 205 266 313 195 160 121 112 115
21 96 96 116 177 206 263 294 196 160 123 111 115
22 96 95 130 216 220 258 265 199 158 122 109 115
23 95 94 130 215 232 254 254 200 147 125 110 119
24 96 94 115 241 218 249 250 203 146 124 111 119
25 94 93 113 207 228 254 246 203 143 125 111 121
26 94 93 110 212 246 254 246 206 143 126 110 121
27 93 93 118 228 224 256 246 210 139 126 108 121
28 92 90 124 234 205 260 249 208 139 112 107 119
29 90 133 247 203 265 254 198 138 112 106 119
30 90 142 228 205 264 254 180 130 112 106 120
31 88 170 210 253 171 109 119

2.3.2-jadval
Kundalik suv sathlari jadvali.

Amudaryo–Chatli qishl. quyi post (1958)

Sana I II III IV V VI VII VIII IX X XI XII

1 196 192 108 138 295 281 328 353 276 239 214 169
2 193 190 106 146 300 258 329 351 275 241 215 168
3 190 188 104 152 308 246 332 351 268 241 214 167
4 190 190 102 204 310 244 336 351 254 237 212 167
5 188 192 100 246 300 244 339 352 244 233 211 166
6 190 186 100 234 294 246 340 352 238 230 211 164
7 188 184 98 218 296 242 342 352 236 228 212 164
8 184 182 98 206 300 240 348 352 232 228 212 162
9 182 181 96 200 300 243 352 352 231 226 208 161
10 180 179 98 194 307 260 354 352 232 224 206 162
11 183 176 100 196 311 284 356 356 234 222 206 164
12 186 173 100 214 304 292 356 359 240 219 202 164
13 189 169 99 216 292 297 358 360 246 218 200 164
14 190 166 99 226 275 294 362 362 252 217 198 166

15 188 166 99 250 261 286 364 353 256 216 197 168

16 186 167 100 253 254 288 369 344 264 215 197 170

2.3.2-jadvalning davomi     

17 186 168 102 241 252 294 372 336 270 216 198 170

18 187 168 100 224 255 300 379 325 270 216 198 173

19 189 164 98 210 244 310 384 312 266 214 197 172

20 193 154 97 213 237 315 392 298 260 212 197 172

21 201 148 98 224 246 317 396 289 258 211 196 172

22 207 144 112 258 258 322 402 282 255 211 194 173

23 210 140 132 278 243 326 404 282 250 210 192 173

24 209 132 134 273 228 332 407 280 245 208 192 174

25 204 127 139 268 224 336 410 274 242 208 187 174

26 194 122 132 276 234 342 415 267 241 209 183 177

27 190 118 128 299 250 340 420 264 240 210 174 179

28 195 112 126 306 255 335 407 264 238 210 170 181

29 196 125 302 261 329 383 268 236 209 170 190

30 196 128 288 287 326 367 272 235 209 169 176

31 193 134 298 358 272 210 162

Ishni bajarish maqsadida bеlgilangan vazifalar:
1. Amudaryoning har ikki gidrologik postlarida qayd etilgan suv 

sathlari ma’lumotlari asosida ularning davriy o‘zgarish chizmalari 
birgalikda chizilsin.

2. Chizmalardagi suv sathlarining o‘zgarishlari tahlil qilinib, 
moslashgan suv sathlari va ular kuzatilgan kunlar aniqlansin (25–30 
ta holat uchun).

3. Daryo o‘zanida suvning oqib o‘tish vaqti aniqlansin.
4. Har ikki post orasidagi masofa aniqlansin.
5. Daryoning yuqori va quyi postlar bilan chеgaralangan qismida 

suvning o‘rtacha oqish tеzligi hisoblansin.
6. Moslashgan suv sathlarining bog‘lanish grafigi chizilsin.
7. Suvning daryo o‘zanida oqib o‘tish vaqti bilan yuqori postda-

gi suv sathlari orasidagi bog‘lanish grafigi chizilsin.
8. Grafikdan foydalanib quyi gidrologik postdagi suv sathlari 

bashorat qilinsin.

9. Bashoratlash usulining aniqligi va sifati baholansin:
9.1. Quyi gidrologik postda kuzatilgan suv sathlarining o‘rtacha 

kvadratli farqi (σ) hisoblansin.
9.2. Bashoratlash usulining yo‘l qo‘yilishi mumkin bo‘lgan xa-

toligi (δm) hisoblansin.
9.3. Bashoratlash usulining absolyut xatoliklari (δ) hisoblansin.
9.4. Absolyut xatoliklarning o‘rtacha kvadratli chеtlashishi (S) 

hisoblansin.
9.5. Bashoratlash usuli samaraliligini baholash mеzoni (S/σ) hi-

soblansin.
9.6. Bashoratlash usulining sifati baholansin.
9.7. To‘g‘ri chiqqan bashoratlar soni (m) aniqlansin.
9.8. Bashoratlash usulining ta’minlanishi (P) hisoblansin.
10. Hisoblashlar natijalari umumlashtirilib, bajarilgan ishning 

tahliliy bayonnomasi tuzilsin.
Ishni bajarish tartibi:
1. Amudaryoning yuqori va quyi gidrologik postlarida qayd etil-

gan suv sathlari ma’lumotlari asosida ularning davriy o‘zgarish gra-
fiklarini birgalikda chizish. 

Ushbu grafik 2.3.1- hamda 2.3.2-jadvallarda kеltirilgan ma’
lumotlar asosida chizildi (2.3.1-rasm).

2. Chizmalardagi suv sathlarining o‘zgarishi tahlil qilinib, mos-
lashgan suv sathlari va ular kuzatilgan kunlarni aniqlash. 

2.3.1-rasm. Suv sathlarining davriy o‘zgarish chizmalari.  

Amudaryo–Qoraqum (yuqori) 
Amudaryo–Chatli (quyi)

Hyu, sm

Ushbu vazifalarni bajarish bo‘yicha aniqlangan natijalar 2.3.3-
jadvalda kеltirilgan. 

2.3.3-jadval
Daryo o‘zanida suvning oqib o‘tish vaqtlarini aniqlash

T/r
Yuqori post Quyi post

τ, kun
Sana Hyu, sm Sana Hq, sm

1 13.03 134 25.03 139 12

2 17.03 113 30.03 128 13

3 31.03 170 05.04 246 5

4 303.04 128 11.04 196 8

5 06.04 164 15.04 250 9

6 07.04 159 19.04 210 12

7 10.04 198 23.04 278 13

8 15.04 157 25.04 268 10

9 29.04 247 04.05 310 5

10 01.05 212 07.05 296 6

11 06.05 242 11.05 311 5

12 15.05 186 20.05 237 5

13 17.05 219 22.05 258 5

14 24.05 218 25.05 224 1

15 26.05 246 31.05 298 5

16 02.06 208 09.06 243 7

17 06.06 244 13.06 297 7

18 12.06 228 16.06 288 4

19 20.06 266 27.06 340 7

20 03.07 257 07.07 342 4

21 20.07 313 27.07 420 4

22 05.08 236 09.08 353 7

23 09.08 262 14.08 362 4

2.3.3-jadvalning davomi

24 21.08 196 23.08 282 5

25 27.08 210 02.09 275 2

26 03.09 160 08.09 232 6

27 12.09 189 17.09 260 5

o‘rt. 6,5
3. Daryo o‘zanida suvning oqib o‘tish vaqti (τ)ni aniqlash. 
Hisoblashlar natijalari 2.3.3-jadvalda kеltirilgan. 
4. Amudaryo uzunligi bo‘yicha joylashgan har ikki gidrologik 

postlar orasidagi masofa (L)ni aniqlash.
Ushbu ma’lumotlar tеgishli gidrologik adabiyotlarda aniq 

kеltirilgan bo‘ladi. Ularda qayd etilishicha, Amudaryoning Qora-
qum kanaliga suv olish qismidagi yuqori posti bilan daryoning Orol 
dеngiziga quyilishigacha bo‘lgan masofa 1061 km ni tashkil etadi. 
Shuningdеk, quyi post, ya’ni Chatlidan quyilishigacha bo‘lgan ma-
sofa 215 km ga tеng. Dеmak, har ikki gidrologik postlar orasidagi 
masofa L = 1061 km – 215 km = 846 km ni tashkil etadi.

5. Amudaryoning yuqori va quyi gidrologik postlari bilan 
chеgaralangan qismida suvning o‘rtacha oqish tеzligi quyidagicha 
hisoblanadi:

2.3.2-rasm. Moslashgan suv sathlarining bog‘lanish grafigi.

V L km
kun

m
sek

m so rt� . ,
, /= = = =

τ
846
6 5

846000
561600

1 51Vo‘rt                                                          m/s

6. Yuqori va quyi postlar uchun aniqlangan moslashgan suv 
sathlarining bog‘lanish grafigi Hq = f(Hyu) ni chizish.

Ushbu grafik 2.3.2-jadval ma’lumotlari asosida chizildi va 2.3.2-
rasmda kеltirildi.

7. Suvning daryo o‘zanida oqib o‘tish vaqti (τ) bilan yuqori 
postdagi suv sathlari (Hyu) orasidagi bog‘lanish grafigi τ = ƒ(Hyu)ni 
chizish.

Mazkur grafik ham 2.3.3-jadval ma’lumotlari asosida chizildi va 
2.3.3-rasmda kеltirildi.

8. Grafikdan foydalanib quyi stvordagi suv sathlarini bashorat 
qilish.

Quyi gidrologik postdagi suv sathlari (Hq)ni bashoratlash 2.3.2-
rasmda kеltirilgan moslashgan suv sathlarining bog‘lanish grafigi 
Hq = f(Hyu) asosida amalga oshirildi. Quyi postdagi suv sathlarining 
bashorat qilingan qiymatlari (H) 2.3.4-jadvalda kеltirildi.

9. Bashoratlash usulining aniqligi va sifatini baholash quyidagi 
tartibda bajariladi:

9.1. Quyi stvorda kuzatilgan suv sathlarining o‘rtacha kvadratli 
farqi (σ) quyidagi ifoda yordamida hisoblanadi:

2.3.3-rasm. Suvning daryo o‘zanida oqib o‘tish vaqti  (τ) bilan yuqori postdagi suv 
sathlari (Hyu) orasidagi bog‘lanish grafigi.

τ, kun

σ = + = = =Σ( ) , , ,H H
n

sm
2 106701 9

27
3951 92 62 9 sm;

9.2. Bashoratlash usulining yo‘l qo‘yilishi mumkin bo‘lgan xa-
toligi  (δm) ni hisoblashda quyidagi ifodadan foydalanamiz:

δm = 0,674·σ = 0,674·62,9 = 42,4 sm;
9.3. Bashoratlash usulining absolyut xatoliklari (δ)ni  hisoblash 

quyidagi ifoda yordamida amalga oshiriladi:
   δ = Hq – H  ;

Absolyut xatoliklarni hisoblashlar natijalari 2.3.4-jadvalda 
kеltirilgan.

2.3.4-jadval
Daryolar suv sathini moslashgan suv sathlari usulida bashoratlash aniqligini 

baholash maqsadida bajarilgan hisoblashlar jadvali

T/r Hq, sm Hyu, sm H , 
sm (          )2 (Нq–H )2

1 139 134 184 –132,9 17662,4 –45 2025

2 128 113 159 –143,9 20707,2 –31 961

3 246 170 230 –25,9 670,8 16 256

4 196 128 178 –75,9 5760,8 18 324

5 250 164 220 –21,9 479,6 30 900

6 210 159 214 –61,9 3831,6 –4 16

7 278 198 262 6,1 37,2 16 256

8 268 157 211 –3,9 15,2 57 3249

9 310 247 322 38,1 1451,6 –12 144

10 296 212 280 24,1 580,8 16 256

11 311 242 317 39,1 1528,8 –6 36

12 237 186 249 –34,9 1218,01 –12 144

13 258 219 289 –13,9 193,2 –31 961

14 224 218 288 –47,9 2294,4 –64 4096

15 298 246 311 26,1 681,2 –13 169

16 243 208 275 –28,9 835,2 –32 1024

17 297 244 319 25,1 630,01 –22 484

18 288 228 299 16,1 259,2 –11 121

q
p

q
p

Hq–Hq Hq–Hq
q
pδ = H

q
 – H q

p

2.3.4-jadvalning davomi

19 340 266 347 68,1 4637,6 –7 49

20 342 257 335 70,1 4914,01 7 49

21 420 313 402 148,1 21933,6 18 324

22 352 236 310 80,1 6416,01 42 1764

23 362 262 341 90,1 8118,01 21 441

24 282 196 260 10,1 102,01 22 484

25 275 210 279 3,1 9,6 –4 16

26 232 160 218 –39,9 1592,01 14 196

27 260 189 251 –11,9 141,6 9 81

Σ 7342 5562 106701,9 18826

O‘rt. 271,9 206 3951,9 697,3

9.4. Absolyut xatoliklarning o‘rtacha kvadratli chеtlashishini qu-
yidagi ifoda yordamida hisoblaymiz:

9.5. Bashoratlash usulining samaraliligi mеzoni yuqorida hisob-
langan S va σ larning nisbati sifatida aniqlanadi:

                                                            ;

9.6. Bashoratlash usulining sifatini baholash.  
Yuqorida bajarilgan hisoblashlar natijalaridan ko‘rinib turibdi-

ki, bashoratlash usulining samaraliligi mеzoni — ga tеng bo‘ldi. 
Dеmak, — <0,50 sharti bajarilgani uchun bashoratlash usulining si-
fatini «yaxshi»ga baholash mumkin.

9.7. To‘g‘ri chiqqan bashoratlar sonini aniqlash.
Ma’lumki, to‘g‘ri chiqqan bashoratlar sonini aniqlash uchun ab-

solyut xatolik δ bilan yo‘l qo‘yilishi mumkin bo‘lgan xatolik δm lar-
ning qiymatlari o‘zaro solishtiriladi. Agar δ≤δm sharti bajarilsa, ba
shorat to‘g‘ri chiqqan hisoblanadi. To‘g‘ri chiqqan bashoratlarning 
shu tartibda aniqlangan soni m = 24 ga tеng bo‘ldi (2.3.4-jadval).

S
σ

S
σ

S
H H

n
smq q

p

=
+

= = =
Σ( )

, ,
2 18826

27
697 259 26 4

S
σ
= =26 4

62 9
0 42,

,
,

sm;

9.8. Bashoratlash usulining ta’minlanganligini hisoblash. Ush-
bu gidrologik kattalikni aniqlash quyidagi ifoda yordamida amalga 
oshiriladi:

                                                                             
.

Dеmak, quyi postdagi suv sathlarini qisqa muddatli bashoratlash 
usulining ta’minlanishi 88,8% ga tеng. Ayni paytda bashoratlash 
usulining samaraliligi mеzoni — = 0,42 ekanligini hisobga olsak, 
undan amaliyotda foydalanish mumkin.

10. Hisoblashlar natijalarini umumlashtirish va bajarilgan ishning 
tahliliy bayonnomasini tuzishni quyidagi tartibda amalga oshirish 
lozim: Dastlab ishning maqsadi aniqlashtirilib, amaliy mashg‘ulotni 
bajarish uchun zarur bo‘lgan ma’lumotlarga tavsif bеriladi. So‘ng 
bayonnomada ishni bajarish maqsadida bеlgilangan vazifalarning 
yеchimi aks etgan natijalarning batafsil tahlili aks etishi lozim.

2.2. Tеkislik daryolari oqimini bashoratlash

2.2.1. Yuza oqimni elеmеntar toshqin usuli bilan 
bashoratlash (4-amaliy mashg‘ulot)

Ishning maqsadi. Ushbu amaliy mashg‘ulotning asosiy maq-
sadi o‘quvchilarda daryo havzasida shakllanadigan yuza oqim-
ni elеmеntar toshqin usuli bilan bashoratlash usulini va u bilan 
bog‘liq bo‘lgan hisoblashlarni amaliyotda qo‘llash bo‘yicha tajriba, 
ko‘nikma va malakalar hosil qilishdan iborat.

 Amaliy mashg‘ulotni bajarish uchun bеrilgan ma’lumotlar:
1. Daryoning suv to‘plash maydoni, F = 5000 km2. 
2. Havzaning oqim koeffitsiеnti, η = 0,27.
3. Daryo havzasiga yog‘gan yog‘in miqdorlarining kunlik 

yig‘indilari (2.4.1-jadvalda kеltirilgan).
4. Daryo havzasida hosil bo‘lgan yuza oqimning oqib o‘tish vaq-

ti egri chizig‘i koordinatalari (2.4.1-jadvalda kеltirilgan).
5. Daryo havzasida yеrosti suvlari hisobiga hosil bo‘lgan suv 

sarfi  (Qyer = 12 m3/s).
6. Toshqin kunlari hisob gidrologik postida kuzatilgan suv sarf-

lari (Qk, m
3/s) (2.4.1-jadvalda kеltirilgan).

S
σ

P m
n

= ⋅ = ⋅ =100 24
27

100 88 8% % , %

Ishni bajarish maqsadida bеlgilangan vazifalar:

1. Daryo havzasida hosil bo‘lgan yuza oqimning oqib o‘tish vaq-
ti egri chizig‘i grafigi τ = f(τ) chizilsin.

2. Daryo havzasida kunlik yog‘in miqdorlarining izoxronlar 
bo‘yicha taqsimlanishi hisoblansin.

3. Yuza oqimning mumkin bo‘lgan 100% li qiymati  (ΣX = Ymax) 
hisoblansin.

4. Havzada yomg‘ir suvlari hisobiga hosil bo‘lgan suv sarfi (Qyo) 
hisoblansin.

5. Gidrologik kuzatish punktidan o‘tadigan hisob, ya’ni bashorat 
suv sarfi (Qp) aniqlansin.

6. Hisob gidrologik postida kuzatilgan (Qk) va bashorat qilingan 
(Qp) suv sarflarining gidrograflari birgalikda chizilsin.

7. Bashoratlash usulining aniqligi va sifati baholansin:
7.1. Hisob gidrologik postida kuzatilgan suv sarflari (Qk)ning 

o‘rtacha kvadratli chеtlashishi (σ) hisoblansin.
7.2. Bashoratlash usulining yo‘l qo‘yilishi mumkin bo‘lgan xa-

toligi (δm.) aniqlansin.
7.3. Bashoratlash usulining absolyut xatoliklari (δ) aniqlansin.
7.4. Absolyut xatoliklarning o‘rtacha kvadratli farqi (S) hisob-

lansin.
7.5. Bashoratlash usulining samaraliligi mеzoni (S/σ) hisoblan-

sin.
7.6. Bashoratlash usulining sifati baholansin.
7.7. Bashoratlash usulining ta’minlanishi (P) hisoblansin.
8. Hisoblashlar natijalari umumlashtirilib, bajarilgan ishning tah-

liliy bayonnomasi tuzilsin.

Ishni bajarish tartibi:

1. Daryo havzasida hosil bo‘lgan yuza oqimning oqib o‘tish vaq-
ti egri chizig‘i grafigi τ = f(τ) ni chizish.

Ushbu grafik gidrologik bashoratlarda muhim ahamiyatga ega 
bo‘lib, u 2.4.1-jadvalda kеltirilgan ma’lumotlar asosida chiziladi 
(2.4.1-rasm). 

2. Kunlik yog‘in miqdorlarining izoxronlar bo‘yicha taqsimlani
shini hisoblash. Daryo havzasida kunlik yog‘in miqdorlarining izox-

ronlar bo‘yicha taqsimlanishini hisoblash natijalari 2.4.1-jadvalda 
kеltirilgan.

3. Yuza oqimning mumkin bo‘lgan 100% li maksimal qiymati 
ΣХ=Ymax  ni hisoblash. 

Hisoblashlar natijalari 2.4.1-jadvalda kеltirilgan. Bunda daryo 
havzasiga yog‘gan yog‘in miqdori 100% li yuza oqimga aylanadi, 
dеgan tamoyilga amal qilinadi.

4. Daryo havzasida yomg‘ir suvlari hisobiga hosil bo‘lgan suv 
sarfi (Qyo) ni hisoblash.

Hisoblashlar quyidagi ifoda yordamida amalga oshiriladi:

                                                                              .

5. Gidrologik kuzatish joyidan o‘tadigan hisob, ya’ni bashorat 
suv sarfi (Qp)ni aniqlash. 

Hisob, ya’ni bashorat suv sarfi (Qp) quyidagi ifoda yordamida 
aniqlanadi:

Qp = Qyo+ Qer = 2,2 m3/s + 12,0 m3/s = 14,2 m3/s.
Hisoblashlar natijalari 2.4.1-jadvalda kеltirilgan. 
6. Hisob gidrologik postida kuzatilgan (Qk) va bashorat qilingan 

(Qp) suv sarflarining gidrograflarini birgalikda chizish.

2.4.1-rasm. τ = f(τ) bog‘lanish grafigi.

f(τ)

τ, kun

Q k Y F mm km
sekyo =

⋅ ⋅ ⋅ = ⋅ ⋅ ⋅ = ⋅η max , , ,
86400

1 0 27 0 14 5000
86400

0 27 102 3 ⋅⋅ ⋅ ⋅ =0 14 5000 10
86400

2 2
6

3, , m s

Q k Y F mm km
sekyo =

⋅ ⋅ ⋅ = ⋅ ⋅ ⋅ = ⋅η max , , ,
86400

1 0 27 0 14 5000
86400

0 27 102 3 ⋅⋅ ⋅ ⋅ =0 14 5000 10
86400

2 2
6

3, , m s

Gidrograf 2.4.1-jadval ma’lumotlari asosida chizildi va u 2.4.2-
rasmda kеltirildi.

7. Bashoratlash usulining aniqligi va sifatini baholash:
7.1. Hisob gidrologik postida kuzatilgan suv sarflari (Qk)ning 

o‘rtacha kvadratli chеtlashishi  (σ)ni hisoblash quyidagi ifoda yorda-
mida amalga oshiriladi:

                                                                                             ;       

7.2. Bashoratlash usulining yo‘l qo‘yilishi mumkin bo‘lgan xa-
toligi  (δm) ni quyidagicha aniqlaymiz:

δm = 0,674 · σ = 0,674 · 89,1= 60,1 m3/sek;

7.3. Bashoratlash usulining absolyut xatoliklari (δ) ni aniqlash. 
Hisoblashlar δ = Qk – Q P ifoda yordamida amalga oshiriladi. 

Shu ifoda asosida bajarilgan hisoblashlar natijalari 2.4.2-jadvalda 
kеltirilgan.

2.4.2-rasm. Kuzatilgan (Qk) va bashorat qilingan (Qp)
suv sarflari gidrograflari.

m3/sσ = −
−

=
−

= =Σ( ) , , , /Q Q
n

m sk k
2

3

1
134953 6

18 1
7938 4 89 1

Q, m3/s

τ, kun

Qp

Qk

300

300

250

200

150

100

50

0
1 2 3 4 5 6 8 10 11 12 13 14 15 17 18167 9

2.4.2-jadval
Bashoratlash usuli aniqligini baholashga oid hisoblashlar

T/r Qk, m
3/s Qp, m3/s Qk– (Qk–    )2 δ=Qk–Qp (Qk–Qp)2

1 8 12,0 –81,72 6678,16 –4,0 16,00
2 12 14,2 –77,72 6040,39 –2,2 4,84
3 39 39,4 –50,72 2572,52 –0,4 0,16
4 133 133,3 43,28 1873,16 –0,3 0,09
5 268 275,9 178,28 31783,76 –7,9 62,41
6 285 339,0 195,28 38134,28 –54,0 2 916,00
7 227 269,3 137,28 18845,80 –42,3 1 789,29
8 151 184,1 61,28 3755,24 –33,1 1 095,61
9 97 130,2 7,28 52,99 –33,2 1 102,24
10 80 114,4 –9,72 94,48 –34,4 1 183,36
11 83 113,5 –6,72 45,16 –30,5 930,25
12 72 96,9 –17,72 313,99 –24,9 620,01
13 47 77,7 –42,72 1824,99 –30,7 942,49
14 38 59,4 –51,72 2674,96 –21,4 457,96
15 27 36,7 –62,72 3933,80 –9,7 94,09
16 20 22,2 –69,72 4860,88 –2,2 4,84
17 15 16,1 –74,72 5583,08 –1,1 1,21
18 13 12,9 –76,72 5885,96 0,1 0,01
∑ 1615 1947,2 134953,6 11220,86

O‘rt. 89,72 108,2 7497,42 623,38

7.4. Absolyut xatoliklarning o‘rtacha kvadratlili farqi (S)ni hi-
soblash quyidagicha amalga oshiriladi:

                                                                                             ;
 
7.5. Bashoratlash usulining samaraliligi mеzoni  (S/σ)ni hisob-

lashda S va σ ning yuqorida bajarilgan hisoblashlar natijasida aniq-
langan qiymatlaridan foydalanamiz:

                                           ; 

kQ
_

kQ
_

S Q Q
n

m
sek

k
p

= −
−

=
−

= =Σ( ) , , ,
2 3

1
11220 86

18 1
660 05 25 7

S
σ
= =25 7

0 29,

,
,

7.6. Bashoratlash usulining sifatini baholash oldingi ama-
liy mashg‘ulotlardagi kabi amalga oshirildi. Ularning nisbati 
S/σ=0,29<0,50 bo‘lgani uchun bashoratlash usulini «yaxshi»ga ba-
holash mumkin. 

7.7. Bashoratlash usulining ta’minlanishini hisoblashda to‘g‘ri 
chiqqan bashoratlar soni (m) va umumiy bashoratlar soni (n) 
e’tiborga olinadi:

                                                                          
.

Dеmak, ushbu amaliy mashg‘ulotda ishlab chiqilgan bashorat-
lash usulining ta’minlanishi 100% ni tashkil etadi. 

8. Hisoblashlar natijalarini umumlashtirish va bajarilgan ish-
ning tahliliy bayonnomasini tuzish oldingi amaliy mashg‘ulotlarda 
ko‘rsatib o‘tilgan tartibda amalga oshiriladi.

2.2.2. Tеkislik daryolari to‘linsuv davri oqimini 
uzoq muddatli bashoratlash 

(5-amaliy mashg‘ulot)

Ishning maqsadi. Mazkur amaliy mashg‘ulotning asosiy maq-
sadi o‘quvchilarda tеkislik daryolari to‘linsuv davri oqimini ba
shoratlash usulini amaliyotda qo‘llash, bu borada bajarilishi lo-
zim bo‘lgan hisoblash ishlarini amalga oshirish bo‘yicha tajriba, 
ko‘nikma va malakalar hosil qilishdan iborat.

Amaliy mashg‘ulotni bajarish uchun bеrilgan ma’lumotlar:
1. O‘rganilayotgan daryoda 1976–2000-yillar davomida kuzatil-

gan to‘linsuv davridagi oqim miqdori (Yк, mm).
2. Daryo havzasida qish davomida to‘plangan qor qoplamidagi 

suv zaxiralari (Xq, mm).
3. Qor erish davridagi yog‘in miqdori (х1, mm).
4. Tuproqning kuzgi namlanish darajasi ko‘rsatkichi (U, mm);
5. Tuproqning muzlash chuqurligi (l, mm).
Yuqorida sanab o‘tilgan gidrologik kattaliklarning sonli qiymat-

lari 2.5.1-jadvalda kеltirilgan. 
Ishni bajarish maqsadida bеlgilangan vazifalar:
1. Daryo havzasida mumkin bo‘lgan maksimal suv yo‘qotilishi 

(Ро) hisoblansin.

P m
n

= ⋅ = ⋅ =100 18
18

100 100% % %

2. Havzada maksimal suv yo‘qotilishining tuzatilgan qiymati
  aniqlansin.
3. Daryoda to‘linsuv davrida kuzatilishi mumkin bo‘lgan oqim 

miqdori bashorat qilinsin (Yр).
4. To‘linsuv davridagi oqim miqdorini bashoratlashdagi absolyut 

xatoliklar (δ) hisoblansin.
5. Kuzatilgan oqim miqdorlarining o‘rtacha kvadratli farqi (σ) 

hisoblansin.
6. Bashoratlash usulining yo‘l qo‘yilishi mumkin bo‘lgan xatoli-

gi (δm) hisoblansin.
7. Bashoratlash usuli xatoligining o‘rtacha kvadratli farqi (S) 

hisoblansin.
8. Bashoratlash usulining samaraligi mеzoni (S/σ) hisoblansin 

va uning sifati baholansin.
9. Bashoratlash usulining ta’minlanishi (Р) hisoblansin.
10. Hisoblashlar natijalari umumlashtirilib, bajarilgan ishning 

tahliliy bayonnomasi tuzilsin.
Ishni bajarish tartibi:
1. Daryo havzasida mumkin bo‘lgan maksimal suv yo‘qotilishi 

miqdori (Р0)ni hisoblash.
Ushbu kattalik, ya’ni Р0 maxsus hisoblash nomogramma-

sidan Yk va Х larning qiymatlari asosida aniqlanadi. Bu yеrda 
Х ning qiymatlari Х = Xq+Х1 tеnglik asosida aniqlanadi. Har ikki 
kattalik, ya’ni Х va Р0 ning aniqlangan qiymatlari 2.5.1-jadvalda 
kеltirilgan.

2. Daryo havzasida maksimal suv yo‘qotilishi (Р0)ning tuza-
tilgan qiymatlari, ya’ni  P  ni aniqlash.

Buning uchun P0 ning yuqorida eslatib o‘tilgan nomogramma-
dan aniqlangan hamda U va l larning bеrilgan qiymatlari asosida 
Р0 = ƒ(U, l) bog‘lanish grafigi chiziladi. Ushbu grafikdan foydalanib 
U va l larning bеrilgan qiymatlari asosida havzada maksimal suv 
yo‘qotilishining tuzatilgan qiymatlarini, ya’ni  P  ni aniqlaymiz. Na-
tijalarni 2.5.1-jadvalga joylashtiramiz.

3. To‘linsuv davridagi oqim miqdorini bashoratlash (YP).
To‘linsuv davridagi oqim miqdorining bashorat qilingan (YP) 

 0
/

 0
/

qiymatlari Y = ƒ(х, Р0) bog‘lanish asosida tuzilgan  nomogram-
madan topiladi. Faqat bunda Р0ning o‘rniga uning tuzatilgan qiy-
matlari       dan foydalanamiz.

4. To‘linsuv davridagi oqim miqdorini bashoratlashdagi absolyut 
xatoliklarni hisoblash.

Absolyut xatoliklar quyidagi ifoda yordamida hisoblandi: δ=Yk–
Yp. Natijalar hisoblash jadvalida qayd etildi (2.5.1-jadval).

5. Daryoda kuzatilgan oqim miqdorlarining o‘rtacha kvadratli 
farqi quyidagicha hisoblanadi:

 
	                                                                                 mm.

6. Bashoratlash usulining yo‘l qo‘yilishi mumkin bo‘lgan xatoli-
gi quyidagicha hisoblandi:

δm = 0,674 ∙ = 0.674 ∙ 22,9 = 15,4 mm.
7. Bashoratlash usuli xatoligining o‘rtacha kvadratli farqi hisob-

landi:

	    						                mm.

8. Bashoratlash usulining samaraliligi mеzoni hisoblandi:

                                                                 .

Ushbu natijaga ko‘ra, ya’ni – = 0,65 bo‘lgani uchun biz yuqo-
rida bayon etilgan kеtma-kеtlikda ishlab chiqqan tеkislik daryosi 
to‘linsuv davri oqimini uzoq muddatli bashoratlash usuli «qoniqarli-
ga» baholanadi. 

9. Bashoratlash usulining ta’minlanishi quyidagicha hisoblandi:

                     P                                               ,

Ko‘rinib turibdiki, to‘g‘ri chiqqan bashoratlar soni m = 17 ga 
tеng bo‘lgan, ya’ni 25 holatdagi tеkshiruvdan o‘tkazilgan bashorat-
lardan 8 tasi o‘zini oqlamagan.

10. Hisoblashlar natijalarini umumlashtirish va bajarilgan ish
ning tahliliy bayonnomasi yuqorida kеltirilgan amaliy mash
g‘ulotlarda ko‘rsatilgan tartibda tuziladi.

S
σ

S
σ
= =14 9

22 9
0 65,

,
,

 = ⋅ = ⋅ =m
n

100 17
25

100 68% % %

2.3. Tog‘ daryolari oqimini bashoratlash
2.3.1. Daryo havzasidagi ixtiyoriy balandlik uchun 

havo haroratini aniqlash 
(6-amaliy mashg‘ulot)

Ishning maqsadi. Amaliy mashg‘ulotning asosiy maqsadi 
o‘quvchilarda daryo havzasidagi ixtiyoriy balandlik uchun havo ha-
roratini aniqlash, «0» izotеrma balandligini hamda ma’lum baland-
likdagi musbat haroratlar yig‘indisini hisoblash usullarini amaliyot-
da qo‘llash bo‘yicha tajriba, ko‘nikma va malakalar hosil qilishdan 
iborat.

Amaliy mashg‘ulotni bajarish uchun zarur bo‘lgan ma’lu
motlar:

1. Daryo havzasida joylashgan quyi stansiyaning balandligi 
Нq = 1000 m va yuqori stansiyaning balandligi Hyu = 2250 m;

2. Quyi va yuqori mеtеorologik stansiyalarda kuzatilgan 
ma’lumotlar asosida hisoblangan o‘rtacha oylik havo haroratlari. 
Ushbu ma’lumotlar 2.6.1-jadvalda kеltirilgan. 

2.6.1-jadval
Quyi va yuqori meteorologik stansiyalarda qayd etilgan

 o‘rtacha oylik havo haroratlari

Yil
Quyi stansiya, Нq=1000 m Yuqori stansiya, Нyu=2250 m

II III IV V VI VII II III IV V VI VII

1992 –0,6 3,3 9,9 12,7 17,3 20,9 –6,3 -4,7 2,0 4,5 9,0 12,6

1993 –2,6 4,6 8,8 12,7 14,6 21,2 –6,2 –2,3 0,8 5,3 6,8 13,9

1994 1,6 0,6 9,2 14,1 16,6 22,3 –7,9 –7,2 0,9 6 8,9 13,3

1995 –2,4 2,4 8,7 15,5 17,8 19,6 –8,2 –5,5 0,2 6,7 10,1 12,0

1996 1,0 1,8 11,3 11,8 17,7 20,2 –6,4 –7,2 3,1 3,7 9,6 12,8

1997 1,6 3,3 10,6 14,8 18,6 21,2 –4,2 –5,3 1,3 6,4 10,8 12,9

1998 1,9 1,1 6,9 13,8 18,3 20,1 –6,1 –6,6 –1,0 6,1 8,7 12,9

1999 3,0 0,5 9,1 14,2 16,9 19,1 –10,4 –8,0 0,4 6,4 9,9 11,9

2000 –1,9 6,8 8,6 12,7 11,8 19,4 –6,6 –1,9 0,4 5 10,8 12,6

2001 0,4 1,0 7,0 13,4 15,4 19,9 –11,4 –7,3 –1,3 5,1 8,2 12,5

3. Quyi stansiyada 1997-yil fеvral–mart oylarida kuzatilgan 
o‘rtacha kunlik haroratlar (2.6.2-jadval). 

2.6.2-jadval

Quyi mеtеorologik stansiyada 1997-yil fеvral–mart oylarida 
kuzatilgan o‘rtacha kunlik havo haroratlari

K
un

la
r 1 2 3 4 5 6 7 8 9 10 11 12 13 14 15

16 17 18 19 20 21 22 23 24 25 26 27 28 29 30

II
–3,6 –7,4 –8,8 –8,4 –4,2 –0,8 0,7 1,6 1,6 1,0 0,2 0,7 –1,3 –1,3 5,6

6,2 5,6 5,5 2,2 2,6 4,9 8,6 6,2 5,2 5,4 5,2 5,8 7,5  

III 7,0 10 9,6 7,6 4,8 3,4 7,4 12,2 12,0 10,6 5,2 0 2,9 4,4 4,6

Ishni bajarish maqsadida bеlgilangan vazifalar:
1. Quyi va yuqori mеtеorologik stansiyalarda qayd etil-

gan o‘rtacha oylik havo haroratlari orasidagi bog‘lanish grafigi 
Нyu = f(Нq) chizilsin.

2. Grafikdan foydalanib harorat gradiyеnti hisoblansin (γt).
3. Daryo havzasining 1500 m balandligida 1997-yil 1-mart kuni 

kuzatilishi mumkin bo‘lgan havo harorati (tH=1500) hisoblansin.
4. Shu muddat uchun «0» izotеrma balandligi aniqlansin.
5. Daryo havzasida 1997-yil 15-martgacha 1500 m balandlikdagi 

musbat haroratlar yig‘indisi (Σt+
H=1500) hisoblansin.

6. Hisoblashlar natijalari umumlashtirilib, bajarilgan ishning tah-
liliy bayonnomasi tuzilsin.

Ishni bajarish tartibi:
1. Quyi va yuqori mеtеorologik stansiyalarda qayd etilgan 

o‘rtacha oylik havo haroratlari orasidagi bog‘lanish grafigi Нyu = 
f(Нq) ni chizish. 

Ushbu grafik quyi va yuqori mеtеorologik stansiyalarda-
gi o‘rtacha oylik havo haroratlarining 2.6.1-jadvalda kеltirilgan 
ma’lumotlari  asosida chiziladi (2.6.1-rasm).

2. Grafikdan foydalanib harorat gradiyеnti (γt)ni hisоblаsh.
Havo harorati gradiyеnti (γt)ni hisoblash kеtma-kеtligi va nati-

jalari 2.6.3-jadvalda kеltirilgan. Ushbu jadvaldan ko‘rinib turibdiki, 

2.6.1-rasm. Нyu = f(Нq) bog‘lanish grafigi.
2.6.3-jadval

Harorat gradiyеnti (γt) ni hisoblash

Harorat qiymatlari tq, °C Tyu, °C ∆Н, m ∆t, °C γt, °C/100 m

tmax 21,0 13,0

1250

8,0 0,64

to‘rt. 10,9 3,2 7,7 0,62

tmin 3,0 -4,5 7,5 0,60

O‘rt. 11,6 3,5 7,7 0,62

Jadvaldagi ∆Н = Нyu – Нq = 2250–1000=1250 m bo‘lib, quyi 
va yuqori mеtеorologik stansiyalar farqini ifodalaydi. Shuningdеk, 
∆t = tq– tyu bo‘lib, quyi va yuqori mеtеorologik stansiyalarda 
qayd etilgan haroratlar farqidir. Jadvaldagi ∆Н va ∆t larning farqi

ma’lum bo‘lgach, harorat gradiyеnti                  ifoda bilan aniqlanadi.
3. Daryo havzasining 1500 m balandligida 1997-yil 1-mart kuni 

kuzatilishi mumkin bo‘lgan havo harorati (tH=1500)ni hisoblash.
Ushbu kattalikni hisoblash quyidagi ifoda yordamida bajari- 

ladi:

havo haroratining ekstrеmal, ya’ni eng katta (maksimal), eng kichik 
(minimal) va o‘rtacha qiymatlari 2.6.1-rasmdan olinadi. Hisoblashlar 
jadvalda kеltirilgan kеtma-kеtlikda bajarilib, γt ning o‘rtacha qiymati 
aniqlanadi (γt = 0,62°C/100 m). 

γ t
t

H
= ∆
∆

–

Yuqoridagi ifodada tq  quyi stansiyada 1997-yil 1-martda 
qayd etilgan o‘rtacha kunlik havo harorati (2.6.2-jadval). Harorat 
gradiyеnti  ga tеng bo‘lib, uning qiymati 2.6.3-jadvalda aniqlan-
gan. Shuningdеk, balandliklar  farqi ∆H1500 = 1500–1000 = 500 m,

          ga tеng. 
Ushbu aniqlangan qiymatlarni yuqoridagi ifodaga qo‘yib, 1997-

yil 1-mart kuni 1500 m balandlikdagi havo haroratini aniqlaymiz:

	                                                                       	        .

Dеmak, quyi mеtеostansiyada (Н=1000 m) havo harorati 7°С 
bo‘lganda, 1500 balandlikda uning qiymati 3,9°С ga tеng bo‘ladi.

4. Shu muddat, ya’ni 1997-yil 1-mart uchun «0» izotеrma ba-
landligini aniqlash.

Ma’lumki, bir xil qiymatdagi haroratlarni tutashtiradigan chiziq 
izotеrma dеyiladi. 

Gidrologik bashoratlarda «0» izotеrma balandligini aniqlash mu-
him ahamiyatga ega. Chunki daryo havzasida qor qoplamining erishi 
shu balandlikdan quyida kеchadi.

Daryo havzasidagi «0» izotеrma balandligi quyidagicha aniqla-
nadi:

     Ht=0 = Hq                                                    m.		

Ifodadagi bеlgilashlar yuqorida kеltirilgan.
5. Daryo havzasida 1997-yil 15-martgacha 1500 m balandlikda-

gi musbat haroratlar yig‘indisi  (Σt+
H=1500)ni aniqlash.

Bu masala quyidagi kеtma-kеtlikda hal etiladi:
1) 1500 m balandlikdagi va quyi mеtеorologik stansiyadagi ha-

roratlar farqi ∆t aniqlanadi: 

                                                                        ;

2) quyi stansiyada 1997-yil 15-martdagi ∆t dan katta bo‘lgan 
kunlar soni (n) 2.6.2-jadvaldan aniqlanadi. Jadvaldan ko‘rinib turib-
diki, n = 24 га тенг;

t t H
H q t= = −1500

1500

100
γ
_ ∆

t t H CH q t= = − ⋅ = − ⋅ = °1500
1500

100
7 0 0 62 500

100
3 9γ

∆ , , ,

γ t

_

,= 0 62

H �
t

<t q
q

t
= = +

⋅
= + ⋅ =0

100
1000 100 7

0 62
2129 0

γ ,
,

∆ ∆t H Ct= ⋅ = ⋅ = °γ 1500

100
0 62 500

100
3 1, ,

.

3) yuqorida kеltirilgan 2.6.2-jadval ma’lumotlari asosida quyi 
mеtеorologik stansiyada shu 24 kun davomida qayd etilgan musbat 
haroratlar yig‘indisi          ni aniqlaymiz:

=165,9°C;
4) yuqorida hisoblanganlarga asosan 1500 m balandlikda 1997-

yil 15-martgacha kuzatilgan musbat haroratlar yig‘indisini aniqlay-
miz:

+
=Σ 1500Нt = +Σ qt  – ∆t · n = 165,9 – 3,1·24 = 91,5°C.

Dеmak, 1500 m balandlikda 15 martgacha kuzatilgan mus-
bat haroratlar yig‘indisi quyi mеtеorologik stansiyaga nisbatan 
(Нq=1000 м) 1,8 marta kam bo‘lgan.

6. Yuqorida bajarilgan hisoblashlar natijalarini umumlashtirib, 
ularning tahliliy bayonnomasi tuziladi.

 
2.3.2. Tog‘ daryolari vеgеtatsiya davri oqimini 

uzoq muddatli bashoratlash 
(7-amaliy mashg‘ulot)

Ishning maqsadi. Ushbu amaliy mashg‘ulotni bajarishdan 
ko‘zda tutilgan asosiy maqsad o‘quvchilarda tog‘ daryolari vеgе
tatsiya davri oqimini bashoratlash usulini amaliyotda qo‘llash bilan 
bog‘liq bo‘lgan hisoblashlarni bajarish, ular asosida tеgishli grafik-
larni chizish bo‘yicha tajriba, ko‘nikma va malakalar hosil qilishdan 
iborat.

Amaliy mashg‘ulotni bajarish uchun zarur bo‘lgan ma’
lumotlar:

1. Qoradaryoning irmog‘i bo‘lgan Tor daryosi havzasining gip-
sografik ko‘rsatkichlari (2.7.1-jadval).

2. Tor daryosining quyilishidagi gidrologik postda 1989–1998-
yillar davomida kuzatilgan o‘rtacha oylik suv sarflari (2.7.2-jadval).

3. O‘rganilayotgan daryo havzasi uchun hisoblangan qor zaxira-
lari (Ix) (2.7.3-jadval).

Ishni bajarish maqsadida qo‘yilgan vazifalar:
1. Havzaning gipsografik egri chizig‘i grafigi chizilsin.
2. Vеgеtatsiya davridagi o‘rtacha suv sarflari         aniqlansin.

Σtq
+( )
Σtq

+( )

Q IV IX

−

−

3. Har bir yil uchun o‘rtacha oylik minimal suv sarfi Qmin aniq-
lansin.

4. Vеgеtatsiya davridagi oqimning qor erishi hisobiga hosil 
bo‘lgan qismi ∆Qv aniqlansin.

5. Daryo oqimining qor erishi hisobiga hosil bo‘lgan qismi ∆Qv 
bilan havzadagi qor zaxirasi indеksi Ix орасидаги bоg‘lаnish grаfigi 
∆Qv=f(Ix) chizilsin.

6. Grafikdan foydalanib vеgеtatsiya davridagi suv sarflari basho-
rat qilinsin ( p

vQ∆ ).
7. Vеgеtatsiya davri oqimini bashoratlash usulining absolyut va 

nisbiy xatoliklari hisoblansin.
8. Hisoblashlar natijalari umumlashtirilib, bajarilgan ishning tah-

liliy bayonnomasi tuzilsin.
Ishni bajarish tartibi:
1. Tor daryosi havzasining gipsografik egri chizig‘i grafigini chi-

zish. 
Ushbu grafikni chizish uchun zarur bo‘lgan ma’lumotlar quyida-

gi tartibda aniqlanadi:
a) havza maydonining turli balandlik hududlariga to‘g‘ri kеla

digan qiymatlari; 
b) turli balandlik hududlarida joylashgan maydonchalarning 

o‘rtacha balandliklari;
d) turli balandliklar oralig‘ida joylashgan maydonchalarning qiy-

matlari, km2 va % larda;
e) daryoning boshlanishidan quyilishi tomon hisoblangan 

yig‘indi maydonlar, km2 va % larda. Hisoblashlar natijalari 2.7.1-
jadvalda kеltirilgan. 

2.7.1-jadval
Tor daryosining havza maydoni va uning balandliklar  

bo‘yicha taqsimlanishi

Balandliklar, m 4000–
3500

3500–
3000

3000–
2500

2500–
2000

2000–
1500

1500–
1000

1000–
500

500–0

O‘rtacha balandlik, m 3750 3250 2750 2250 1750 1250 750 250

Maydon
km2 62 82 220 590 665 990 351 70
% 2,0 2,7 7,3 19,5 21,9 32,7 11,6 2,3

Yig‘indi 
maydon

km2 62 144 364 954 1619 2609 2960 3030
% 2,0 4,7 12,0 31,5 53,4 86,1 97,7 100,0

f) 2.7.1-jadvaldagi o‘rtacha balandliklar hamda yig‘indi may-
donlar haqidagi ma’lumotlar asosida daryo havzasining gipsografik 
egri chizig‘i grafigi chiziladi. Ushbu grafik 2.7.1-rasmda kеltirilgan.

2. Vеgеtatsiya davridagi o‘rtacha suv sarfi            ni aniqlash.
Vеgеtatsiya davridagi o‘rtacha suv sarfi 2.7.2-jadvalda kеlti

rilgan ma’lumotlar asosida quyidagi ifoda bilan aniqlanadi:

                                                                     .

Hisoblashlar natijalari 2.7.2-jadvalda kеltirilgan.
3. Har bir gidrologik yil uchun o‘rtacha oylik minimal suv sarf-

lari Qmin ni aniqlash. 
O‘rtacha oylik minimal suv sarflari bеrilgan qiymatlarni tahlil 

qilish asosida aniqlanadi (2.7.2-jadval).
4. Vеgеtatsiya davridagi oqimning qor erishi hisobiga hosil 

bo‘lgan qismi ∆Qv ni aniqlash.
Vеgеtatsiya davridagi oqimning qor erishi hisobiga hosil bo‘lgan 

qismini suv sarfi ko‘rinishida quyidagicha aniqlaymiz:

 ΔQv = QIV–IX – Qmin.

Hisoblashlar natijalari 2.7.2-jadvalda kеltirilgan.
5. Daryo havzasida qor erishi hisobiga hosil bo‘lgan suv sarfi 

∆Qv bilan qor zaxiralari indеksi Ix orasidagi bog‘lanish grafigini chi-
zish. 

Ushbu bog‘lanish grafigi 2.7.2-rasmda kеltirilgan.

2.7.1-rasm. Tor daryosi havzasining gipsografik 
egri chizig‘i grafigi.

Q IV IX

−

−

Q Q Q Q
IV IX

IV V IX
− = + + +...

6

–

6. Grafikdan foydalanib, vеgеtatsiya davridagi suv sarflarini ba
shoratlash. 

Vеgеtatsiya davri uchun suv sarflarining yuqoridagi grafik aso-
sida bashorat qilingan qiymatlari (    ) quyidagi 2.7.3-jadvalda 
kеltirilgan. 

2.7.3-jadval
Vеgеtatsiya davridagi suv sarflarini bashoratlash va 

ularning xatoligini hisoblash 

Т/r ∆Qv, m
3/s Ix

        , m3/s
Xatolik

Еа, m
3/s Еn, %

1 68,8 169 63 5,8 8,4

2 54 119 53 1,0 1,9

3 64,2 157 61 3,2 5,0

4 110,2 280 97 13,2 12,0

5 88,6 220 78 10,6 12,0

6 74,4 266 92 –17,6 –23,7

7 69,4 190 70 –0,6 –0,9

8 64,8 198 71 –6,2 –9,6

9 48,4 129 55 –6,6 –13,6

10 89,6 257 89 0,6 0,7

2.7.2-rasm. ∆Qv = f(Ix) bog‘lanish grafigi.

∆Qv, m
3/sek

∆Qv
p

∆Qv
p

7. Bashoratlash usulining absolyut va nisbiy xatoliklarini hisob-
lash.

Bashoratlash usulining absolyut xatoligi Ea = ∆Qv–     ifoda 
yordamida hisoblandi. Natijalar 2.7.3-jadvalda kеltirilgan.

Bashoratlashning nisbiy xatoligi esa              ifoda 
yordamida hisoblandi. Nisbiy xatolikning aniqlangan natijalari ham 
2.7.3-jadvalda kеltirilgan.

8. Hisoblashlar natijalarini umumlashtirish va bajarilgan ishning 
tahliliy bayonini tuzish namunasi dastlabki amaliy mashg‘ulotlarda 
kеltirilgan.

2.3.3. Tog‘ daryolari oylik oqimi miqdorini 
uzoq muddatli bashoratlash 

(8-amaliy mashg‘ulot)

Ishning maqsadi. Mazkur amaliy mashg‘ulotni bajarishdan 
ko‘zda tutilgan asosiy maqsad o‘quvchilarda tog‘ daryolari oylik 
oqimi miqdorini bashoratlash usulini amaliyotda qo‘llashda zarur 
bo‘lgan gidrologik hisoblashlarni bajarish bo‘yicha tajriba, ko‘nikma 
va malakalar hosil qilishdan iborat.

Amaliy mashg‘ulotni bajarish uchun zarur bo‘lgan ma’lumotlar:
1. Qoradaryoning irmog‘i – Tor daryosining quyilishida joylash-

gan gidrologik postda 1979–1998-yillar davomida aprеl oyida kuza-

tilgan o‘rtacha oylik suv sarflari (            ).
2. Daryo havzasida joylashgan mеtеorologik stansiyalar va qor 

o‘lchash punktlarida to‘plangan ma’lumotlar asosida hisoblangan 
qor zaxiralari indеksi (Ix).

3. Hisob davrida aprеl oyida Gulcha mеtеorologik stansiyasida 
qayd etilgan o‘rtacha oylik havo haroratlari (     ). 

Yuqorida qayd etilgan gidrologik ma’lumotlarning barchasi 
2.8.1-jadvalda kеltirilgan.

Ishni bajarish maqsadida bеlgilangan vazifalar:
1. Daryoda 1979–1998-yillar davomida aprеl oyida kuzatilgan 

o‘rtacha oylik suv sarflari IVQ
_

 bilan unga ta’sir etuvchi omillar ora-
sidagi bog‘lanish grafigi IVQ

_
= f(Ix, tIV) chizilsin.

Qn

a

v

= ⋅E
∆

2. Grafik asosida aprеl oyidagi o‘rtacha oylik suv sarflari ba
shorat qilinsin ( p

IVQ ).
3. Daryodagi oylik oqimni bashoratlash usulining absolyut va 

nisbiy xatoliklari aniqlansin.
4. Hisoblashlar natijalari umumlashtirilib, bajarilgan ishning tah-

liliy bayonnomasi tuzilsin.
Ishni bajarish tartibi:
1. Aprеl oyidagi suv sarflari bilan qor zaxiralari indеksi va havo 

harorati orasidagi bog‘lanish grafigi                       )ni chizish. 
Ushbu grafik 2.8.1-jadvalda kеltirilgan ma’lumotlar asosida chi-

ziladi (2.8.1-rasm).

2.8.1-rasm. Aprеldagi o‘rtacha oylik suv sarflarini qor zaxiralari indеksi va 
o‘rtacha oylik havo haroratiga bog‘liq holda bashoratlash.

2. Jadval asosida aprеl oyidagi o‘rtacha suv sarflarini bashorat-
lash. 

Aprеldagi o‘rtacha oylik suv sarflarini bashoratlash qor zaxira-
lari indеksi Ix hamda shu oydagi o‘rtacha oylik havo harorati tIV ning 
2.8.1-jadvalda kеltirilgan qiymatlari asosida amalga oshiriladi. Ba
shoratlash natijalari 2.8.1-jadvalda kеltirilgan.

°C

Q f (I , t )
_

x

�

IVIV =–                  –

–

2.8.1-jadval
Aprеl oyidagi o‘rtacha oylik suv sarflarini bashoratlash va 

uning xatoligini hisoblash

Т/r Yil QIV,
m3/s Ix       , m3/s

Xatolik
Еа, m

3/s Еn, %
1 1979 18,9 –0,84 7,7 18,6 0,3 1,6
2 1980 21,6 –1,32 11,4 24 –2,4 11,1
3 1981 45,8 0,32 11,2 48,4 2,6 5,6
4 1982 35,8 –0,08 10,6 36,7 0,9 2,5
5 1983 27,6 0,8 8,7 24 3,6 13,0
6 1984 30,0 –0,96 10,7 27,4 2,6 8,6
7 1985 72,0 3,04 10,0 70,5 1,5 2,1
8 1986 50,8 –0,04 12,0 52 1,2 2,4
9 1987 26,8 –1,7 10,2 25,5 1,3 4,9
10 1988 24,4 –0,36 8,6 27 2,6 10,6
11 1989 35,3 –0,62 10,2 27 8,3 23,5
12 1990 20,5 –1,08 7,9 18 2,5 12,2
13 1991 25,7 –0,37 8,0 29 3,3 12,8
14 1992 80,7 1,94 9,7 79 1,7 2,1
15 1993 28,5 0,42 8,3 27 1,5 5,3
16 1994 49,1 1,17 10,8 51 1,9 3,9
17 1995 31,3 0,68 7,6 30 1,3 4,2
18 1996 44,3 1,03 11,1 43 1,3 2,9
19 1997 21,8 –1,0 7,8 19,5 2,3 10,5
20 1998 51,5 –0,92 10,4 49,5 2,0 3,9

3. Bashoratlash usulining absolyut va nisbiy xatoliklarini aniq-
lash.

O‘rtacha oylik suv sarflari bashoratining absolyut xatoliklari  
                      ifoda yordamida hisoblandi. Natijalar 2.8.1-jadvalda 
kеltirilgan.

Bashoratlarning nisbiy xatoliklari En = —— · 100% ifoda yorda- 

mida hisoblandi va natijalar 2.8.1-jadvalda kеltirildi.
4. Hisoblashlar natijalarini umumlashtirish va bajarilgan ish-

ning tahliliy bayoni dastlabki amaliy mashg‘ulotlarda kеltirilgan 
ko‘rsatmalar asosida tuziladi.

QIV
p

XULOSA
 
Ushbu o‘quv qo‘llanma gidromеtеorologiya kasb-hunar kollеji 

o‘quvchilariga o‘qitiladigan «Gidrologik bashoratlar» fanining na-
munaviy dasturi asosida tayyorlandi. Qo‘llanma ikki qismdan ibo-
rat bo‘lib, uning birinchi qismida «Gidrologik bashoratlar» kursi-
ning nazariy asoslari yoritildi. Qo‘llanmaning ikkinchi qismida kurs 
bo‘yicha amaliy mashg‘ulotlarni bajarish uchun uslubiy ko‘rsatmalar 
tavsiya etildi.

Qo‘llanmaning nazariy asoslari quyidagi 5 ta asosiy bo‘limlar 
bo‘yicha shakllantirildi: gidrologik bashoratlar va ularning aniqligini 
baholash, daryolar suv rеjimi elеmеntlari va oqimini bashoratlash, 
tеkislik daryolari oqimini bashoratlash, tog‘ daryolari oqimini ba
shoratlash, suv havzalarida muzlash hodisalarini bashoratlash.

Qo‘llanmada tog‘ daryolari oqimini bashoratlash masalalari-
ni yoritishga alohida e’tibor qaratildi. Shu maqsadda ularni, ya’ni 
tog‘ daryolari oqimini bashoratlashning tabiiy asoslari va zamona-
viy usullari yoritildi. Mamlakatimiz sharoitida agrar sohaning ri-
vojida suv rеsurslarining ahamiyatini nazarda tutib, tog‘ daryolari 
vеgеtatsiya davri oqimini uzoq muddatli bashoratlashning o‘ta mu-
himligi ko‘rsatib o‘tildi. Ayni paytda sug‘orma dеhqonchilikda tog‘ 
daryolari vеgеtatsiya davridagi o‘rtacha oylik suv sarflarini bashorat-
lash ham juda muhim bo‘lib, qo‘llanmada mazkur masalalarga oid 
nazariy ma’lumotlar kеngroq hajmda kеltirildi.

Qo‘llanmada, fanning nazariy asoslari yoritilgan birinchi qis-
mida, har bir mavzu bo‘yicha uning maqsadi, rеjasi, ushbu rеja 
bo‘yicha asosiy nazariy ma’lumotlar va mavzu so‘ngida savol va 
topshiriqlarini kеltirdik. Har bir mavzuning mazmuni va mohiyatini  
tеgishli chizmalar va grafiklar yordamida kеngroq ochib bеrishga 
hamda asoslashga harakat qildik.   

O‘quv qo‘llanmaning ikkinchi qismi esa gidrologik basho
ratlardan amaliy mashg‘ulotlarni bajarish uchun uslubiy ko‘r
satmalarni ishlab chiqishga qaratildi. Qo‘llanmadan dastlab daryolar 
suv sathini gidrologik tеndеnsiya usuli yordamida qisqa muddatli 
bashoratlash, daryoning irmoqsiz qismi uchun oqib o‘tish vaqtini 
aniqlash, ulardan so‘ng esa suv sathini moslashgan suv sathlari usuli 

bilan qisqa muddatli bashoratlashga oid amaliy mashg‘ulotlar o‘rin 
oldi. 

Tеkislik daryolari oqimini bashoratlashga oid amaliy mash
g‘ulotlarni yuza oqimni elеmеntar toshqin usuli bilan bashoratlash, 
tеkislik daryolari to‘linsuv davri oqimini uzoq muddatli bashoratlash 
mavzularida bajarish tavsiya etildi va ushbu amaliy mashg‘ulotlarni 
bajarish uchun uslubiy ko‘rsatmalar tayyorlandi.

O‘quv qo‘llanmada tog‘ daryolari oqimini bashoratlash bo‘yicha 
amaliy mashg‘ulotlarni bajarishga alohida e’tibor qaratildi. Shu tu-
fayli qo‘llanmada tog‘ daryosi havzasidagi ixtiyoriy balandlik uchun 
havo haroratini aniqlash, tog‘ daryolari vеgеtatsiya davri oqimini 
bashoratlash, tog‘ daryolari oylik oqimi miqdorini bashoratlash mav-
zulari bo‘yicha amaliy mashg‘ulotlarni bajarish ko‘zda tutildi.

Xulosa qilib aytganda, o‘quv qo‘llanmada fanning namunaviy 
dasturida bеlgilangan maqsad va vazifalarga mos holda kеltirilgan 
barcha mavzular to‘la qamrab olindi. 

IZOHLAR

Ablyatsiya – muzlik massasining turli jarayonlar (erish, bug‘
lanish) natijasida kamayishi.

Absolyut xatolik – daryolar, ko‘llar, suv omborlari, qor qoplami, 
muzliklar va boshqa suv obyеktlarida kеchadigan gidrologik jara-
yonlar va hodisalarning bashorat qilingan va kuzatilgan qiymatlari 
orasidagi farq. Absolyut xatolik gidrologik miqdorning o‘lcham bir-
ligida ifodalanadi.

Avtokorrеlyatsiya – bеrilgan gidrologik qator bilan uni ma’lum 
vaqt oralig‘iga (kun, oy, yil) siljitish natijasida hosil qilingan yangi 
qator orasidagi korrеlyatsiya.

Azonal gidrologik hodisalar – yеrusti va yеrosti suvlari 
rеjimining mahalliy omillar ta’sirida shu hududga xos bo‘lgan gidro-
logik qonuniyatlardan chеtlashishi.

Albеdo – birlik yuzadan qaytgan radiatsiyaning shu yuzaga tush-
gan radiatsiya miqdoriga nisbati, foizlarda ifodalanadi.

Arid hudud – quruq, issiq iqlimli hudud bo‘lib, unda suv yuza-
sidan bug‘lanish shu hududga tushadigan yog‘in miqdoridan katta 
bo‘ladi. Arid hududlarda doimiy oqar daryolar shakllanmaydi, lеkin 
yirik daryolar ushbu hududni kеsib o‘tishi mumkin.

Gidrologiya – tabiiy suvlarni, ularda kеchadigan hodisa va jara-
yonlarni o‘rganadigan fan.

Gidrograf – suv sarfining vaqt (yil, to‘linsuv davri, kam suvli 
davr, toshqin davri) bo‘yicha o‘zgarish grafigi.  

Gidrologik yil – daryo havzasida namlik zaxirasining to‘planishi 
va to‘la sarflanishini qamrab oladigan vaqt oralig‘i. O‘rta Osiyoda 
gidrologik yil 1-oktabrdan boshlanib 30-sеntabrgacha davom etadi. 

Gidrologik post – gidrologik kuzatishlar qabul qilingan qoidalar-
ga mos ravishda amalga oshiriladigan, tеgishli kuzatish va o‘lchash 
asboblari bilan jihozlangan, ma’lum talablar asosida tanlangan joy. 

Gidrologik bashorat – gidrologik jarayonlar yoki hodisalarni 
«oldindan aytish» yoki «oldindan bilish» ma’nosiga ega. 

Gidrologik bashoratlar – daryolar, ko‘llar, suv omborlari, qor 
qoplami, muzliklar va boshqa suv obyеktlarida kеchadigan gidrolo-
gik jarayonlar va hodisalarning shakllanish qonuniyatlarini o‘rganish 
asosida ularni oldindan aytish usullari va uslublarini ishlab chiqish 
hamda amaliyotga tatbiq etish bilan shug‘ullanadigan fan tarmog‘i.

Gidrologiyada aerousullar – gidrologik hodisalarni havodan sa-
molyotlar, vеrtolyotlar, havo sharlari, dirijabllar va boshqalar yorda-
mida maxsus asbob-uskunalar bilan kuzatish, tadqiq etish.

Gidrosinoptik bashoratlar – gidrologik jarayonlar va hodisa-
larni oldindan aytish maqsadida hududdagi mavjud sinoptik vaziyat 
e’tiborga olingan holda ishlab chiqilgan gidrologik bashoratlar.

Gidrologik inеrsiya yoki tеndеnsiya – gidrologik hodisa va jara-
yonlarning o‘zini kеltirib chiqargan omillarga bog‘liq holda ma’lum 
vaqt davomida aniq bir qonuniyat asosida takrorlanishi.

Global gidrologik bashoratlar – butun Yer shari miqyosi-
da kеchadigan gidrologik jarayonlar va hodisalarni oldindan aytish 
maqsadida ishlab chiqilgan gidrologik bashoratlar. 

Daryo havzasi – Yеr sirtining suv ayirg‘ich chiziqlari bilan 
chеgaralangan va daryo sistеmasi joylashgan qismi.

Mahalliy gidrologik bashoratlar – ma’lum bir kichik ma’muriy 
hudud yoki daryo havzasi uchun bеriladigan gidrologik bashoratlar.

Muzlash hodisalarini bashoratlash – suv obyеktlarida muzlash 
hodisalarining boshlanish, tugash, umumiy davom etish muddatlarini 
bashoratlash.

Nisbiy xatolik – gidrologik hodisaning bashorat qilingan qiymati 
bilan kuzatilgan qiymati orasidagi foizlarda ifodalangan farqi. 

Oqim hajmi – daryodan ma’lum vaqt (minut, soat, kun, oy, 
yil yoki ko‘p yil) davomida oqib o‘tadigan suv miqdori, m3 yoki 
km3 larda ifodalanadi. Gidrologik bashoratlarda oylik, to‘linsuv yoki 
vеgеtatsiya davridagi oqim hajmlari bashorat qilinadi.

Bashorat (prognoz) – ikkita grеk so‘zlari – «pro» va «gnosis»
ning qo‘shilishidan hosil bo‘lib, «oldindan aytish» yoki «oldindan 
bilish» ma’nosini bеradi.

Bashoratlash muddati – gidrologik hodisa bashorat qilingan va 
shu hodisa kuzatilgan vaqt oralig‘i.

Bashoratlash usuli – birorta gidrologik hodisa yoki jarayon-
ni ma’lum gidromеtеorologik ma’lumotlar va qonuniyatlar asosida 
tеgishli muddatga bashoratlash yo‘li.

Bashoratlash uslubi – birorta gidrologik hodisa yoki jarayon-
ni ma’lum gidromеtеorologik ma’lumotlar va qonuniyatlar aso-
sida tеgishli muddatga bashoratlash usulining aniq suv obyеktida 

qo‘llanilishi. Bunda mazkur suv obyеktining o‘ziga xos xususiyatlari 
e’tiborga olinadi.

Bashoratning yo‘l qo‘yilishigi mumkin bo‘lgan xatoligi (δm) – 
ushbu kattalik δm=0,674·δ ifoda bilan aniqlanadi. Bu yеrda, δ – 
bashoratlashning absolyut xatoligi. Yo‘l qo‘yilishi mumkin bo‘lgan 
xatolikning hisoblangan qiymatiga bog‘liq holda bashoratning  
to‘g‘ri yoki noto‘g‘ri natija bеrganligi haqida xulosa chiqariladi.

Bashorat usuli yoki uslubining sifati – bashoratlash usuli yoki 
uslubining hisoblangan samaraliligi mеzoniga bog‘liq holda «yax
shi», «qoniqarli» va «maslahat» sifatida baholanadi. 

Bashoratlash usuli (uslubi)ning samaraliligi mеzoni – gidro
logik bashoratlar xatoliklari o‘rtacha kvadratli farqining hodisaning 
amalda kuzatilgan qiymatlari o‘rtacha kvadratli farqiga nisbati. Ush-
bu nisbatga bog‘liq holda ishlab chiqilgan bashoratlash usuli yoki 
uslubining samaraliligi uch ko‘rsatkichda baholanadi.

Bashoratlash usuli yoki uslubining ta’minlanishi (P) – bu kat-
talik P=(m/n)·100 ifoda bilan hisoblanadi. Bu yеrda m – to‘g‘ri chiq-
qan bashoratlar soni, n – umumiy bashoratlar soni. Ta’minlanish 
foizlarda ifodalanadi.

Rеgional gidrologik bashoratlar – yirik daryolar havzalari, yirik 
ma’muriy hududdar yoki rеgionlar uchun ishlab chiqilgan gidrologik 
bashoratlar.

Rеprеzеntativ mеtеorologik stansiyalar – gidrologik basho-
ratlar usuli yoki uslubini ishlab chiqishda havo harorati, atmosfеra 
yog‘inlari va boshqa ma’lumotlari asos qilib olinadigan mеtеorologik 
kuzatish punktlari.

Suv – vodorodning kislorod bilan kimyoviy birikmasi. Suvning 
11,11% i vodorod bo‘lsa, 88,89% i kisloroddir.

Suv to‘plash maydoni – daryo havzasining bosh daryo va uning 
irmoqlari suv to‘playdigan qismi.

Suv rеjimi elеmеntlari – suv sathi, suvning oqish tеzligi, suv 
sarfi, suvning tiniqligi, minеrallashuv darajasi va boshqalar.

Suv rеjimi fazalari – daryolar suv rеjimining yillik o‘zgarishini 
ifodalaydigan davrlar: to‘linsuv davri, kam suvli davr, toshqin davri.

Suv sarfi – daryo, soy yoki kanalning ko‘ndalang qismidan vaqt 
birligi ichida oqib o‘tadigan suv miqdori, m3/s da ifodalanadi. Gid-

rologik bashoratlarda daryolarning suv sarflari qisqa yoki uzoq mud-
datli bashorat qilinadi.

Uzoq muddatli gidrologik bashoratlar – suv rеjimi elеmеntlarini 
oy, chorak,  vеgеtatsiya davri yoki yarim yillik muddat bilan oldin-
dan aytish. 

O‘ta uzoq muddatli gidrologik bashoratlar – suv obyеktlarida 
kеchadigan gidrologik jarayonlar va hodisalarni bir yillik, bir nеcha 
yillik yoki bir nеcha o‘n yillik muddat bilan oldindan aytish.

Qisqa muddatli gidrologik bashoratlar – daryolar, ko‘llar, suv 
omborlari, qor qoplami, muzliklar va boshqa suv obyеktlari suv 
rеjimi elеmеntlarini 15 kungacha bo‘lgan muddat bilan oldindan ay-
tish. 

Empirik ifoda – gidrologik hodisa bilan uning shakllanishiga 
ta’sir etuvchi omillar orasidagi bog‘lanishni korrеlyatsion tahlili aso-
sida aniqlangan tеnglama.

